
सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके नाम 
के साथ प्रकाशित की जाएगी। 
अपनी खबर इस फोन नंबर 
8699221114 या ईमेल  
infosummerexpress@
gmail.com पर भेजें।

न्यूज ब्रीफ

दुबई | भारतीय सलामी बल्लेबाज 
अभिषेक शर्मा आईसीसी की 
ताजा टी20 अंतरराष्ट्रीय रैंकिंग 
में दुनिया के नंबर-1 बल्लेबाज 
बन गए हैं। न्यूजीलैंड के खिलाफ 
तीसरे टी20 मुकाबले में शतक 
लगाने का उन्हें फायदा मिला। 
पिछले सप्ताह शीर्ष स्थान पर 
रहे ईशान किशन दो पायदान 
फिसलकर तीसरे नंबर पर पहुंच 
गए हैं। पाकिस्तान के साहिबजादा 
फरहान दूसरे स्थान पर हैं। 
भारतीय बल्लेबाज श्रेयस अय्यर 
और तिलक वर्मा भी शीर्ष दस में 
शामिल हैं। 

भोपाल | भाजपा ने केंद्रीय मंत्री 
हरदीप सिंह पुरी को मध्य प्रदेश 
से राज्यसभा उपचुनाव के लिए 
उम्मीदवार बनाया है। पार्टी की 
केंद्रीय चुनाव समिति ने 28 अक्टूबर 
को उनके नाम की घोषणा की। पुरी 
केंद्र सरकार में पेट्रोलियम मंत्री हैं। 
यह सीट केंद्रीय मंत्री एल. मुरुगन 
के राज्यसभा सदस्यता से इस्तीफा 
देने के बाद खाली हुई थी। मुरुगन ने 
14 अक्टूबर को इस्तीफा दिया था। 
निर्वाचन आयोग के घोषित कार्यक्रम 
के अनुसार, इस सीट पर 12 नवंबर 
को मतदान होगा। उसी दिन शाम 
पांच बजे मतगणना की जाएगी।

सोनीपत | तीन बार एशियन पैरा 
गेम्स में स्वर्ण पदक जीतने वाले 
पैरा एथलीट नीरज यादव का 
मंगलवार रात निधन हो गया। 
42 वर्षीय नीरज सोनीपत स्थित 
अपने घर में बेहोश मिले थे। उन्हें 
अस्पताल ले जाया गया, जहां 
उनकी जान नहीं बचाई जा सकी। 
उनके कोच ने जहर खाने का दावा 
किया है, हालांकि मौत के कारणों 
की आधिकारिक पुष्टि नहीं हुई है। 
बुधवार को दिल्ली के जीटीबी 
अस्पताल में शव का पोस्टमार्टम 
कराया गया। 

होशियारपुर|   होशियारपुर सेंट्रल 
जेल में बंद गैंगस्टर भूपेश चोपड़ा 
की तबीयत बिगड़ने के बाद मौत 
हो गई। फिरोजपुर निवासी भूपेश 
को गंभीर हालत में सिविल 
अस्पताल ले जाया गया था, जहां 
चिकित्सकों ने उसे मृत घोषित 
कर दिया। वह फिरोजपुर के 
चर्चित तिहरे हत्याकांड का मुख्य 
आरोपी बताया गया है। कुछ दिन 
पहले ही उसे होशियारपुर जेल 
में स्थानांतरित किया गया था। 
पुलिस ने शव को पोस्टमार्टम के 
लिए रखवा दिया है। मामले में 
न्यायिक जांच कराई जाएगी। 

एजेंसी | विशाखापत्तनम

बंगाल की खाड़ी से उठा चक्रवात 
‘अर्नब’ बुधवार सुबह आंध्र प्रदेश 
के तट से टकराने के बाद कमजोर 
होकर गंभीर चक्रवाती तूफान में 
बदल गया। हालांकि, इसके प्रभाव 
से तटीय इलाकों में तेज हवाओं और 
भारी बारिश का सिलसिला जारी है। 
शुरुआती रिपोर्टों के अनुसार, आंध्र 
प्रदेश में अलग-अलग घटनाओं में 
तीन लोगों की मौत हुई है। 
   सैकड़ों पेड़ और बिजली के 
खंभे उखड़ गए, जबकि कई जगह 
सड़कों, मकानों और खड़ी फसलों 
को नुकसान पहुंचा है। भारत मौसम 
विज्ञान विभाग के अनुसार, तूफान 
ने बापटला और विशाखापत्तनम के 

बीच यानम के दक्षिण-पश्चिम में तट 
पार किया। इस दौरान हवा की रफ्तार 
125 से 135 किलोमीटर प्रति घंटा 
तक रही और झोंके 150 किलोमीटर 
प्रति घंटे तक पहुंचे। तट पार करने 
की प्रक्रिया सुबह आठ बजे तक पूरी 
हो गई थी। इसके बाद तूफान की 
ताकत कम होने लगी, लेकिन आंध्र 
प्रदेश और पड़ोसी ओडिशा में बहुत 
भारी बारिश का खतरा बना हुआ है।
}बड़े पैमाने पर बचाव अभियान: 
तूफान के खतरे को देखते हुए 
आंध्र प्रदेश के संवेदनशील 
तटीय इलाकों से हजारों लोगों को 
सुरक्षित स्थानों और राहत शिविरों 
में पहुंचाया गया। विभिन्न रिपोर्टों 
में निकाले गए लोगों की संख्या 
अलग-अलग बताई गई है। 

समर न्यूज | रोपड़

मनाली-कीरतपुर साहिब नेशनल 
हाईवे पर बुधवार को बस खाई 
में गिर गई। इस हादसे में 4 लोगों 
की मौत हो गई, जबकि 7 अन्य 
घायल हैं। चारों मृतक रोपड़ के रहने 
वाले थे। हादसा देहणी मसेवाल के 
पास हुआ। जानकारी के मुताबिक, 
कुल्लू में दशहरे का कार्यक्रम करके 
लौट रही डीजे साउंड वाली बस 
अनियंत्रित होकर गहरी खाई में जा 
गिरी। हादसे की सूचना पर पुलिस 
और बचाव दल मौके पर पहुंचे तथा 
राहत एवं बचाव कार्य शुरू किया। 
   हादसे में 4 लोगों की मौत हो गई। 
बचाव टीम ने काफी मशक्कत के 
बाद सभी शवों को बाहर निकाला। 
इसके बाद शवों को श्री आनंदपुर 
साहिब अस्पताल की मोर्चरी में 
भिजवा दिया गया है। एनएचएआई 
की एंबुलेंस टीम के मुताबिक, हमें 
साढ़े छह बजे फोन आया था कि 
डीजे साउंड वाली एक बस नीचे गिर 
गई है। सूचना मिलने के बाद हमारी 
टीम समय पर मौके पर पहुंच गई। 
हादसे में 4 लोगों की मौत हो गई। 
हादसे में मरने वाले चारों पुरुष थे। 
टीम ने बताया कि चारों पुरुष थे। 
काफी मशक्कत के बाद चारों शवों 
को बाहर निकाला गया। 

समर न्यूज | फतेहगढ़ साहिब

पंजाब के फतेहगढ़ साहिब जिले 
में पुलिस ने अवैध पटाखा फैक्ट्री 
का पर्दाफाश किया है। मिलिट्री 
इंटेलिजेंस, लुधियाना से मिली सूचना 
के आधार पर अमलोह थाना क्षेत्र के 
शाहपुर गांव में छापेमारी की गई। 
   पुलिस के अनुसार, खेतों में 
शेलर के पास बने किराए के गोदाम 
में बिना लाइसेंस पटाखे तैयार किए 
जा रहे थे। मौके से 11 किलो 660 
ग्राम विस्फोटक सामग्री, तैयार 
पटाखे और निर्माण में इस्तेमाल होने 

वाला अन्य सामान बरामद किया 
गया। थाना प्रभारी गुरविंदर सिंह के 
मुताबिक, 26 अक्टूबर को सूचना 
मिली थी कि मुजफ्फरनगर निवासी 
फैजान खान गोदाम किराए पर लेकर 
यह गतिविधि चला रहा है। पुलिस 
को आशंका थी कि तैयार पटाखों की 
आगे आपूर्ति की जानी थी। 

एजेंसी। मैड्रिड

स्पेन के टोलेडो प्रांत में बुधवार सुबह 
दो हाई-स्पीड ट्रेनों की टक्कर में कम 
से कम 50 लोगों की मौत होने की 
खबर है। हादसे में कई लोग घायल 
हुए हैं। राहत और बचाव दल मौके 
पर जुटे हैं और मृतकों की संख्या 
बढ़ने की आशंका जताई जा रही है। 
   यह दुर्घटना उर्दा रेलवे स्टेशन के 
पास सुबह करीब 8:54 बजे हुई। 
शुरुआती जानकारी के अनुसार, 
मैड्रिड से सेविल जा रही रेनफे की 
एवीई ट्रेन ने आगे चल रही इर्यो 

कंपनी की ट्रेन को पीछे से टक्कर 
मार दी। टक्कर के कारण इर्यो ट्रेन के 
दो डिब्बे पटरी से उतरकर ढलान पर 
जा गिरे। हादसे की सूचना मिलते ही 
दमकलकर्मी, नागरिक सुरक्षा दल, 
चिकित्सा हेलीकॉप्टर और गहन 
चिकित्सा सुविधाओं वाली एंबुलेंस 
मौके पर पहुंचीं। 
   उर्दा के मेयर ने प्रभावित यात्रियों 
की सहायता के लिए स्थानीय खेल 
परिसर तैयार रखने को कहा है। 
दुर्घटना के बाद मैड्रिड और दक्षिणी 
स्पेन के बीच हाई-स्पीड रेल सेवा 
रोक दी गई है।

एजेंसी | नई दिल्ली

चार राज्यों उत्तर प्रदेश, बिहार, 
महाराष्ट्र और कर्नाटक की विधान 
परिषद की 28 सीटों के चुनाव 
परिणामों में अलग-अलग दलों को 
सफलता मिली है। उत्तर प्रदेश में 
भारतीय जनता पार्टी (भाजपा) ने 
चार सीटें जीतीं, जबकि समाजवादी 
पार्टी (सपा) ने वाराणसी और 
आगरा की सीटों पर कब्जा किया। 
बिहार में भी कई मौजूदा विधान 
परिषद सदस्यों को हार का सामना 

करना पड़ा। कर्नाटक में भाजपा 
और जनता दल (सेक्युलर) के  
गठबंधन ने चारों सीटें जीत लीं। 
महाराष्ट्र की पांच सीटों पर भी 
परिणाम सामने आए। उत्तर प्रदेश की 

11 सीटों के लिए मतगणना के दौरान 
भाजपा ने मेरठ की शिक्षक और 
स्नातक सीटों, बरेली-मुरादाबाद 
शिक्षक सीट और लखनऊ शिक्षक 
सीट पर जीत दर्ज की। वाराणसी 

शिक्षक सीट पर सपा के लाल बिहारी 
यादव ने भाजपा के प्रमोद कुमार 
मिश्रा को हराया। आगरा शिक्षक 
सीट भी सपा के खाते में गई। शेष 
सीटों पर मतगणना के दौरान नतीजे 
और रुझान बदलते रहे। 
   बिहार की आठ सीटों में से चार 
शिक्षक निर्वाचन क्षेत्रों के नतीजों में 
राष्ट्रीय जनता दल के डॉ. संजीव 
कुमार ने पटना में भाजपा के पांच 
बार के सदस्य नवल किशोर यादव 
को हराया। कर्नाटक की चारों सीटें 
राजग के खाते में गईं। 

समर न्यूज | मोहाली

पंजाब में सर्दी के मौसम को देखते 
हुए 2 नवंबर से स्कूलों के समय में 
बदलाव किया जाएगा। नए कार्यक्रम 
के अनुसार, राज्य के सरकारी, 
निजी, सहायता प्राप्त और मान्यता 
प्राप्त स्कूल सुबह 9 बजे खुलेंगे। 
प्राथमिक स्कूल दोपहर 3 बजे तक 
चलेंगे, जबकि मिडिल से सीनियर 
सेकेंडरी स्तर तक के स्कूलों में 
कक्षाएं दोपहर 3:20 बजे तक 
लगेंगी। यह व्यवस्था 28 फरवरी 
2027 तक लागू रहेगी। 
   इसके बाद 1 मार्च से समय-
सारणी में फिर बदलाव किया 
जाएगा। शिक्षा विभाग का यह 
फैसला राज्यभर के 19 हजार से 
अधिक स्कूलों को प्रभावित करेगा। 
समय में बदलाव का उद्देश्य सर्दियों 
के दौरान मौसम के अनुरूप स्कूलों 
का संचालन करना है। विद्यार्थियों 
और अभिभावकों को नए समय के 
अनुसार अपनी दिनचर्या में बदलाव 
करने की सलाह दी गई है।

}चंडीगढ़ में भी शीतकालीन 
समय-सारणी: चंडीगढ़ में भी 2 
नवंबर से सरकारी और सहायता 
प्राप्त स्कूलों के लिए सर्दियों का 
समय लागू होगा। एकल पाली वाले 
स्कूलों में विद्यार्थियों की कक्षाएं सुबह 
8:20 बजे से दोपहर 2:20 बजे तक 
चलेंगी। दोहरी पाली वाले स्कूलों में 
छठी कक्षा से ऊपर की कक्षाएं सुबह 
की पाली में और पहली से पांचवीं 
तक की कक्षाएं शाम की पाली में 
लगेंगी। पंजाब में स्कूलों के समय 
में मौसम के अनुसार बदलाव किया 
जाता है। विद्यार्थियों और अभिभावकों 
को अपने स्कूल से जारी निर्देशों की 
पुष्टि कर लेनी चाहिए।

एजेंसी | मानसा

पंजाब के मानसा में नशा विरोधी 
कार्यकर्ता परविंदर सिंह झोटा की 
हत्या के खिलाफ चल रहे इंसाफ 
मोर्चे के बीच दलजीत सिंह की मौत 
ने तनाव बढ़ा दिया है। बुधवार को 
प्रदर्शनकारियों ने सबूत जुटाने जा रही 
पुलिस की फॉरेंसिक टीम की गाड़ी को 
रोक दिया। पुलिस ने इलाके में सुरक्षा 
बढ़ा दी है। दलजीत का शव बठिंडा 
स्थित अखिल भारतीय आयुर्विज्ञान 
संस्थान (एम्स) में रखा गया है और 
पोस्टमार्टम नहीं हुआ है। 
   दलजीत सिंह की 27 अक्तूबर 
को मौत हुई थी। उसके परिजनों ने 
आशंका जताई कि उसकी जान नशे 
की ओवरडोज से गई। परिवार शव 
को झोटा के लिए चल रहे धरना स्थल 
पर ले जाना चाहता था, लेकिन पुलिस 
ने उसे अपने कब्जे में लेकर बठिंडा 
एम्स पहुंचा दिया। इस दौरान पुलिस 
और प्रदर्शनकारियों के बीच टकराव 
हुआ। परिवार का आरोप है कि पुलिस 
पोस्टमार्टम कराने के लिए दबाव डाल 
रही है। 
  पुलिस का कहना है कि मौत की 
परिस्थितियां हत्या की ओर इशारा 
करती हैं और वास्तविक कारण 
पोस्टमार्टम तथा जांच के बाद स्पष्ट 
होगा। पुलिस के मुताबिक, दलजीत 
की मौत के मामले में तीन लोगों 

को गिरफ्तार किया गया है। शव को 
कथित तौर पर सड़क किनारे छोड़ने 
में इस्तेमाल हुई कार भी बरामद की 
गई है। पुलिस दल के साथ टकराव के 
संबंध में हत्या के प्रयास सहित अलग 
प्राथमिकी दर्ज की गई है। पुलिस 
वीडियो फुटेज के आधार पर टकराव 
में शामिल अन्य लोगों की पहचान 
कर रही है। अधिकारियों ने कहा है 
कि शांतिपूर्ण प्रदर्शन की अनुमति है, 
लेकिन कानून-व्यवस्था बिगाड़ने की 
कोशिश पर कार्रवाई होगी।
}झोटा के मामले में भी गतिरोध...
परविंदर सिंह झोटा की 13 अक्तूबर 
को मानसा में गोली मारकर हत्या कर 
दी गई थी। उनके परिवार और इंसाफ 
कमेटी का धरना लगातार जारी है। 
परिवार ने पोस्टमार्टम और अंतिम 
संस्कार के लिए अपनी सहमति देने 
से पहले मुख्यमंत्री भगवंत मान और 
पुलिस महानिदेशक गौरव यादव 
के इस्तीफे समेत कई मांगें रखी हैं। 

सरकार का कहना है कि परिवार 
की जायज मांगें स्वीकार की गई हैं, 
लेकिन बातचीत से गतिरोध पूरी तरह 
खत्म नहीं हुआ है।
}पंजाबभर में प्रदर्शन और अरदास:
भारतीय किसान यूनियन (एकता-
उगराहां) ने पुलिस कार्रवाई के 
विरोध में राज्यभर के पुलिस थानों के 
बाहर प्रदर्शन का आह्वान किया है। 
शिरोमणि गुरुद्वारा प्रबंधक कमेटी के 
निर्देश पर गुरुद्वारों में झोटा के परिवार 
को इंसाफ दिलाने और पंजाब को 
नशामुक्त बनाने के लिए अरदास भी 
की जा रही है। इस घटनाक्रम ने नशे 
की समस्या और पुलिस कार्रवाई को 
लेकर राजनीतिक तथा सामाजिक 
बहस तेज कर दी है। दलजीत की 
मौत का कारण जांच के बाद ही 
स्पष्ट होगा। फिलहाल प्रशासन के 
सामने निष्पक्ष जांच के साथ तनाव 
कम करने और लोगों की सुरक्षा 
सुनिश्चित करने की चुनौती है।

अभिषेक शर्मा दुनिया क े
नंबर-1 टी20 बल्लेबाज

हरदीप पुरी एमपी स े
लड़ेंगे राज्यसभा चुनाव

एशियन पैरा चैंपियन 
नीरज का निधन

होशियारपुर जेल में 
गैंगस्टर की मौत

2 नवंबर से बदलेगा स्कूलों का समय

बस खाई में गिरी, 4 
की मौत, सात घायल

खेतों के बीच अवैध पटाखा फैक्ट्री पकड़ी

यूपी में सपा ने वाराणसी व आगरा सीटें जीतीं, कर्नाटक में राजग का दबदबा; बिहार में भाजपा के पांच बार के एमएलसी हारे
4 राज्यों के एमएलसी चुनाव में भाजपा को बढ़त, बिहार में उलटफेर

स्पेन में हाई-स्पीड ट्रेनें टकराईं, 50 की मौत

मजीठिया के खिलाफ 736 करोड़ रु. 
की संपत्ति मामले में फाइनल चालान 

झोटा मामले में मानसा तनावपूर्ण 
दलजीत की मौत पर दो प्राथमिकी

}तेज हवाओं से पेड़ और बिजली के खंभे उखड़े

चक्रवात अर्नब से आंध्र प्रदेश 
में भारी तबाही, तीन की मौत

कॉकपिट में हमले के बावजूद यात्रियों की सुरक्षा सुनिश्चित की, दुबई के क्राउन प्रिंस ने की सराहनापेज 1 एंकर स्टोरी

भारतीय पायलट स्मित मच्छार को यूएई का सर्वोच्च सम्मान
एजेंसी | अबू धाबी

संयुक्त अरब अमीरात (यूएई) ने भारतीय 
पायलट कैप्टन स्मित मच्छार और 
फ्लाईदुबई के चालक दल के अन्य सदस्यों 
को असाधारण साहस व यात्रियों की जान 
बचाने के लिए सम्मानित किया है। यूएई 
के राष्ट्रपति शेख मोहम्मद बिन जायद 
अल नाहयान ने उन्हें ‘ऑर्डर ऑफ जायद 
द्वितीय’ का प्रथम श्रेणी सम्मान प्रदान किया। 
   यह सम्मान 30 सितंबर को दुबई से 
तेल अवीव जा रही उड़ान एफजेड 1073 
में हुई गंभीर घटना के दौरान चालक दल 
की बहादुरी और जिम्मेदारी के लिए दिया 
गया। राष्ट्रपति ने चालक दल के सदस्यों 
से मुलाकात की और यात्रियों की सुरक्षा 
सुनिश्चित करने में उनके साहस तथा 
पेशेवर दक्षता की सराहना की। दुबई के 
क्राउन प्रिंस शेख हमदान बिन मोहम्मद बिन 
राशिद अल मकतूम ने समारोह में चालक 
दल के सदस्यों को सम्मान प्रदान किया।

विजिलेंस ने 13 आरोपियों और कंपनियों को किया नामजद, दस्तावेजों का रिकॉर्ड 52 हजार पन्नों से पार 

तीन आरोपी गिरफ्तार, शव बठिंडा एम्स में; किसान संगठनों का थानों के बाहर प्रदर्शन

प्राइमरी स्कूल दोपहर 3 बजे, अन्य 3:20 बजे तक चलेंगे

400 से अधिक बैंक खातों की जांच 

कॉकपिट में सह-पायलट ने किया हमला

घटना 30 सितंबर को उस 
समय हुई, जब फ्लाईदुबई का 
विमान दुबई से तेल अवीव 
जा रहा था। विमान में 170 
से अधिक यात्री सवार थे। 
उड़ान के दौरान सह-पायलट 
ने कथित तौर पर कॉकपिट 
में कैप्टन मच्छार पर हमला 

कर दिया। हमले में मच्छार 
गंभीर रूप से घायल हो गए। 
इस दौरान विमान तेजी से 
नीचे आया और स्थिति बेहद 
खतरनाक हो गई। गंभीर रूप से 
घायल होने के बावजूद मच्छार 
ने कॉकपिट का दरवाजा खोलने 
में सफलता हासिल की। इसके 

बाद यात्रियों और चालक दल 
के अन्य सदस्यों ने हस्तक्षेप 
किया और हमलावर को काबू 
में करने में मदद की। विमान 
में मौजूद दूसरे पायलटों ने 
नियंत्रण संभाला और विमान 
को सऊदी अरब के तबुक 
शहर की ओर मोड़ दिया।
}तबूक में सुरक्षित उतरा 
विमान: विमान को सऊदी 
अरब के तबुक हवाई अड्डे पर 
सुरक्षित उतार लिया गया। इसके 
बाद यात्रियों और चालक दल 
के सदस्यों को सुरक्षित बाहर 
निकाला गया। मच्छार को पहले 
तबुक में चिकित्सा सहायता 
दी गई और बाद में आगे के 
उपचार के लिए अबू धाबी ले 
जाया गया। घटना के बाद सह-

पायलट को हिरासत में लिया 
गया। अधिकारियों ने मामले की 
जांच शुरू की।
}बहादुरी को मिला 
अंतरराष्ट्रीय सम्मान: इस 
घटना ने विमानन सुरक्षा और 
कॉकपिट में आपात स्थितियों 
से निपटने के सवालों को भी 
सामने रखा है। यूएई नेतृत्व 
ने चालक दल के साहस को 
यात्रियों की सुरक्षा के प्रति 
उनकी प्रतिबद्धता का उदाहरण 
बताया। सम्मानित सदस्यों ने 
राष्ट्रपति के प्रति आभार जताते 
हुए इसे अपनी सेवा और 
समर्पण की पहचान बताया। 
हालांकि, हमले के पीछे के 
कारणों को लेकर आधिकारिक 
जांच के निष्कर्षों का इंतजार है।

 सागर पाहवा | मोहाली
समर न्यूज 

पंजाब के पूर्व कैबिनेट मंत्री और शिरोमणि 
अकाली दल के वरिष्ठ नेता बिक्रम सिंह 
मजीठिया से जुड़े आय से अधिक संपत्ति 
मामले में पंजाब विजिलेंस ब्यूरो ने बुधवार 
को मोहाली की अदालत में फाइनल 
चालान पेश किया। चालान में कुल 13 
आरोपियों को नामजद किया गया है। इसके 
अलावा कुछ कंपनियों को भी आरोपी पक्ष 
के तौर पर शामिल किया गया है। 
   मामले में कथित संपत्तियों का मूल्य 
पहले बताए गए करीब 700 करोड़ 
रुपये से बढ़कर लगभग 736 करोड़ 
रुपये तक पहुंच गया है। हालांकि, 
अभियोजन पक्ष के आरोपों को अदालत 
में साबित किया जाना बाकी है। 
विजिलेंस की इस कार्रवाई के साथ मामले 
में वित्तीय लेन-देन, बैंक खातों, संपत्तियों 
और आय के स्रोतों से संबंधित दस्तावेजों 
का दायरा और विस्तृत हो गया है। उपलब्ध 
जानकारी के मुताबिक, पहले दाखिल 
चालान और संबंधित दस्तावेजों के लगभग 
52 से 53 हजार पन्ने हो चुके हैं। इससे 
पहले अगस्त 2025 में अदालत में करीब 
40 हजार पन्नों का चालान पेश किए जाने 
की जानकारी सामने आई थी। उस समय 
दस्तावेज चार ट्रंकों में लाए गए थे।

जांच के दौरान विजिलेंस ने 
मजीठिया, उनके परिजनों और 
उनसे जुड़ी कंपनियों के लगभग 
400 बैंक खातों की पड़ताल 
की। अभियोजन पक्ष के अनुसार, 
जांच में 200 से अधिक गवाहों 
के बयान भी दर्ज किए गए। 
पंजाब के अलावा हरियाणा, 
हिमाचल प्रदेश, उत्तर प्रदेश और 
दिल्ली में संपत्तियों तथा वित्तीय 
लेन-देन से जुड़े रिकॉर्ड खंगाले 
गए। जांच एजेंसी का आरोप है 
कि वर्ष 2007 से 2017 के बीच 
मजीठिया से संबंधित संपत्तियां 
उनकी ज्ञात आय के मुकाबले 
अधिक थीं। शुरुआती जांच में 
कथित संपत्तियों का मूल्य लगभग 
540 करोड़ रुपये बताया गया 

था। आगे की पड़ताल के दौरान 
यह आंकड़ा करीब 700 करोड़ 
रुपये तक पहुंचने का दावा किया 
गया, जबकि अब यह लगभग 
736 करोड़ रुपये बताया जा 
रहा है। एजेंसी ने कुछ संपत्तियों 
और लेन-देन में कथित बेनामी 
व्यवस्था की आशंका जताई है।
}सहयोगी के खिलाफ भी 
चालान: इस मामले में मजीठिया 
के कथित करीबी सहयोगी और 
कारोबारी हरप्रीत सिंह गुलाटी के 
खिलाफ भी जनवरी 2026 में 
मोहाली अदालत में 11 हजार से 
अधिक पन्नों का चालान दाखिल 
किए जाने की जानकारी सामने 
आई थी। इसमें 2007 से 2017 
के बीच के कथित वित्तीय लेन-
देन, कंपनियों में हिस्सेदारी और 
संपत्तियों का विवरण शामिल 
बताया गया था। जांच एजेंसी 
को संदेह है कि कुछ लेन-देन 
मजीठिया से जुड़े कारोबारी 
नेटवर्क का हिस्सा थे। मजीठिया 
के खिलाफ भ्रष्टाचार निवारण 
अधिनियम के तहत 25 जून 
2025 को प्राथमिकी दर्ज की गई 

थी और उसी दिन उन्हें गिरफ्तार 
किया गया था। यह मामला मादक 
पदार्थों से जुड़े पुराने मामले की 
जांच में सामने आए वित्तीय लेन-
देन की पड़ताल से जुड़ा है।
}सुप्रीम कोर्ट से मिल चुकी 
जमानत: मजीठिया को 2 
फरवरी 2026 को सुप्रीम कोर्ट 
से नियमित जमानत मिल गई 
थी। जमानत दिए जाने का 
अर्थ आरोपों से बरी होना नहीं 
है। मामले में अभियोजन पक्ष 
को अपने आरोप साक्ष्यों के 
आधार पर साबित करने होंगे 
और बचाव पक्ष को भी अपना 
पक्ष रखने का अवसर मिलेगा। 
फाइनल चालान दाखिल होने के 
बाद मामले में न्यायिक प्रक्रिया 
आगे बढ़ेगी। कंपनियों को किन 
आधारों पर आरोपी बनाया गया 
है और उनके कथित वित्तीय 
लेन-देन की क्या भूमिका है, 
इसका विस्तृत विवरण चालान 
के अध्ययन और अदालत की 
कार्यवाही से स्पष्ट होगा। चालान 
पेश करना आरोपों का न्यायिक 
रूप से सिद्ध होना नहीं है। 

चंद्रोदय
रात 8:17 बजे
करवाचौथ की 
शुभकामनाएं



समर न्यूज। चंडीगढ़

अमेरिका के कैलिफोर्निया में पंजाबी 
मूल की नर्स जैस्मिन औजला 
गिल की हत्या के मामले में उनके 
पति गुरिंदर सिंह गिल को गिरफ्तार 
किया गया है। पुलिस के अनुसार, 
जैस्मिन के जले हुए अवशेष एल 
डोराडो काउंटी में मिले थे, जिनकी 
पहचान बाद में उनके रूप में हुई। 
जांचकर्ताओं ने पति पर हत्या का 
आरोप लगाया है। 
   मामला सामने आने के बाद पंजाब 
में रह रहे उनके परिवार ने जैस्मिन के 
शव को भारत लाने और आठ महीने 
के बेटे की देखभाल से जुड़ी मदद 
की अपील की है। सैक्रामेंटो काउंटी 
शेरिफ कार्यालय के मुताबिक, 
जैस्मिन को आखिरी बार 30 
सितंबर को सैक्रामेंटो स्थित उनके 

घर पर देखा गया था। चार अक्टूबर 
को उनके रिश्तेदार ने गुमशुदगी की 
रिपोर्ट दर्ज कराई। शुरुआती पूछताछ 
में गुरिंदर ने दावा किया कि डाक 
देखने घर से बाहर गई जैस्मिन को 
अमेरिकी आव्रजन एवं सीमा शुल्क 
प्रवर्तन एजेंसी के अधिकारी हिरासत 
में लेकर चले गए थे। जांचकर्ताओं ने 
संबंधित एजेंसी से संपर्क किया तो 
उसने उस पते पर ऐसी कोई कार्रवाई 
होने से इनकार किया।
  जांच में सामने आया विवाद: 
पुलिस के अनुसार, गुरिंदर के 
बयानों में कई विसंगतियां मिलीं। 
जांचकर्ताओं को यह भी पता चला 
कि दंपती के बीच तलाक और बच्चे 
की अभिरक्षा को लेकर विवाद चल 
रहा था। एक अक्टूबर को मिले जले 
हुए मानव अवशेषों की पहचान 
जैस्मिन के रूप में होने के बाद 

पुलिस ने गुरिंदर के खिलाफ हत्या 
के आरोप में वारंट हासिल किया। 
उसे 14 अक्टूबर को गिरफ्तार किया 
गया। वह फिलहाल बिना जमानत के 
जेल में है। मामले की जांच जारी है।
  मां ने केंद्र से मांगी मदद: 
जैस्मिन की मां सुखविंदर कौर ने 
प्रधानमंत्री नरेंद्र मोदी से हस्तक्षेप की 
अपील की है। वह बेटी के अवशेष 
भारत लाने और मामले की कानूनी 
कार्रवाई के लिए अमेरिका जाने में 
परिवार की मदद चाहती हैं। परिवार 
ने आठ महीने के बच्चे की देखभाल 
और अभिरक्षा को लेकर भी सहायता 
मांगी है। 
  फिलहाल बच्चे की देखभाल 
अमेरिकी बाल संरक्षण व्यवस्था के 
तहत होने की जानकारी सामने आई 
है। गुरिंदर पर लगे आरोपों का अंतिम 
फैसला अदालत में होगा।

उत्तराखंड में पंजाब की तीर्थयात्रा 
योजना की आठ बसों पर कार्रवाई

मुख्यमंत्री मोहन यादव ने कृष्णमृग 
रेस्क्यू अभियान का लिया जायजा

{-परमिट और सुरक्षा मानकों 
में खामियों के आरोप, जांच के 
दौरान बसों के चालान और सीज 
करने की कार्रवाई

एजेंसी । हरिद्वार

पंजाब सरकार की मुख्यमंत्री तीर्थयात्रा 
योजना के तहत श्रद्धालुओं को लेकर 
हरिद्वार पहुंची बसों पर उत्तराखंड 
परिवहन विभाग ने कार्रवाई की है। 
अधिकारियों के अनुसार, विशेष 
जांच अभियान के दौरान कई बसों में 
परमिट, कर और यात्री सुरक्षा से जुड़ी 
अनियमितताएं मिलीं। 
   पांच बसों के चालान किए गए 
और तीन बसों को सीज किया गया। 
अधिकारियों ने बताया कि नियमों का 
उल्लंघन करने वाले वाहनों की जांच 
जारी है। परिवहन विभाग की जांच में 
बसों के पंजीकरण और परमिट संबंधी 
दस्तावेजों के साथ उनकी तकनीकी 
स्थिति भी देखी गई। अधिकारियों 
ने कुछ बसों की बनावट में कथित 
अनधिकृत बदलाव, आपातकालीन 
निकास की कमी और अग्नि सुरक्षा 

उपकरणों से जुड़ी खामियों पर चिंता 
जताई। इन कमियों से आपात स्थिति 
में यात्रियों को बाहर निकालने में 
परेशानी हो सकती है। इस मामले में 
राष्ट्रीय मानवाधिकार आयोग ने भी 
संज्ञान लिया है। आयोग ने पंजाब 
के मुख्य सचिव से योजना के तहत 
चलने वाली सभी बसों का निरीक्षण 
कराने और सात दिन के भीतर रिपोर्ट 
देने को कहा है। निर्देश के अनुसार, 
अनिवार्य सुरक्षा मानकों का उल्लंघन 
करने वाली बसों को कमियां दूर होने 
और अनुपालन की पुष्टि तक सड़क 
पर नहीं चलाया जाना चाहिए।  पंजाब 
सरकार की इस योजना के तहत 
श्रद्धालुओं को धार्मिक स्थलों तक 
मुफ्त यात्रा, भोजन और ठहरने की 
सुविधा दी जाती है।

{बोमा पद्धति से सुरक्षित स्थानों 
पर पहुंचाए जा रहे हिरण, लक्ष्य 
वन्यजीवों की रक्षा और फसलों 
को नुकसान से बचाना

एजेंसी। शाजापुर

मध्य प्रदेश के मुख्यमंत्री डॉ. मोहन 
यादव ने बुधवार को शाजापुर जिले 
के रंथभंवर गांव पहुंचकर कृष्णमृगों 
को सुरक्षित स्थानों पर पहुंचाने के 
अभियान के दूसरे चरण का निरीक्षण 
किया। उन्होंने वन विभाग और 
प्रशासनिक अधिकारियों से अभियान 
की प्रगति तथा व्यवस्थाओं की 
जानकारी ली। मुख्यमंत्री ने मचान से 
बोमा पद्धति के तहत चल रहे रेस्क्यू 
कार्य को भी देखा।
  सीएम ने कहा कि सरकार का उद्देश्य 
वन्यजीवों की सुरक्षा सुनिश्चित 
करने के साथ किसानों की फसलों 
को जंगली जानवरों से होने वाले 
नुकसान को कम करना है। अभियान 
में हेलीकॉप्टर की मदद से कृष्णमृगों 
को विशेष घेरे तक पहुंचाया जाता है, 
जहां से उन्हें सावधानीपूर्वक पकड़कर 
वाहनों में स्थानांतरित किया जाता है।

  1,275 कृष्णमृगों का रेस्क्यू: 
उपलब्ध जानकारी के अनुसार, 
अभियान के तहत अब तक 1,275 
कृष्णमृगों को सुरक्षित पकड़ा जा 
चुका है। इन्हें कूनो राष्ट्रीय उद्यान 
सहित निर्धारित वन क्षेत्रों में भेजा 
जा रहा है। अभियान का लक्ष्य 
31 अक्टूबर तक करीब 2,000 
कृष्णमृगों को सुरक्षित स्थानों पर 
पहुंचाना है। मुख्यमंत्री ने कहा कि 
वन विभाग, पशु चिकित्सकों और 
विशेषज्ञों की मदद से यह कार्य 
सावधानीपूर्वक किया जा रहा है। उन्हें 
उम्मीद है कि अभियान के अनुभव 
से दूसरे राज्य भी वन्यजीवों और 
किसानों के बीच टकराव कम करने 
के लिए ऐसी तकनीक अपना सकेंगे।

{दलित नेता से मारपीट  
और जातिसूचक शब्द कहने  
के आरोप 

समर न्यूज। चंडीगढ़

पंजाब के पूर्व मुख्यमंत्री चरणजीत 
सिंह चन्नी के करीबी बताए जाने 
वाले वरिंदर सिंह ढिल्लों के खिलाफ 
दलित नेता रणजीत सिंह तरखान 
माजरा की शिकायत पर मामला दर्ज 
होने का दावा किया गया है। आम 
आदमी पार्टी के नेता जसवीर सिंह 
गढ़ी ने बुधवार को प्रेस कॉन्फ्रेंस में 
आरोप लगाया कि 27 अक्टूबर को 
चंडीगढ़ के सेक्टर-15 स्थित कांग्रेस 
भवन में तरखान माजरा के साथ 
मारपीट की गई और उन्हें जातिसूचक 
शब्द कहने के साथ जान से मारने की 
धमकी भी दी गई।
   गढ़ी के अनुसार, घटना उस समय 
हुई जब तरखान माजरा वॉशरूम से 
बाहर आए। उन्होंने दावा किया कि 
ढिल्लों और उनके साथ मौजूद कुछ 
लोगों ने उनके साथ कथित तौर पर 
हाथापाई की। गढ़ी ने पुलिस स्टेशन-

11 में शिकायत और प्राथमिकी दर्ज 
होने से संबंधित दस्तावेज दिखाने की 
बात भी कही। 
   गढ़ी ने उठाए सवाल: गढ़ी ने 
आरोप लगाया कि घटना के समय 
कांग्रेस भवन में अन्य नेता और 
कार्यकर्ता भी मौजूद थे, लेकिन किसी 
ने हस्तक्षेप नहीं किया। उन्होंने कांग्रेस 
से मामले पर अपना पक्ष स्पष्ट करने 
और दलित नेता के साथ कथित 
दुर्व्यवहार पर जवाब देने की मांग की। 
उपलब्ध रिपोर्टों में घटना को लेकर 
दोनों पक्षों के आधिकारिक बयान और 
पुलिस की विस्तृत पुष्टि स्पष्ट नहीं है। 
वरिंदर सिंह ढिल्लों का पक्ष भी सामने 
नहीं आया है। आरोपों की पुष्टि जांच 
और पुलिस के आधिकारिक बयान के 
बाद ही हो सकेगी।

जगदीश लाल | होशियारपुर  
समर न्यूज

होशियारपुर में बुधवार में भाजपा 
प्रदेश प्रभारी वीरेन्द्र सचदेवा 
ने पंजाब के लोगों से आहवान 
किया कि लोकतंत्र की रक्षा तथा 
अराजकता को खत्म करन की 
जिम्मेवारी है। उन्होंने कहा कि 
1975 में देश में अराजकता कांग्रेस 
की पूर्व प्रधान मंत्री इंद्रा गांधी ने की 
जो एक उदाहरण है। 
  इसके बाद आज सीजेपी जैसा 
संगठन राहुल गांधी, आप की 
लीडरशिप में काम के रहा जो देश 
को संविधान से चुनी सरकार की 
स्थिरता को रोक रहा है। उन्होंने की 
पंजाब में नशा, गैंगस्टरवाद, हत्या 
और सिंथेटिक नशा पंजाब की युवा 
पीढी को खत्म कर रहा है । उन्होंने 
कहा प्रधान मंत्री नरेंद्र मोदी का 
कोई मुकाबला नहीं। दूर दृष्टि से 
भरे हुए मोदी देश को आगे लेकर 
गए ।पंजाब सरकार पर सबसे बड़ी 
जियादा अराजकता को बढ़ावा देंने 
का आरोप लगाया गया। सचदेवा 

ने कहा कि दिल्ली के जनतत्र पर 
युवाओ की तरफ से गुमराह करन 
वाली ताकतों के झांसे मे आकर जो 
कर रहे ठीक नहीं ।  उन्होंने कहा 
सत्ता चाहिए तो चुनाव लड़ो अगर 
लोग वोट दे तो जीतो।देश को गर्भ 
होगा। उन्होंने कहा कि एसआरआई 
का विरोध सिर्फ जनता को भड़काने 
को है। इसमें पर पदेश के उपप्रधान 
राकेश राठौर, पूर्व प्रधान विजय 
सांपला, पूर्व एमपी और केंद्रीय 
मंत्री सोमप्रकाश कैंथ, सुभाष शर्मा, 
पूर्व आईएएस धर्म पाल, मीनू 
सेठी, राजेश बग्गा, निमिषा मेहता, 

होशियारपुर नवांशहर जालंधर, 
रोपड़ के अलावा पद्रेश के 26 
जिला प्रधान और उनकी मंडल 
टीम मौजूद रही।
   बाबा साहिब के संविधान की 
शपथ उठा कर लोकतंत्र बचाओ 
अराजकता हटाओ रैली की 
शुरुआत की। होशियारपुर के बस 
स्टैंड के पास बने बाबा साहिब 
आंबेडकर की प्रतिमा पर नमन 
करने के बाद संविधान की शपथ 
उठा कर सभी नेताओं ने संविधान 
की रक्षा लोकतंत्र बचाने का  
अहद लिया ।

एजेंसी | मोगा

पंजाब के मोगा स्थित अंगदपुरा 
मोहल्ले में 25 अक्टूबर को हुए 
दोहरे हत्याकांड की सीसीटीवी फुटेज 
सामने आई है। फुटेज में काले रंग की 
स्कॉर्पियो में आए हमलावर दुकान के 
बाहर बैठे लोगों पर गोलियां चलाते 
दिखाई दे रहे हैं। बताया जा रहा है 
कि हमला महज पांच सेकंड में किया 
गया। वारदात में साहिल कुमार और 
गगनदीप जिंदल की मौत हो गई, 
जबकि पांच लोग घायल हुए। घायलों 
में राघव की हालत गंभीर है। 
   घटना शाम करीब सात बजे की है। 
प्रत्यक्षदर्शियों के मुताबिक, हमलावरों 
ने गाड़ी से उतरे बिना फायरिंग की 
और मौके से फरार हो गए। घायल 
सोमनाथ जिंदल ने 25 से 30 राउंड 
गोलियां चलने का अनुमान जताया 
है। इस्तेमाल किए गए हथियारों की 
किस्म की आधिकारिक पुष्टि नहीं हुई 
है। मामले में अब तक 12 आरोपियों 
की गिरफ्तारी की जानकारी दी गई है। 

समर न्यूज। बठिंडा

पंजाब के बठिंडा जिले में पुलिस ने 
नशा तस्करी के दो अलग-अलग 
मामलों में चार लोगों को गिरफ्तार कर 
5.5 किलो से अधिक अफीम बरामद 
करने का दावा किया है। पुलिस के 
अनुसार, एक आरोपी ने खुद को 
पंजाबी यूनिवर्सिटी, पटियाला का 
विद्यार्थी बताया है। पुलिस अधीक्षक 
(जांच) मनोज गोर्सी के मुताबिक, 
सीआईए-1 की टीम ने गांव जेठूके के 
पास बोलेरो पिकअप में सवार गुरदीप 
सिंह (33) और हरपाल सिंह उर्फ 
सोनू (47) को पकड़ा। उनसे 4.5 
किलो अफीम बरामद हुई। 
  गुरदीप पहले भी चूरा-पोस्त बरामदगी 
के मामले में गिरफ्तार हो चुका है। 
दूसरी कार्रवाई में मौड़ थाना क्षेत्र में 
कार सवार रमनप्रीत सिंह (24) 
और रणवीर सिंह उर्फ राणा (20) 
को गिरफ्तार किया गया। पुलिस के 
अनुसार, उनसे 1.032 किलो अफीम 
मिली। आरोप है कि रमनप्रीत ने 
रणवीर को अफीम की आपूर्ति की थी।

{49 सदस्यीय जत्थे ने की 
भारत-पाकिस्तान सरकारों से 
धार्मिक यात्राओं के लिए वीजा 
प्रक्रिया आसान करने की अपील

समर न्यूज। अमृतसर

पाकिस्तान से भारत आए 49 सिख 
श्रद्धालुओं के जत्थे ने मंगलवार को 
अमृतसर स्थित श्री हरिमंदिर साहिब 
में माथा टेककर सरबत के भले और 
दोनों देशों में शांति की अरदास की। 
श्रद्धालु भारत में ऐतिहासिक सिख 
गुरुधामों के दर्शन के लिए आए हैं। 
   शिरोमणि गुरुद्वारा प्रबंधक कमेटी 
(एसजीपीसी) ने जत्थे का स्वागत 
किया और सदस्यों को सिरोपे भेंट 
कर सम्मानित किया। जत्थे के सदस्यों 
ने श्री हरिमंदिर साहिब में नतमस्तक 
होकर गुरु घर के प्रति अपनी श्रद्धा 
व्यक्त की। इस दौरान उन्होंने 

एसजीपीसी अध्यक्ष हरजिंदर सिंह 
धामी से भी मुलाकात की। धामी ने 
कहा कि भारत से सिख श्रद्धालुओं 
के जत्थे हर साल पाकिस्तान स्थित 
ऐतिहासिक गुरुद्वारों के दर्शन के लिए 
जाते हैं। इसी तरह पाकिस्तान में 
रहने वाले सिख भी भारत के पवित्र 
गुरुधामों के दर्शन करना चाहते हैं। 
   उनके अनुसार, यह जत्था पहली 
बार सामूहिक रूप से भारत आया 
है। धामी ने भारत और पाकिस्तान 
की सरकारों से सिख श्रद्धालुओं के 
लिए वीजा प्रक्रिया सरल बनाने और 

धार्मिक यात्राओं में सहयोग बढ़ाने की 
अपील की। उन्होंने कहा कि इससे 
दोनों देशों में स्थित ऐतिहासिक गुरुद्वारों 
के दर्शन करना श्रद्धालुओं के लिए 
आसान होगा। 
  जत्थे की यात्रा ऐसे समय हुई है, जब 
सीमा पार धार्मिक यात्राओं के लिए 
अनुमति और वीजा संबंधी प्रक्रियाओं 
को लेकर सवाल उठते रहे हैं। भारत 
पहुंचने के बाद जत्थे ने दिल्ली के 
ऐतिहासिक गुरुद्वारों और श्री आनंदपुर 
साहिब सहित प्रमुख सिख धार्मिक 
स्थलों के दर्शन भी किए।

{कानून-व्यवस्था का हवाला 
देकर प्रशासन ने अनुमति  
रोकी, ट्रस्ट से नई तारीख  
तय करने को कहा

समर न्यूज। अबोहर

पंजाब के अबोहर में जाखड़ ट्रस्ट 
की ओर से आयोजित की जाने वाली 
सातवीं वार्षिक नशा-विरोधी मैराथन 
को जिला प्रशासन ने अनुमति देने 
से इनकार कर दिया है। प्रशासन ने 
शहर की मौजूदा कानून-व्यवस्था की 
स्थिति का हवाला देते हुए आयोजन 
के लिए अनापत्ति प्रमाणपत्र जारी 
नहीं किया। यह मैराथन एक नवंबर 
को सुबह चार बजे से दोपहर तक 
होनी थी। इसके लिए अबोहर के एक 
स्टेडियम से निर्धारित मार्ग पर दौड़ 
आयोजित करने की योजना थी। 
   अबोहर के उपमंडल मजिस्ट्रेट ने 
27 अक्टूबर को जारी पत्र में ट्रस्ट 
को फैसले की जानकारी दी। इसमें 
पुलिस उपाधीक्षक की 24 अक्टूबर 
की रिपोर्ट का उल्लेख करते हुए 
कहा गया कि मौजूदा परिस्थितियों 

में आयोजन की अनुमति देना संभव 
नहीं है। प्रशासन ने ट्रस्ट से किसी 
दूसरी तारीख पर कार्यक्रम आयोजित 
करने को कहा है। पत्र की प्रति 
फाजिल्का के उपायुक्त को भी भेजी 
गई है।  भाजपा नेता सुनील जाखड़ 
के परिवार द्वारा संचालित ट्रस्ट 
पिछले सात वर्षों से ‘नशों से दूर, 
खेलों की ओर’ संदेश के साथ यह 
आयोजन करता रहा है। 
   इसका उद्देश्य युवाओं को खेलों से 
जोड़ना और नशे से दूर रहने के लिए 
प्रेरित करना है। सुनील जाखड़ ने 
प्रशासन के फैसले पर सवाल उठाते 
हुए कहा कि सरकार एक ओर राज्य 
में कानून-व्यवस्था ठीक होने की 
बात करती है, वहीं दूसरी ओर खेल 
आयोजन को अनुमति नहीं दे रही।

{रक्षा और तकनीकी कपड़ा 
उद्योग, कचरे से ऊर्जा उत्पादन 
और सौर ऊर्जा समेत कई क्षेत्रों 
में समझौते; 2030-31 तक 
पांच लाख करोड़ के निवेश 
का लक्ष्य

समर न्यूज | चंडीगढ़

हरियाणा में औद्योगिक निवेश बढ़ाने 
के प्रयासों के तहत मुख्यमंत्री नायब 
सिंह सैनी के गुजरात दौरे के पहले 
दिन करीब 12 हजार करोड़ रुपये के 
प्रस्तावित निवेश के लिए समझौता 
ज्ञापनों पर हस्ताक्षर किए गए। ये 
समझौते विभिन्न कंपनियों के साथ 
किए गए हैं। सरकार को उम्मीद है कि 
इनसे राज्य में औद्योगिक गतिविधियों 
का विस्तार होगा और रोजगार के नए 
अवसर पैदा होंगे।
   प्रस्तावित निवेश में रक्षा क्षेत्र से 
जुड़े कपड़ा उद्योग के लिए 5,000 
करोड़ रुपये, तकनीकी कपड़ा 
उद्योग के लिए 2,000 करोड़ रुपये 
और औद्योगिक मशीनरी के क्षेत्र में 
500 करोड़ रुपये शामिल हैं। इसके 

अलावा कचरे से ऊर्जा बनाने वाली 
परियोजनाओं के लिए 4,000 करोड़ 
रुपये तथा सौर ऊर्जा और सौंदर्य 
प्रसाधन निर्माण के क्षेत्र में कुल 400 
करोड़ रुपये के निवेश पर सहमति 
बनी है।
   मुख्यमंत्री के साथ हरियाणा 
के उद्योग एवं वाणिज्य मंत्री राव 
नरबीर सिंह भी दौरे पर हैं। सैनी 
ने विभिन्न कंपनियों के संस्थापकों, 
प्रबंध निदेशकों और मुख्य कार्यकारी 
अधिकारियों के साथ बैठकें कीं। 
इनमें हरियाणा में मौजूदा कारोबार 
का विस्तार करने, नई औद्योगिक 
इकाइयां स्थापित करने और निवेश 
की संभावनाओं पर चर्चा हुई। 
मुख्यमंत्री ने निवेशकों को राज्य 
में कारोबार के अनुकूल माहौल, 
औद्योगिक ढांचे और सरकारी 

सहायता का भरोसा दिया। उन्होंने 
कहा कि निवेश आकर्षित करने 
के साथ युवाओं के लिए रोजगार 
के अवसर पैदा करना सरकार की 
प्राथमिकताओं में शामिल है। सरकार 
प्रक्रियाओं को सरल बनाने, विभिन्न 
विभागों के बीच समन्वय बढ़ाने और 
निर्धारित समय में मंजूरियां उपलब्ध 
कराने पर जोर दे रही है।
  पांच लाख करोड़ निवेश 
का लक्ष्य: हरियाणा सरकार की 
औद्योगिक नीति-2026 के तहत वर्ष 
2030-31 तक पांच लाख करोड़ 
रुपये का नया निवेश आकर्षित करने 
और 10 लाख से अधिक रोजगार 
अवसर पैदा करने का लक्ष्य रखा गया 
है। सरकार अप्रैल 2027 में प्रस्तावित 
‘हैपनिंग हरियाणा ग्लोबल समिट’ से 
पहले निवेशकों से संपर्क बढ़ा रही है।

लोग अराजकता को वोट से खत्म करेंगे: वीरेंद्र सचदेवा

आठ महीने के बेटे की मां जैस्मिन के शव को भारत लाने की गुहार, नानी ने नाती की देखभाल की मांगी जिम्मेदारी

एजेंसी। जयपुर

राजस्थान के मुख्यमंत्री भजनलाल 
शर्मा बुधवार सुबह जयपुर के सेंट्रल 
पार्क में मॉर्निंग वॉक के लिए पहुंचे। 
इस दौरान उन्होंने पार्क में मौजूद 
लोगों से मुलाकात की और उनका 
हालचाल जाना। मुख्यमंत्री ने बच्चों 
से भी बातचीत की। उनकी इस 
अनौपचारिक मुलाकात के दौरान 
लोगों को उनसे सीधे संवाद करने का 
अवसर मिला। 
  सुबह की सैर के दौरान मुख्यमंत्री 
आम लोगों के बीच नजर आए। उन्होंने 
युवाओं, बुजुर्गों और अन्य लोगों से 
बातचीत की। इसके बाद वे लोगों के 
साथ चाय पर चर्चा करते भी दिखाई 
दिए। इस दौरान उनकी दिनचर्या, 
स्वास्थ्य और शारीरिक सक्रियता को 
लेकर संदेश सामने आया। मुख्यमंत्री 
ने लोगों को स्वस्थ रहने के लिए 
नियमित व्यायाम को दिनचर्या का 
हिस्सा बनाने के लिए प्रेरित किया।

सेंट्रल पार्क में मॉर्निंग वॉक 
पर निकले भजनलाल

एजेंसी। नई दिल्ली

केंद्र सरकार ने केंद्रीय कर्मचारियों 
और पेंशनर्स के महंगाई भत्ते (डीए) 
में तीन प्रतिशत बढ़ोतरी को मंजूरी 
दी है। बुधवार को केंद्रीय मंत्रिमंडल 
के फैसले के बाद महंगाई भत्ता 60 
से बढ़कर 63 प्रतिशत हो जाएगा। 
नई दरें एक जुलाई, 2026 से 
लागू होंगी। इससे करीब 48 लाख 
कर्मचारियों और 68 लाख पेंशनर्स 
को फायदा मिलेगा। 
   सरकार पर इस बढ़ोतरी से 
लगभग 10 हजार करोड़ रुपये का 
अतिरिक्त खर्च आने का अनुमान 
है। कर्मचारियों को जुलाई से सितंबर 
तक का बकाया भी मिलेगा। उदाहरण 
के तौर पर, 18 हजार रुपये मूल 
वेतन वाले कर्मचारी को हर महीने 
540 रुपये का अतिरिक्त लाभ होगा। 
इससे पहले अप्रैल में महंगाई भत्ते में 
दो प्रतिशत की बढ़ोतरी की गई थी।

केंद्रीय कर्मचारियों का 
डीए 3 प्रतिशत बढ़कर 

63 प्रतिशत हुआ 

मोगा गोलीकांड की 
सीसीटीवी फुटेज आई 

सामने, जांच तेज

बठिंडा में 5.5 किलो 
अफीम के साथ चार 
विद्यार्थी गिरफ्तार

पाकिस्तानी सिख श्रद्धालुओं ने श्री हरिमंदिर 
साहिब में टेका माथा, अमन-शांति की अरदास

पूर्व मुख्यमंत्री चन्नी के करीबी 
वरिंदर ढिल्लों पर एफआईआर 

अबोहर में जाखड़ ट्रस्ट की नशा 
विरोधी मैराथन को मंजूरी नहीं

रामगंगा नदी पर पेयजल बांध 
और भू-धंसाव से बचाव के 
कार्यों पर जोर, सड़क, शिक्षा, 
स्वास्थ्य और सुरक्षा सुविधाओं 
को भी मिलेगा बढ़ावा

एजेंसी। गैरसैंण

उत्तराखंड के मुख्यमंत्री पुष्कर सिंह 
धामी ने चमोली जिले के गैरसैंण 
में 231.91 करोड़ रुपये की लागत 
वाली 12 विकास योजनाओं का 
लोकार्पण और शिलान्यास किया। इन 
परियोजनाओं का उद्देश्य गैरसैंण और 
आसपास के क्षेत्रों में पेयजल आपूर्ति, 
सड़क संपर्क, शिक्षा, स्वास्थ्य और 
सुरक्षा से जुड़ी बुनियादी सुविधाओं 
को मजबूत करना है।
   कुल 12 योजनाओं में छह का 
शिलान्यास किया गया, जिनकी 
लागत 197.87 करोड़ रुपये है। वहीं, 
34.04 करोड़ रुपये की लागत से 
पूरी हुई छह योजनाओं का लोकार्पण 

किया गया। शिलान्यास की गई 
योजनाओं में सबसे प्रमुख गैरसैंण 
नगर और आसपास की आबादी 
को पेयजल उपलब्ध कराने के लिए 
रामगंगा नदी पर 122.69 करोड़ 
रुपये की लागत से बांध निर्माण 
परियोजना है।
   इसके अलावा चमोली जिले 
के कर्णप्रयाग विकासखंड के 
बहुगुणानगर में भू-धंसाव से 
सुरक्षा के लिए 50.18 करोड़ रुपये 
के कार्य प्रस्तावित हैं। राजकीय 
पॉलिटेक्निक गैरसैंण के भवन निर्माण 
और बछुवाबाण स्थित राजकीय 
आयुर्वेदिक चिकित्सालय के भवन 
अनुरक्षण से संबंधित योजनाएं भी 
शिलान्यास में शामिल हैं।

मुख्यमंत्री बोले- बेहतर कानून-
व्यवस्था और पारदर्शी नीतियों 
से बढ़ा निवेशकों का भरोसा; 
सिंगापुर के प्रतिनिधिमंडल से 
निवेश पर होगी चर्चा

एजेंसी। लखनऊ

उत्तर प्रदेश के मुख्यमंत्री योगी 
आदित्यनाथ ने कहा है कि राज्य 
निवेश, नवाचार और उद्योग के प्रमुख 
केंद्र के रूप में उभर रहा है। उनके 
अनुसार, बेहतर कानून-व्यवस्था, 
पारदर्शी नीतियों और निवेश के 
अनुकूल माहौल ने प्रदेश में औद्योगिक 
विकास को गति दी है। 
   मुख्यमंत्री ने सोशल मीडिया पर 
वर्ष 2017 के बाद राज्य में हुए 
बदलावों का उल्लेख करते हुए 
कहा कि सरकार का जोर निवेश को 
जमीन पर उतारने और उससे रोजगार 
के अवसर पैदा करने पर है। योगी 
ने कहा कि पहले वैश्विक निवेश 

आकर्षित करने के लिए स्पष्ट दृष्टि 
और ठोस कार्ययोजना की कमी थी। 
अब सरकार औद्योगिक विकास को 
बढ़ावा देने के लिए नीतिगत सुधारों 
और प्रशासनिक प्रक्रियाओं को सरल 
बनाने पर काम कर रही है।
   सिंगापुर के प्रतिनिधिमंडल के साथ 
बैठक में उत्तर प्रदेश में निवेश की नई 
संभावनाओं, मौजूदा परियोजनाओं 
को गति देने और निवेश को उत्पादन 
में बदलने पर चर्चा होनी है। सरकार 
का लक्ष्य निवेश प्रस्तावों को 
वास्तविक परियोजनाओं में बदलना 
है, ताकि स्थानीय स्तर पर रोजगार के 
अवसर बढ़ सकें।

धामी ने गैरसैंण में 231.91 करोड़ की 
12 विकास योजनाओं की दी सौगात

निवेश, नवाचार और उद्योग का केंद्र 
बन रहा उत्तर प्रदेश : सीएम योगी

संसदीय परंपराओं और प्रदेश 
सरकार की पहलों पर हुई चर्चा, 
शिष्टाचार भेंट के दौरान कई मुद्दों 
पर विचार-विमर्श

एजेंसी। लखनऊ

लोकसभा अध्यक्ष ओम बिरला ने 
बुधवार को उत्तर प्रदेश के मुख्यमंत्री 
योगी आदित्यनाथ से लखनऊ में 
मुलाकात की। इस दौरान दोनों के 
बीच संसदीय परंपराओं, लोकतांत्रिक 
व्यवस्था और शासन से जुड़े विभिन्न 
विषयों पर चर्चा हुई। मुलाकात के 
दौरान ओम बिरला ने मुख्यमंत्री योगी 
आदित्यनाथ को शिवलिंग भेंट किया।
  बैठक में मुख्यमंत्री ने उत्तर प्रदेश 
सरकार की ओर से शुरू की गई 
विभिन्न योजनाओं, नवाचारों और 
विकास कार्यों की जानकारी दी। 
हालांकि, चर्चा में शामिल विषयों और 
किसी नई पहल या निर्णय के संबंध में 
विस्तृत आधिकारिक जानकारी सामने 

नहीं आई है। लोकसभा अध्यक्ष और 
मुख्यमंत्री के बीच हुई इस मुलाकात 
को शिष्टाचार भेंट के रूप में देखा जा 
रहा है। संसदीय परंपराओं के पालन, 
लोकतांत्रिक संस्थाओं की भूमिका 
और जनप्रतिनिधियों की जिम्मेदारियों 
जैसे विषय सार्वजनिक जीवन में 
महत्वपूर्ण माने जाते हैं। हालांकि, 
उपलब्ध जानकारी के आधार पर यह 
स्पष्ट नहीं है कि बैठक में इन विषयों 
पर किसी विशेष प्रस्ताव या निर्णय पर 
चर्चा हुई। मुख्यमंत्री योगी आदित्यनाथ 
ने प्रदेश में किए जा रहे कार्यों और 
विभिन्न योजनाओं के बारे में लोकसभा 
अध्यक्ष को अवगत कराया। 

ओम बिरला ने योगी आदित्यनाथ से 
की मुलाकात, शिवलिंग भेंट किया

सीएम के दौर से हरियाणा को गुजरात से 
मिले 12 हजार करोड़ के निवेश प्रस्ताव

अमेरिका में पंजाबी मूल की नर्स की हत्या, पति गिरफ्तार
बठिंडा में मुंशी की हत्या, मिस्त्री समेत चार पर केस
समर न्यूज। बठिंडा| पंजाब के बठिंडा जिले के गांव मेहराज में इंटरलॉकिंग टाइलें लगाने 
के काम से जुड़े 24 वर्षीय मुंशी मोहित कुमार की हत्या के मामले में पुलिस ने मिस्त्री 
बलकरण सिंह और तीन अज्ञात लोगों के खिलाफ मामला दर्ज किया है। मोहित का शव 
मंगलवार देर रात सिधाणा-मेहराज सड़क के पास जंगल से मिला था। उसके शरीर पर 
तेजधार हथियार से वार किए जाने के निशान बताए गए हैं। पुलिस को आशंका है कि काम 
बंद करवाने को लेकर हुए विवाद के कारण वारदात को अंजाम दिया गया। मामले में अभी 
किसी गिरफ्तारी की पुष्टि नहीं हुई है। मोहित भुच्चो मंडी के वार्ड नंबर पांच का रहने वाला 
था और करीब एक साल से ठेकेदार वरिंदर गर्ग के पास मुंशी के तौर पर काम कर रहा 
था। परिजनों के मुताबिक, वह मंगलवार सुबह काम पर निकला था और सुबह करीब 
11:15 बजे उसकी पिता विजय कुमार से फोन पर बात हुई थी। इसके बाद उसका संपर्क 
नहीं हो पाया। परिवार ने तलाश शुरू की तो उसकी हत्या की जानकारी मिली।

ऑडियो रिकॉर्डिंग की जांच
पुलिस मामले में सामने आई ऑडियो रिकॉर्डिंग की जांच कर रही है। माना जा रहा है कि 
इससे काम को लेकर हुए विवाद और आरोपियों की भूमिका समझने में मदद मिल सकती 
है। रिकॉर्डिंग की सामग्री और उसकी प्रमाणिकता की पुष्टि नहीं है। मोहित शादीशुदा था 
और उसकी दो साल की बेटी है। वह परिवार का इकलौता बेटा था। पिता ने बताया कि उन्हें 
बेटे के किसी पुराने विवाद की जानकारी नहीं थी। पुलिस का कहना है कि हत्या के कारणों 
का पता लगाने और नामजद आरोपियों को पकड़ने के लिए छापेमारी की जा रही है।

भाजपा प्रदेश प्रभारी बोले- सिंथेटिक नशा पंजाब की युवा पीढ़ी को खत्म कर रहा 

पंजाब में 2027 के विधानसभा 
चुनाव की तैयारियों को लेकर भारत 
निर्वाचन आयोग ने प्रशासनिक 
व्यवस्था और सुरक्षा संबंधी 
तैयारियों की समीक्षा शुरू कर दी 
है। आयोग के वरिष्ठ अधिकारियों 
के प्रतिनिधिमंडल ने राज्य के 
मुख्य निर्वाचन अधिकारी, पुलिस 
के नोडल अधिकारी और केंद्रीय 
व राज्य की प्रवर्तन एजेंसियों के 
प्रतिनिधियों के साथ बैठक की। 
   इसमें चुनाव प्रक्रिया को निष्पक्ष, 
पारदर्शी और सुचारु बनाने के लिए 
विभिन्न विभागों के बीच समन्वय 
पर जोर दिया गया। बैठक के साथ 
ही इलेक्ट्रॉनिक वोटिंग मशीनों 
(ईवीएम) और मतदाता सत्यापन 
योग्य पेपर ऑडिट ट्रेल (वीवीपैट) 
इकाइयों की प्रथम स्तर की जांच से 
संबंधित कार्यशाला भी आयोजित 
की गई। पंजाब की मुख्य निर्वाचन 
अधिकारी अनिंदिता मित्रा ने बताया 
कि राज्य के सभी जिलों में मशीनों 
की प्रथम स्तर की जांच 12 नवंबर 

से शुरू होगी। इस प्रक्रिया की 
निगरानी संबंधित जिला निर्वाचन 
अधिकारी रोजाना करेंगे। आयोग 
के प्रतिनिधिमंडल में वरिष्ठ उप 
निर्वाचन आयुक्त, महानिदेशक 
और अन्य वरिष्ठ अधिकारी शामिल 
थे। कार्यशाला में अधिकारियों और 
कर्मचारियों को मशीनों की जांच 
से जुड़ी तकनीकी और प्रशासनिक 
प्रक्रियाओं की जानकारी दी गई।
   भारत इलेक्ट्रॉनिक्स लिमिटेड 
के विशेषज्ञ इंजीनियरों ने ईवीएम 
और वीवीपैट की जांच की 
प्रक्रिया का व्यावहारिक प्रदर्शन 
किया। प्रतिभागियों को मशीनों 
की कार्यप्रणाली समझाने के साथ 
उनके सवालों के जवाब भी दिए 
गए। कार्यशाला में जिला निर्वाचन 
अधिकारी, अतिरिक्त जिला 
निर्वाचन अधिकारी, जांच प्रक्रिया 
के नोडल अधिकारी, मास्टर ट्रेनर 
और अन्य संबंधित कर्मचारी 
शामिल हुए।
   निर्वाचन आयोग के निर्देशों 
के अनुसार, प्रथम स्तर की जांच 
निर्धारित प्रोटोकॉल के तहत की 

जाएगी। इसका उद्देश्य चुनाव में 
इस्तेमाल होने वाली मशीनों की 
तकनीकी स्थिति की जांच करना 
और यह सुनिश्चित करना है कि वे 
निर्धारित मानकों के अनुरूप काम 
कर रही हैं।
  }प्रवर्तन एजेंसियों की भूमिका 
की समीक्षा: ईवीएम की जांच 
संबंधी कार्यशाला के बाद आयोग 
के प्रतिनिधिमंडल ने केंद्रीय और 

राज्य की प्रवर्तन एजेंसियों के साथ 
अलग बैठक भी की। इसमें चुनाव 
के दौरान एजेंसियों की तैयारी 
और आपसी तालमेल का जायजा 
लिया गया। मकसद यह सुनिश्चित 
करना है कि चुनाव प्रक्रिया में सभी 
संबंधित विभाग अपनी जिम्मेदारी 
प्रभावी ढंग से निभाएं और किसी 
भी तरह की अनियमितता को 
समय रहते रोका जा सके। 

}राजनीतिक दलों की भागीदारी 
अहम: निर्वाचन आयोग की 
निर्धारित प्रक्रिया के अनुसार, 
ईवीएम और वीवीपैट की प्रथम 
स्तर की जांच अधिकृत तकनीकी 
विशेषज्ञों की ओर से जिला 
निर्वाचन अधिकारी की निगरानी 
में की जाती है। इस प्रक्रिया में 
मान्यता प्राप्त राजनीतिक दलों के 
प्रतिनिधियों को भी शामिल होने 
के लिए आमंत्रित किया जाता है। 
मशीनों की जांच और पारदर्शिता 
संबंधी नियमों का पालन चुनाव 
प्रबंधन का महत्वपूर्ण हिस्सा है।  
आयोग की इस कवायद को पंजाब 
में आगामी विधानसभा चुनाव की 
तैयारियों के शुरुआती प्रशासनिक 
चरण के रूप में देखा जा सकता 
है। फिलहाल बैठक में चुनाव की 
तारीखों की घोषणा नहीं की गई है। 
आने वाले समय में मतदाता सूची, 
मतदान केंद्रों की व्यवस्था, सुरक्षा 
प्रबंधन और चुनावी खर्च पर 
निगरानी जैसे विषय भी तैयारियों 
का हिस्सा होंगे। आयोग की टीमों 
की सक्रियता बढ़ गई है।

समर न्यूज। पटियाला/जीरकपुर

पंजाब में नशे के कारोबार और हिंसक 
घटनाओं को लेकर शिरोमणि अकाली 
दल ने आम आदमी पार्टी सरकार 
पर हमला तेज कर दिया है। बठिंडा 
से सांसद हरसिमरत कौर बादल 
ने आरोप लगाया कि राज्य में नशा 
तस्करों और गैंगस्टरों की गतिविधियों 
पर प्रभावी नियंत्रण नहीं है। 
   उन्होंने मुख्यमंत्री भगवंत मान 
पर नशे के खिलाफ आवाज उठाने 
वाले परविंदर सिंह झोटा के परिवार 
से मुलाकात नहीं करने का आरोप 
लगाते हुए सरकार की जवाबदेही पर 
सवाल उठाए। घनौर में एक जनसभा 
को संबोधित करते हुए हरसिमरत ने 
कहा कि पंजाब में लगातार हिंसक 
घटनाएं सामने आ रही हैं। 
   उन्होंने झोटा की हत्या का उल्लेख 
करते हुए मांग की कि कथित तौर 
पर आरोपी को हथियार का लाइसेंस 
जारी करने वाले पुलिस अधिकारियों 
और संबंधित औषधि निरीक्षक की 
भूमिका की जांच की जाए। उनका 
आरोप है कि नशीली और आदत 
डालने वाली दवाओं की बिक्री पर 

निगरानी में लापरवाही बरती गई। 
झोटा की हत्या ने राज्य में नशे के 
कारोबार और कानून-व्यवस्था को 
लेकर राजनीतिक विवाद तेज कर 
दिया है। मानसा में 13 अक्टूबर को 
नशे के खिलाफ अभियान चलाने 
वाले झोटा की गोली मारकर हत्या 
कर दी गई थी। हरसिमरत बादल 
ने कहा कि यदि 2027 में अकाली 
दल की सरकार बनती है, तो नशे के 
कारोबार पर कार्रवाई के लिए महिला 
पुलिस महानिदेशक की अगुवाई में 
विशेष कार्यबल बनाया जाएगा। 
उन्होंने कहा कि नशे के कारोबार 
से जुड़े लोगों के खिलाफ कार्रवाई 

में पीड़ितों की गवाही का इस्तेमाल 
किया जाएगा। यह अकाली दल की 
ओर से किया गया चुनावी वादा है, 
न कि लागू की गई सरकारी नीति।
}राहुल गांधी पर भी निशाना: 
रसिमरत ने लोकसभा में विपक्ष के 
नेता राहुल गांधी पर भी टिप्पणी 
की। उन्होंने पंजाब के युवाओं के 
बारे में कांग्रेस नेतृत्व के पुराने 
बयानों का हवाला देते हुए सवाल 
किया कि राहुल गांधी राज्य में 
अपने दौरे के दौरान क्या संदेश देंगे। 
जीरकपुर में हरसिमरत ने नशे के 
कारण अपने बच्चों को खोने वाले 
परिवारों के प्रति संवेदना जताई। 

निर्वाचन आयोग ने अधिकारियों और सुरक्षा एजेंसियों के साथ बैठक कर तैयारियों का जायजा लिया

कहा- झोटा हत्याकांड में पुलिस अधिकारियों की भूमिका की जांच की जाए

पंजाब विधानसभा चुनाव 2027 की तैयारियों की 
समीक्षा, ईवीएम की जांच 12 नवंबर से की जाएगी

हरसिमरत कौर बादल ने नशा तस्करों व 
गैंगस्टरों की गतिविधियों पर उठाए सवाल

फतेहजंग बाजवा से लेकर राणा इंदर प्रताप सिंह की संभावित एंट्री पर नजर

2030 हॉकी विश्व कप पंजाब में कराने की पैरवी; खेल विरासत के साथ सरकार के कामकाज का भी किया उल्लेख

}दिल्ली हवाई अड्डे पर मुख्यमंत्री को रोके जाने और जुर्माने के विवाद के बीच भाजपा नेता का तंज

एक ही दिन में तीन हत्याओं से बढ़ी चिंता
राणा इंदर प्रताप सिंह की वापसी पर भी चर्चा

अक्टूबर में हत्याओं, नशा विरोधी कार्यकर्ता की हत्या, गैंगस्टर गतिविधियों और अवैध हथियारों की बरामदगी से गरमाई सियासत

समर न्यूज | चंडीगढ़

पंजाब में 2027 के विधानसभा 
चुनाव की तैयारियों के बीच कांग्रेस 
ने अपने संगठन को मजबूत करने 
और पार्टी छोड़कर दूसरे राजनीतिक 
दलों में गए नेताओं को वापस 
लाने की कोशिशें तेज कर दी हैं। 
लोकसभा में विपक्ष के नेता राहुल 
गांधी की चार नवंबर को संगरूर 
में प्रस्तावित ‘हिसाब मांगो’ रैली से 
पहले पार्टी के भीतर इस दिशा में 
बातचीत चल रही है। 
   कांग्रेस नेतृत्व की कोशिश है 
कि चुनावी अभियान की शुरुआत 
से पहले संगठन में एकजुटता का 
संदेश दिया जाए और विभिन्न क्षेत्रों 
में राजनीतिक प्रभाव रखने वाले 
नेताओं को फिर से पार्टी से जोड़ा 
जाए। इस सिलसिले में पूर्व विधायक 
फतेहजंग सिंह बाजवा की कांग्रेस में 
वापसी को लेकर चर्चा सामने आई 
है। वह कांग्रेस छोड़कर भारतीय 
जनता पार्टी में शामिल हो गए थे। 
   सोमवार को चंडीगढ़ हवाई अड्डे पर 
उनकी कांग्रेस के राष्ट्रीय महासचिव 
(संगठन) केसी वेणुगोपाल से 
मुलाकात हुई। इस दौरान पंजाब 
कांग्रेस के एक वरिष्ठ नेता भी मौजूद 
थे। हालांकि, मुलाकात में क्या 
बातचीत हुई और वापसी को लेकर 
कोई सहमति बनी या नहीं, इसकी 
आधिकारिक पुष्टि नहीं हुई है।

समर न्यूज | जालंधर

पंजाब के मुख्यमंत्री भगवंत मान ने 
अंतरराष्ट्रीय हॉकी को बढ़ावा देने 
के साथ राज्य को 2030 के हॉकी 
विश्व कप की मेजबानी दिलाने की 
पैरवी की है। जालंधर में हीरो एशियाई 
चैंपियंस ट्रॉफी पंजाब-2026 का 
उद्घाटन करते हुए उन्होंने हॉकी इंडिया 
के महासचिव भोला नाथ सिंह से 
आग्रह किया कि पांच नवंबर को 
टूर्नामेंट के समापन समारोह में पंजाब 
को विश्व कप की मेजबानी देने की 
घोषणा की जाए। 
   मान ने कहा कि राज्य अंतरराष्ट्रीय 
आयोजन के लिए तैयार है। मान ने 
कहा कि पंजाब में पहली बार इस 
स्तर की एशियाई हॉकी प्रतियोगिता 
होने से खिलाड़ियों को घरेलू मैदान 
पर अंतरराष्ट्रीय टीमों के सामने 
खेलने का अवसर मिला है। उन्होंने 
इसे राज्य की समृद्ध खेल परंपरा के 
लिए महत्वपूर्ण बताया। प्रतियोगिता में 
भारत सहित छह देशों की टीमें भाग 
ले रही हैं। जालंधर में लीग मुकाबले 
होंगे, जबकि मोहाली में सेमीफाइनल 
और फाइनल खेले जाएंगे।

}खेल विरासत पर जोर: मुख्यमंत्री 
ने बलबीर सिंह सीनियर, उदम 
सिंह, पृथिपाल सिंह, अजीत पाल 
सिंह, सुरजीत सिंह और परगट 
सिंह जैसे दिग्गज खिलाड़ियों के 
योगदान को याद किया। उन्होंने 
कहा कि पंजाब ने भारतीय हॉकी को 
अनेक प्रतिभाशाली खिलाड़ी दिए 
हैं और राज्य की खेल संस्कृति को 
अंतरराष्ट्रीय मंच पर पहचान दिलाने 
की जरूरत है। मान के अनुसार, 
एशियाई चैंपियंस ट्रॉफी का सफल 
आयोजन पंजाब की विश्व कप 

मेजबानी की दावेदारी को मजबूत 
करने का अवसर होगा। 
}चुनावी संदेश भी: मान ने सरकार 
की उपलब्धियों का उल्लेख करते 
हुए कहा कि आगामी चुनाव 
में उनकी पार्टी अच्छे स्कूलों, 
अस्पतालों, मुफ्त बिजली, स्वास्थ्य 
बीमा और महिलाओं के लिए 
प्रस्तावित आर्थिक सहायता जैसे 
मुद्दों पर जनता के बीच जाएगी। 
इस तरह खेलों के प्रचार के साथ 
सरकार ने अपने कामकाज को भी 
राजनीतिक संदेश से जोड़ा।

}आर्थिक अवसरों की उम्मीद: 
सरकार का कहना है कि बड़े खेल 
आयोजनों से खेल पर्यटन, होटल 
कारोबार, स्थानीय दुकानदारों और 
युवाओं को अवसर मिल सकते 
हैं। प्रतियोगिता के सफल आयोजन 
के लिए प्रशासन को व्यवस्थाएं 
बेहतर रखने की जरूरत होगी। 
पंजाब की विश्व कप मेजबानी 
की दावेदारी अब आयोजन की 
गुणवत्ता, उपलब्ध बुनियादी ढांचे 
और संबंधित संस्थाओं के फैसले 
पर निर्भर करेगी।

समर न्यूज | चंडीगढ़

पंजाब में मुख्यमंत्री भगवंत 
मान और भारतीय जनता पार्टी 
(भाजपा) के नेता रवनीत सिंह 
बिट्टू के बीच राजनीतिक टकराव 
मंगलवार को उस समय और बढ़ 
गया, जब बिट्टू शराब की एक महंगी 
बोतल लेकर पंजाब विधानसभा 
परिसर पहुंचे। उन्होंने इस बोतल के 
जरिए मुख्यमंत्री पर निशाना साधते 
हुए आरोप लगाया कि राज्य सरकार 
ने अपने कार्यकाल में जनता के मुद्दों 
को हल करने के बजाय राजनीतिक 
दिखावे पर अधिक ध्यान दिया है। 
    बिट्टू ने पत्रकारों से बातचीत 
में दावा किया कि यह वैसी ही 
बोतल है, जो पेरिस से लौटने के 
बाद दिल्ली हवाई अड्डे पर मुख्यमंत्री 
मान के सामान में मिली थी। उन्होंने 
इसकी कीमत करीब 70 हजार रुपये 
बताई। हालांकि, बोतल को लेकर 
किए गए इस दावे की स्वतंत्र पुष्टि 
नहीं हुई है। बिट्टू ने आरोप लगाया 
कि पंजाब नशे, बेरोजगारी और 
प्रशासनिक समस्याओं से जूझ 
रहा है, जबकि सरकार इन मुद्दों पर 

अपेक्षित काम नहीं कर रही। भाजपा 
नेता ने मुख्यमंत्री पर व्यंग्य किया। 
उन्होंने आरोप लगाया कि पिछले 
पांच वर्षों में राज्य में विकास और 
जनसमस्याओं के समाधान पर 
पर्याप्त ध्यान नहीं दिया गया। बिट्टू ने 
यह भी दावा किया कि सरकारी तंत्र 
का इस्तेमाल राजनीतिक विरोधियों 
के खिलाफ कार्रवाई करने के लिए 
किया जा रहा है। ये आरोप भाजपा 
नेता ने लगाए हैं, जिनकी स्वतंत्र 
पुष्टि नहीं हुई है।
}हवाई अड्डे पर क्या हुआ था: 
मुख्यमंत्री भगवंत मान ने हाल ही में 
पेरिस यात्रा से लौटने के बाद दावा 
किया था कि दिल्ली हवाई अड्डे पर 

सीमा शुल्क अधिकारियों ने उन्हें 
करीब दो घंटे तक बैठाए रखा। 
मान के अनुसार, अधिकारियों ने 
उनके सामान की जांच की और 
बाद में 50 हजार रुपये का जुर्माना 
लगाया। मुख्यमंत्री ने इस कार्रवाई 
को केंद्र सरकार की ओर से 
राजनीतिक बदले की भावना से की 
गई कार्रवाई बताया। मान ने सीमा 
शुल्क विभाग के वरिष्ठ अधिकारी 
और मुख्य चुनाव आयुक्त ज्ञानेश 
कुमार के भाई के संबंध का 
उल्लेख करते हुए भी सवाल 
उठाए थे। आम आदमी पार्टी ने भी 
मुख्यमंत्री के साथ हुए व्यवहार पर 
आपत्ति जताई थी। हालांकि, जुर्माने 

के सटीक कारण और कार्रवाई की 
परिस्थितियों को लेकर दोनों पक्षों के 
दावों में अंतर है।
}राजनीतिक टकराव तेज : 
मान की पेरिस यात्रा का उद्देश्य 
अंतरराष्ट्रीय खाद्य एवं कृषि उत्पाद 
प्रदर्शनी में पंजाब के कृषि और 
खाद्य प्रसंस्करण उत्पादों को बढ़ावा 
देना बताया गया था। इस यात्रा को 
लेकर पहले ही भाजपा और आप 
के बीच आरोप-प्रत्यारोप चल रहे 
थे। बिट्टू के ताजा प्रदर्शन ने इस 
विवाद को विधानसभा परिसर तक 
पहुंचा दिया।
}चुनावी राजनीति में मुद्दा: पंजाब 
में 2027 के विधानसभा चुनाव 
से पहले नशे, कानून-व्यवस्था, 
बेरोजगारी और शासन के कामकाज 
को लेकर राजनीतिक दल एक-
दूसरे पर हमलावर हैं। बिट्टू ने इन्हीं 
मुद्दों को उठाकर आप सरकार को 
घेरने की कोशिश की है। वहीं, 
मुख्यमंत्री की ओर से हवाई अड्डे 
की घटना को राजनीतिक बदले से 
जोड़ने के बाद केंद्र और राज्य के 
बीच टकराव का पहलू भी बहस में 
शामिल हो गया है।

अर्शदीप सिंह समर | समर न्यूज | लुधियाना

पंजाब में वर्ष 2027 के विधानसभा चुनाव से कुछ 
महीने पहले अक्टूबर में हुई कई गंभीर आपराधिक 
घटनाओं ने कानून-व्यवस्था और नशे के कारोबार 

पर बहस तेज कर दी 
है। मानसा में नशे के 
खिलाफ आवाज उठाने 
वाले परविंदर सिंह झोटा 
की हत्या, लुधियाना और 
बठिंडा में पूर्व सरपंचों 
की हत्या, अमृतसर में 
गोलीबारी और पटियाला-
संगरूर क्षेत्र में अपहरण के 

बाद हत्या जैसी घटनाओं ने लोगों की सुरक्षा को 
लेकर चिंता बढ़ाई है। नशे की कथित बिक्री, गैंगस्टरों 
की गतिविधियों व अवैध हथियारों की आपूर्ति से जुड़े 
मामले भी राज्य सरकार के लिए चुनौती बने हुए हैं। 
   इन घटनाओं को लेकर विपक्षी दल आप सरकार 
पर हमलावर हैं। वहीं, पुलिस का कहना है कि कई 
प्रमुख मामलों में आरोपियों को गिरफ्तार किया गया है 
और संगठित अपराध के खिलाफ कार्रवाई जारी है। 
ऐसे में चुनाव से पहले कानून-व्यवस्था का सवाल 
राजनीतिक आरोप-प्रत्यारोप के साथ-साथ प्रशासन 
की कार्यप्रणाली की कसौटी भी बन गया है। अक्टूबर 
की सबसे चर्चित घटनाओं में 13 अक्टूबर को 
मानसा में परविंदर सिंह झोटा की हत्या शामिल है। 
नशे के मुद्दे पर राजनीतिक दबाव भी बढ़ा है। विपक्षी 
दलों ने झोटा की हत्या को सरकार की नशा विरोधी 
मुहिम की प्रभावशीलता से जोड़कर सवाल उठाए हैं।

चनुाव स ेपहल ेनश ेव काननू-व्यवस्था पर सवाल राहुल की रैली में घर वापसी की तैयारी

हॉकी के बहाने सीएम मान ने दिया चुनावी संदेश विधानसभा परिसर में बिट्टू ने मान पर साधा निशाना

अक्टूबर की शुरुआत भी हिंसक घटनाओं के साथ हुई। तीन 
अक्टूबर को लुधियाना के निकट पूर्व सरपंच नवतेज सिंह उर्फ ​​
नीतू की गोली मारकर हत्या कर दी गई। जांच में पुरानी जमीन 
संबंधी रंजिश का पहलू सामने आया। इसी दिन बठिंडा जिले 
में पूर्व सरपंच जगतार सिंह उर्फ तारा की कुल्हाड़ी से हमला 
कर हत्या कर दी गई। अहमदगढ़ क्षेत्र में कबाड़ का काम करने 
वाली सुनीता की हत्या का मामला भी सामने आया, जिसमें 
पुरानी रंजिश की आशंका जताई गई। अमृतसर में भी कई गंभीर 
वारदातें हुईं। 18 अक्टूबर को राम नगर कॉलोनी में रीता और 
उनके बेटे गौरव कुमार के शव मिले। इस दोहरे हत्याकांड में 
गौरव की पत्नी मनीषा को गिरफ्तार किए जाने की जानकारी 
सामने आई। इसके अलावा, स्कूटर की पार्किंग को लेकर हुए 
विवाद के बाद अमित सभरवाल की गोली मारकर हत्या कर दी 
गई। 26 अक्टूबर को अमृतसर के ग्रामीण क्षेत्र में आप नेता के 
भाई तीरथ सिंह की गोली मारकर हत्या कर दी गई, जबकि हमले 
में रंजीत सिंह घायल हो गए। पटियाला-संगरूर क्षेत्र में नवाब 
खान के अपहरण और हत्या की घटना ने भी चिंता बढ़ाई। 

}गैंगस्टर नेटवर्क और अवैध हथियारों की चुनौती: पंजाब में 
गैंगस्टरों की गतिविधियां और अवैध हथियारों की आपूर्ति भी 
सुरक्षा एजेंसियों के लिए चिंता का विषय बनी हुई है। अमृतसर 
के मेहता क्षेत्र में एक जिम पर गोलीबारी की घटना सामने आई। 
जिम संचालक को कथित तौर पर विदेश में बैठे गैंगस्टर से 
फिरौती की धमकी मिली थी। इस तरह की घटनाएं स्थानीय 
अपराधियों और विदेश में सक्रिय आपराधिक नेटवर्क के बीच 
संभावित संबंधों की जांच की जरूरत को रेखांकित करती हैं। 
एक अन्य कार्रवाई में अमृतसर क्षेत्र में सीमा पार से हथियारों की 
तस्करी से जुड़े कथित नेटवर्क का भंडाफोड़ किया गया। इस 
दौरान 16 पिस्तौल बरामद किए जाने की जानकारी सामने आई। 
मामले में सेना के एक जवान की भूमिका की भी जांच की गई।  
हथियारों की उपलब्धता, फिरौती की धमकियों और आपराधिक 
नेटवर्क पर प्रभावी नियंत्रण की जरूरत बनी हुई है।
}विपक्ष ने सरकार को घेरा: इन घटनाओं के बाद विपक्ष ने 
राज्य सरकार की नशा विरोधी मुहिम और कानून-व्यवस्था पर 
सवाल उठाए हैं। भाजपा नेताओं ने झोटा की हत्या के विरोध में 
प्रदर्शन कर मामले की सीबीआई से जांच कराने की मांग की। 
कांग्रेस नेताओं ने भी नशे के कारोबार, गैंगस्टर गतिविधियों और 
हिंसक अपराधों पर नियंत्रण को लेकर सरकार की आलोचना 
की है। विपक्ष का आरोप है कि और आम लोगों की सुरक्षा 
सुनिश्चित करने में सरकार अपेक्षित परिणाम नहीं दे पाई है। 
}चुनाव से पहले सरकार की परीक्षा: पंजाब में नशे का मुद्दा 
पहले से ही राजनीतिक बहस के केंद्र में है। भाजपा ने नशा 
मुक्ति यात्रा निकाली है, जबकि शिरोमणि अकाली दल ने भी 
नशे के खिलाफ अभियान चलाया है। सत्तारूढ़ आप और कांग्रेस 
इस मुद्दे पर एक-दूसरे तथा केंद्र सरकार की नीतियों को कठघरे 
में खड़ा करते रहे हैं। 

अर्शदीप सिंह समर 
ग्रुप एडिटर

कांग्रेस में वापसी की संभावनाओं 
के बीच सुल्तानपुर लोधी के 
निर्दलीय विधायक राणा इंदर 
प्रताप सिंह का नाम भी चर्चा में 
है। वह वरिष्ठ कांग्रेस विधायक 
राणा गुरजीत सिंह के बेटे हैं। 
राणा गुरजीत सिंह ने कहा है कि 
उनके बेटे का कांग्रेस में शामिल 
होना उसके चुनावी संभावनाओं 
पर निर्भर करेगा। उन्होंने भाजपा 
में शामिल होने की अटकलों को 
भी खारिज किया है। इस बीच, 
पूर्व कांग्रेस विधायक रमिंदर सिंह 
आवला के शिरोमणि अकाली 
दल में शामिल होने से पार्टी को 
अपने पुराने नेताओं को वापस 
लाने की जरूरत भी महसूस 
हो रही है। हालांकि अभी इनकी 
वापसी पूरी तरह तय नहीं है। 

}एकजुटता पर जोर: राहुल गांधी 
की चार नवंबर को संगरूर में 
होने वाली ‘हिसाब मांगो’ रैली को 
कांग्रेस ने 2027 के विधानसभा 
चुनाव अभियान की शुरुआत 
के रूप में पेश किया है। पार्टी 
के राष्ट्रीय महासचिव केसी 
वेणुगोपाल और पंजाब प्रभारी 
सचिन पायलट ने नेताओं को 
आपसी मतभेद दूर कर मिलकर 
चुनाव लड़ने का संदेश दिया है।  
}मालवा पर विशेष नजर: संगरूर 
में रैली के पीछे मालवा क्षेत्र का 
राजनीतिक महत्व भी एक कारण 
है। कांग्रेस नशे की समस्या, 
कानून-व्यवस्था, बेरोजगारी और 
सरकार के कामकाज जैसे मुद्दों को 
चुनावी बहस के केंद्र में लाने की 
तैयारी कर रही है।

3

अनुज पांचाल | गुरुग्राम
समर न्यूज 

गुरुग्राम के प्रसिद्ध शीतला माता 
मंदिर परिसर के बाहर और आसपास 
अडानी के विज्ञापन वाले बैनर लगाए 
जाने को लेकर विवाद खड़ा हो गया 
है। महिला कांग्रेस ने इस पर कड़ा 
विरोध जताते हुए प्रदेश सरकार और 
स्थानीय प्रशासन की कार्यप्रणाली पर 
सवाल उठाए हैं। कांग्रेस नेत्री सीमा 
हुड्डा ने आरोप लगाया कि मंदिर में 
निर्माण कार्य और श्रद्धालुओं की 
आवाजाही के रास्तों की समस्याओं 
का लंबे समय से समाधान नहीं हुआ 
है, लेकिन विज्ञापन बैनर लगाने के 
लिए जगह आसानी से उपलब्ध 
कराई जा रही है। 
   सीमा हुड्डा ने कहा कि शीतला 
माता मंदिर में बड़ी संख्या में श्रद्धालु 
दर्शन के लिए पहुंचते हैं। इसके 
बावजूद मंदिर परिसर में निर्माण कार्य 
और श्रद्धालुओं के आने-जाने के 
रास्तों की स्थिति में अपेक्षित सुधार 
नहीं हुआ है। 

गुरुग्राम के शीतला माता 
मंदिर के पास अडानी के 
विज्ञापन बैनरों पर विवाद

अंकुर कपूर | चंडीगढ़
समर न्यूज 

हरियाणा भाजपा 
के विधायक राम 
कुमार गौतम ने एक 
नवंबर को दिल्ली 
में प्रस्तावित विपक्षी 
दलों की रैली को लेकर सवाल उठाए 
हैं। उन्होंने कांग्रेस सहित विपक्षी 
दलों की ओर से किए जा रहे धरने-
प्रदर्शनों पर निशाना साधते हुए आरोप 
लगाया कि विपक्ष देश में नेपाल 
और बांग्लादेश जैसे हालात पैदा 
करने की कोशिश कर रहा है। गौतम 
ने हरियाणा के लोगों से अपील की 
कि वे एक नवंबर को दिल्ली में होने 
वाली रैली में शामिल होने न जाएं। 
विधायक राम कुमार गौतम ने कांग्रेस 
अध्यक्ष मल्लिकार्जुन खड़गे की ओर 
से प्रधानमंत्री नरेंद्र मोदी के पिता को 
लेकर दिए गए बयान की निंदा की। 
उन्होंने खड़गे की टिप्पणी पर सवाल 
उठाते हुए कहा कि उन्हें इस तरह की 
भाषा का इस्तेमाल नहीं करना चाहिए। 

राम कुमार गौतम ने विपक्षी 
रैली पर उठाए सवाल

अंकुर कपूर | अंबाला
समर न्यूज 

हरियाणा के अंबाला में 1857 की 
क्रांति पर आधारित शहीदी स्मारक के 
उद्घाटन की तैयारियां तेज हो गई हैं। 
केंद्रीय गृह मंत्री अमित शाह आगामी 
5 नवंबर को अंबाला पहुंचकर इस 
स्मारक का उद्घाटन करेंगे। 
   कार्यक्रम की तैयारियों को लेकर 
भाजपा नेताओं की अहम बैठक 
आयोजित की गई, जिसमें पूर्व मंत्री 
असीम गोयल सहित पार्टी के कई 
नेता शामिल हुए। अंबाला पहुंचने पर 
भाजपा प्रदेश अध्यक्ष अर्चना गुप्ता 
का स्वागत किया गया। 
   इस दौरान आयोजित बैठक में 
केंद्रीय गृह मंत्री के प्रस्तावित दौरे 
और शहीदी स्मारक के उद्घाटन 
कार्यक्रम की व्यवस्थाओं पर चर्चा 
की गई। नेताओं ने आयोजन को 
लेकर तैयारियों की समीक्षा की। 
मीडिया से बातचीत करते हुए 

भाजपा प्रदेश अध्यक्ष अर्चना गुप्ता 
ने बताया कि 5 नवंबर को अमित 
शाह मां अंबा की धरती अंबाला 
पहुंचेंगे। यहां 1857 की क्रांति पर 
आधारित शहीदी स्मारक का उद्घाटन 
किया जाएगा। उन्होंने कहा कि इसी 
कार्यक्रम को सफल बनाने के 
उद्देश्य से पार्टी नेताओं की बैठक 
बुलाई गई थी, जिसमें आयोजन से 
जुड़ी तैयारियों पर विचार-विमर्श 
किया गया।
   शहीदी स्मारक को 1857 की 
क्रांति और स्वतंत्रता संग्राम में 
योगदान देने वाले वीरों की स्मृति 
से जोड़कर देखा जा रहा है। केंद्रीय 
गृह मंत्री के दौरे को लेकर भाजपा 
संगठन तैयारियों में जुटा है।

अंबाला में 1857 की क्रांति पर बने 
शहीदी स्मारक का उद्घाटन करेंगे शाह

अनुज पांचाल | गुरुग्राम
समर न्यूज 

करवाचौथ के पर्व को लेकर गुरुग्राम 
के सदर बाजार में रौनक बढ़ गई 
है। पति की लंबी उम्र और सुखी 
वैवाहिक जीवन की कामना के लिए 
व्रत रखने वाली महिलाओं में त्योहार 
को लेकर खासा उत्साह देखने को 
मिल रहा है। 
   बाजार में खरीदारी के साथ-
साथ मेहंदी लगवाने के लिए भी 
महिलाओं की भारी भीड़ उमड़ रही 
है। मेहंदी स्टॉल पर महिलाओं को 

अपनी बारी के लिए तीन से चार 
घंटे तक इंतजार करना पड़ रहा है। 
सदर बाजार में मेहंदी लगाने वाले 
दुकानदारों के अनुसार, करवाचौथ 
के तीन दिवसीय उत्सव के दौरान 
सुबह से लेकर देर रात तक ग्राहकों 
की आवाजाही बनी हुई है। 
   महिलाओं में मेहंदी लगवाने को 
लेकर खास उत्साह है। लंबा इंतजार 
करने के बावजूद वे अपने हाथों पर 
पसंदीदा डिजाइन बनवाने के लिए 
घंटों बैठ रही हैं। बाजार में त्योहार 
की तैयारियों के बीच महिलाओं की 
चहल-पहल और पारंपरिक उत्साह 

साफ नजर आ रहा है। इस बार मेहंदी 
के डिजाइनों में दूल्हा-दुल्हन, छलनी 
और वाटर पोर्ट्रेट जैसे आधुनिक रूप 
खास पसंद किए जा रहे हैं। मेहंदी 
लगाने वाले विनोद कुमार और 
रचित कुमार के मुताबिक, गुरुग्राम 
के अलावा दिल्ली, फरीदाबाद और 
राष्ट्रीय राजधानी क्षेत्र के दूसरे इलाकों 
से भी महिलाएं और युवतियां मेहंदी 
लगवाने सदर बाजार पहुंच रही हैं। 
   करवाचौथ महिलाओं के लिए 
केवल व्रत का पर्व ही नहीं, बल्कि 
परंपराओं को निभाने और आपसी 
मेल-जोल का भी खास अवसर है।

करवाचौथ को लेकर गुरुग्राम के सदर बाजार में 
रौनक, मेहंदी लगवाने के लिए 4 घंटे तक इंतजार

सुंदर कुंडू | पलवल
समर न्यूज 

हरियाणा सरकार में खेल राज्यमंत्री 
गौरव गौतम ने बुधवार को पलवल 
के हथीन गेट चौक स्थित पार्क में 
पूर्व प्रधानमंत्री और भारत रत्न अटल 
बिहारी वाजपेयी की प्रतिमा का 
अनावरण किया। इस दौरान उन्होंने 
पार्क के सौंदर्यीकरण और शहर में 
चल रही विकास परियोजनाओं की 
जानकारी दी। साथ ही कांग्रेस पर 
निशाना साधा और ऑपरेशन सिंदूर 
के बाद पाकिस्तान को दिल्ली में 
होने वाली एसओसी की बैठक में 
आमंत्रित किए जाने के मुद्दे पर भी 
अपनी प्रतिक्रिया दी।
   राज्यमंत्री गौरव गौतम ने बताया 
कि वार्ड नंबर 27 में बनाए गए इस 
पार्क का नाम अटल बिहारी वाजपेयी 
के नाम पर रखा गया है। पार्क में 
सौंदर्यीकरण के साथ ओपन जिम 
और कैनोपी बनाने का काम भी 
शुरू किया जाएगा। उन्होंने कहा कि 
अटल जी की प्रतिमा लोगों को उनके 
योगदान और देश के निर्माण में 
निभाई गई भूमिका की याद दिलाती 
रहेगी। इससे आने वाली पीढ़ियों को 
भी प्रेरणा मिलेगी। गौरव गौतम ने 

कहा कि पलवल के विकास को गति 
देने के लिए लगातार प्रयास किए जा 
रहे हैं। शहर की दीवारों पर चित्रकारी 
के माध्यम से सौंदर्यीकरण किया जा 
रहा है और चौक-चौराहों को बेहतर 
बनाया जा रहा है। 
  इसके अलावा मॉडल सड़कें 
तैयार की जा रही हैं और खेलों को 
प्रोत्साहित करने के लिए आधुनिक 
खेल स्टेडियम का निर्माण किया 
जा रहा है। उन्होंने दावा किया कि 
जिले में बिजली, पानी और सड़कों 
जैसी बुनियादी सुविधाओं पर कई 
सौ करोड़ रुपये खर्च किए गए हैं। 
आने वाले समय में पलवल में बड़ी 
विकास परियोजनाओं पर भी काम 
शुरू किया जाएगा। पाकिस्तान को 
दिल्ली में होने वाली एसओसी बैठक 
में आमंत्रित किए जाने के सवाल 

पर खेल राज्यमंत्री ने कहा कि यह 
कूटनीति का विषय है। उन्होंने कहा 
कि आतंकवादी गतिविधियों के 
खिलाफ भारत अपनी ताकत दिखाता 
रहेगा। भाजपा के जिला अध्यक्षों 
की सुरक्षा हटाए जाने के मामले 
में उन्होंने कहा कि जिला अध्यक्षों 
को सुरक्षा की आवश्यकता नहीं थी 
और सभी ने अपनी इच्छा से सुरक्षा 
हटवाई है।
   कांग्रेस पर निशाना साधते हुए 
गौरव गौतम ने आरोप लगाया कि 
पार्टी देश में भ्रम और अफवाह 
फैलाने की राजनीति कर रही है। 
उन्होंने कहा कि कांग्रेस यदि वोट 
चोरी के आरोप लगा रही है, तो 
उसे उन राज्यों में भी जवाबदेही तय 
करने की मांग करनी चाहिए, जहां 
उसकी गठबंधन सरकारें हैं।

पलवल में वाजपेयी की प्रतिमा का अनावरण 
खेल राज्यमंत्री गौरव गौतम ने गिनाईं योजनाएं

अंकुर कपूर | चंडीगढ़
समर न्यूज 

हरियाणा के कैबिनेट मंत्री रणबीर 
गंगवा ने कांग्रेस पर निशाना साधते 
हुए कहा कि विपक्ष जनता को भ्रमित 
करने का प्रयास कर रहा है। उन्होंने 
कांग्रेस अध्यक्ष मल्लिकार्जुन खड़गे 
के बयान की कड़ी निंदा करते हुए 
कहा कि वह वरिष्ठ नेता हैं और 
उनका सम्मान करते हैं, लेकिन जिस 
तरह के शब्दों का इस्तेमाल किया 
गया है, वह उचित नहीं है। 
  गंगवा ने आरोप लगाया कि कांग्रेस 
के नेता अपने कार्यकर्ताओं के 
माध्यम से इसी तरह की बयानबाजी 
करवा रहे हैं। गंगवा ने कहा कि 

कांग्रेस लंबे समय तक देश और 
प्रदेश में सत्ता में रही, लेकिन अब 
जनता ने उसे नकार दिया है। इसी 
कारण विपक्ष बौखलाहट में है और 
लोगों को गुमराह करने की कोशिश 
कर रहा है। उन्होंने एसआईआर पर 
कहा कि यह प्रक्रिया देश में पहली 
बार नहीं हो रही है। 
  उनके अनुसार, देश में 12 बार 
एसआईआर हो चुका है, जिनमें 
से 10 बार कांग्रेस के शासनकाल 
में हुआ। कैबिनेट मंत्री ने कहा कि 
एसआईआर के माध्यम से मतदाता 
सूचियों में दोहरे नामों और मृत 
व्यक्तियों के नामों की जांच की 
जाती है। उन्होंने निर्वाचन आयोग 
को स्वतंत्र संस्था बताते हुए कहा 

कि वह किसी सरकार के आदेश पर 
काम नहीं करता। गंगवा ने कांग्रेस पर 
इस प्रक्रिया को लेकर लोगों के बीच 
भ्रम फैलाने का आरोप लगाया।
   उन्होंने वर्ष 2024 के हरियाणा 
लोकसभा चुनाव का जिक्र करते 
हुए कहा कि उस समय भी कांग्रेस 
ने भाजपा की तीसरी बार सरकार 
बनने पर संविधान को खतरा होने की 
बात कहकर लोगों में आशंका पैदा 
करने की कोशिश की थी। गंगवा के 
अनुसार, अब भी विपक्ष इसी तरह की 
बयानबाजी कर रहा है। एक नवंबर को 
होने वाली कांग्रेस की रैली पर प्रतिक्रिया 
देते हुए गंगवा ने कहा कि त्योहारों के 
मौसम में व्यापारियों को अपने कारोबार 
पर असर पड़ने की चिंता है।

कांग्रेस की बौखलाहट के कारण जनता 
को किया जा रहा भ्रमित : रणबीर गंगवासमर न्यूज | भिवानी

हरियाणा के भिवानी शहर के नया 
बाजार क्षेत्र में देर रात एक फर्नीचर 
शोरूम के गोदाम में भीषण आग लग 
गई। आग की चपेट में आने से गोदाम 
में रखा फर्नीचर और अन्य सामान 
जलकर नष्ट हो गया। इस घटना में 
लाखों रुपये का नुकसान होने का 
अनुमान है। हांसी गेट से फूलों वाले 
चौक के बीच स्थित गोदाम में रात 
करीब दो बजे आग लगी। गोदाम में 
लकड़ी और प्लाई बोर्ड बड़ी मात्रा 
में रखे होने के कारण आग तेजी 
से फैल गई और कुछ ही समय में 
उसने विकराल रूप ले लिया। घटना 
की सूचना मिलने के बाद दमकल 
विभाग की टीमें मौके पर पहुंचीं। 

आग पर काबू पाने के लिए दमकल 
विभाग की करीब 12 से 13 गाड़ियों 
को बारी-बारी से बुलाना पड़ा। 
फायर ऑपरेटर भूपेंद्र सिंह और 
उनकी टीम ने लगभग पांच से छह 
घंटे तक मशक्कत की, जिसके बाद 
आग पर पूरी तरह नियंत्रण पाया जा 
सका। आग बुझने तक गोदाम में 
रखा अधिकांश सामान जल चुका 
था। घटना के कारण शोरूम और 
गोदाम के मालिक को भारी आर्थिक 
नुकसान हुआ है।

भिवानी के नया बाजार में फर्नीचर गोदाम 
में भीषण आग, लाखों का सामान हुआ राख

अंकुर कपूर | अंबाला
समर न्यूज 

अंबाला पहुंचीं भाजपा प्रदेश 
अध्यक्ष अर्चना गुप्ता ने मतदाता 
सूची के विशेष गहन पुनरीक्षण 
(एसआईआर) को लेकर कांग्रेस 
पर निशाना साधा। उन्होंने कहा कि 
मतदाता सूची से नाम हटने के पीछे 
मृत मतदाता, दूसरे स्थानों पर जा 
चुके लोग, दोहरी प्रविष्टियां और 
सत्यापन के दौरान नहीं मिल पाने 
वाले मतदाताओं जैसे कई कारण हैं। 
  उन्होंने कांग्रेस पर इस प्रक्रिया 
को लेकर भ्रामक प्रचार करने का 
आरोप भी लगाया। अर्चना गुप्ता ने 
बताया कि SIR के तहत तैयार की 

गई प्रारूप मतदाता सूची में करीब 
13 करोड़ मतदाताओं के नाम हटाए 
जाने का दावा किया जा रहा है। 
उनके अनुसार, इनमें लगभग तीन 
करोड़ मृत मतदाता, छह करोड़ दूसरे 
स्थानों पर जा चुके लोग, एक करोड़ 
दोहरी प्रविष्टियों वाले मतदाता और 
तीन करोड़ ऐसे लोग शामिल हैं, 
जिनका बूथ स्तर के अधिकारियों 
के कई प्रयासों के बावजूद पता नहीं 
चल पाया। उन्होंने कहा कि यदि 
प्रारूप सूची में किसी पात्र मतदाता 

का नाम छूट गया है, तो वह फॉर्म-6 
भरकर अपना नाम जुड़वाने के लिए 
आवेदन कर सकता है।
  भाजपा प्रदेश अध्यक्ष ने कहा कि 
पार्टी कार्यकर्ता मतदाता सूची और 
एसआईआर को लेकर लोगों के बीच 
जानकारी पहुंचाएंगे। उन्होंने बताया 
कि भाजपा “लोकतंत्र बचाओ, 
अराजकता हटाओ और झूठ 
भगाओ” के नारे के साथ पदयात्राएं 
करेगी। उनके मुताबिक, भाजपा के 
राष्ट्रीय अध्यक्ष नितिन नवीन एक 
नवंबर को रोहतक में पदयात्रा करेंगे, 
जबकि धर्मेंद्र प्रधान फरीदाबाद में 
इस कार्यक्रम में शामिल होंगे। केंद्रीय 
गृह मंत्री अमित शाह पांच नवंबर को 
करनाल में पदयात्रा करेंगे।

एसआईआर और मतदाता सूची को लेकर 
अर्चना गुप्ता ने कांग्रेस पर साधा निशाना

हरियाणा में बिना मान्यता के 
संचालित निजी स्कूलों के खिलाफ 
शिक्षा विभाग ने सख्त रुख 
अपनाया है। विभाग ने जिला स्तर 
के अधिकारियों को ऐसे स्कूलों 
की पहचान कर उनके विरुद्ध 
तत्काल कार्रवाई करने और उन्हें 
बंद कराने के निर्देश दिए हैं। साथ 
ही सभी जिला शिक्षा अधिकारियों 
(डीईओ) और जिला मौलिक 
शिक्षा अधिकारियों (डीईईओ) को 
2 नवंबर 2026 तक कार्रवाई से 
संबंधित पूरी जानकारी निदेशालय 
को भेजने के आदेश दिए गए हैं।
   शिक्षा विभाग की ओर से जारी 
पत्र में कहा गया है कि गैर-मान्यता 
प्राप्त स्कूलों के संबंध में पहले भी 
अधिकारियों से रिपोर्ट मांगी गई थी, 
लेकिन कई कार्यालयों ने निर्धारित 
समय पर जानकारी उपलब्ध नहीं 

कराई। विभाग ने इस मामले को 
गंभीरता से लेते हुए सभी संबंधित 
अधिकारियों को निर्देशों का सख्ती 
से पालन करने को कहा है। आदेशों 
की अनदेखी करने वाले अधिकारियों 
के खिलाफ भी प्रशासनिक कार्रवाई 
की जा सकती है।
   विभाग ने जिला मौलिक शिक्षा 
अधिकारियों को अपने-अपने 
क्षेत्रों में बिना मान्यता के चल रहे 
निजी विद्यालयों के विरुद्ध तत्काल 
कार्रवाई करने के निर्देश दिए हैं। 
अधिकारियों को ऐसे स्कूलों को बंद 
कराने के बाद की गई कार्रवाई का 
विवरण और संबंधित विद्यालयों की 
सूची निदेशालय को भेजनी होगी। 

विभाग ने स्पष्ट किया है कि सभी 
संबंधित अधिकारियों को 2 नवंबर 
2026 तक हर हाल में रिपोर्ट भेजनी 
होगी। पहले निर्देश जारी होने के 
बावजूद पूरी जानकारी नहीं मिलने 
के कारण इस बार समयसीमा का 
पालन सुनिश्चित करने पर जोर दिया 
गया है। विभाग ने चेतावनी दी है 
कि आदेशों को गंभीरता से नहीं लेने 
वाले अधिकारियों पर नियमानुसार 
कार्रवाई हो सकती है।
   प्रशासनिक समन्वय सुनिश्चित 
करने के लिए शिक्षा विभाग ने अपने 
पत्र की प्रतियां संबंधित अतिरिक्त 
जिला उपायुक्तों और पुलिस अधीक्षकों 
को भी भेजी हैं। स्कूलों के खिलाफ 
कार्रवाई के दौरान जिला प्रशासन और 
पुलिस का सहयोग लिया जा सकेगा। 
अब जिला स्तर पर अधिकारियों को 
अपने क्षेत्रों में संचालित गैर-मान्यता 
प्राप्त निजी स्कूलों का पता लगाकर 
उनके खिलाफ कार्रवाई करनी होगी। 

हरियाणा में बिना मान्यता वाले निजी स्कूलों 
पर होगी कार्रवाई, 2 नवंबर तक मांगी रिपोर्ट

हरियाणा सरकार ने दोहलीदारों, 
बुटीमारों, भोंडेदारों और मुकररीदारों 
को दान में मिली जमीन का 
मालिकाना हक देने की प्रक्रिया को 
आसान बनाने के लिए अहम फैसला 
लिया है। अब पात्र परिवारों को जमीन 
का मालिकाना हक हासिल करने के 
लिए जिला उपायुक्त कार्यालय के 
चक्कर नहीं काटने पड़ेंगे। राज्य 
सरकार ने यह अधिकार उपमंडल 
अधिकारी नागरिक (एसडीएम) को 
सौंप दिया है।
   सरकार के इस फैसले से उन 
परिवारों को राहत मिलने की उम्मीद 
है, जो पिछले 20 वर्षों से संबंधित 
जमीन पर काबिज हैं। अब पात्र लोग 
मालिकाना हक के लिए अपने क्षेत्र 
के एसडीएम के समक्ष आवेदन कर 
सकेंगे। इससे जमीन से जुड़े मामलों 
के निपटारे में तेजी आने और 

प्रशासनिक स्तर पर लंबित मामलों 
का बोझ कम होने की संभावना है। 
राजस्व एवं आपदा प्रबंधन विभाग 
की वित्तायुक्त राजस्व एवं अतिरिक्त 
मुख्य सचिव डॉ. सुमिता मिश्रा ने 
इस संबंध में आदेश जारी किए हैं। 
नए प्रावधान के तहत राज्य सरकार 
द्वारा राजस्व कानूनों के अंतर्गत प्रथम 
श्रेणी के सहायक कलेक्टर के रूप में 
अधिसूचित एसडीएम इन आवेदनों 
पर कार्रवाई कर सकेंगे। 
   मालिकाना हक मिलने के बाद 
संबंधित परिवार जमीन को आगे 
बेच भी सकेंगे। इससे पहले इस 
श्रेणी की जमीन की खरीद-फरोख्त 
पर प्रतिबंध था और उस पर खेती 
करने की अनुमति ही थी। सरकार 
के नए फैसले से पात्र लाभार्थियों 
को जमीन पर कानूनी अधिकार 
मिलने का रास्ता आसान होगा। 
दरअसल, पूर्व मुख्यमंत्री मनोहर 
लाल के नेतृत्व वाली सरकार के 

पहले कार्यकाल में इन श्रेणियों की 
जमीन की खरीद-फरोख्त पर रोक 
लगाने के नियम बनाए गए थे। बाद 
में 11 दिसंबर 2022 को करनाल में 
आयोजित भगवान परशुराम महाकुंभ 
में तत्कालीन मुख्यमंत्री मनोहर लाल 
ने दोहलीदारों को लगभग 1,700 
एकड़ जमीन का मालिकाना हक 
दिलाने की घोषणा की थी। अब 
मुख्यमंत्री नायब सिंह सैनी के नेतृत्व 
वाली सरकार ने इस दिशा में प्रक्रिया 
को आगे बढ़ाया है।
   पुराने समय में गरीब ब्राह्मणों, 
पुजारियों और पुरोहितों को खेती 
करने के लिए जमीन दान में दी 
जाती थी। ऐसी जमीन पर उनका 
मालिकाना हक नहीं होता था, 
लेकिन वे खेती से होने वाली आय 
का उपयोग कर सकते थे। बुटीमार, 
भोंडेदार और मुकररीदार भी जमीन 
से जुड़े ऐसे ही अधिकारों वाली 
श्रेणियों में आते हैं।

जमीन के मालिकाना हक को लेकर बदलाव 
अब एसडीएम करेंगे आवेदनों का निपटारा

सुंदर कुंडू । पलवल
समर न्यूज

त्योहारी सीजन में तीन दिनों से शहर 
में लगा जाम लोगों के लिए नासूर 
बन गया है। बिना पुख्ता इंतजामों के 
प्रशासन द्वारा राष्ट्रीय राजमार्ग-19 पर 
बने एलिवेटेड पुल को बंद करने से 
लोगों को भारी परेशानी उठानी पड़ रही 
है। प्रशासन ने न तो भारी वाहनों की 
नो एंट्री लगाई गई और न ही रूट को 
डायवर्ट किया। आगरा-दिल्ली राजमार्ग 
का पूरा यातायात शहर के बीच से 
निकाल दिया। पहले से ही जाम का 
दंश झेल रहे पलवल में हालात और 
ज्यादा बदतर हो गए। वाहनों के भारी 
दबाव के कारण यातायात पुलिस भी 
बेबस नजर आ रही है। जाम के कारण 
नौकरीपेशा लोगों, स्कूली विद्यार्थियों 
व महिलाओं को परेशानी झेलनी पड़ 
रही है। जाम के कारण स्कूल बस 
विद्यार्थियों को जहां-तहां छोड़ देती है, 
जिससे हादसे का खतरा बढ़ गया है। 
यही हालात ऑटो चालकों का है। वे 

भी यात्रियों को उनका गंतव्य आने से 
पहले ही छोड़ देते हैं। शहर का यह 
हाल देख लगता है कि प्रशासन को 
आम जनता से कोई सरोकार नहीं है।  
दरअसल, करीब 10 दिन पहले 
राष्ट्रीय राजमार्ग-19 पर आगरा से 
दिल्ली सड़क की मरम्मत का कार्य 
शुरू किया गया। पुरानी सड़क को 
उखाड़कर नई सड़क बनाई जा रही 
है। राष्ट्रीय राजमार्ग सिक्स लेन होने 
के कारण काम के दौरान एक लेन का 
चालू रखा गया, जिससे परेशानी नहीं 

हुई। अब पलवल शहर में एलिवेटेड 
की मरम्मत का कार्य शुरू हुआ। 
आगरा-दिल्ली पुल दो लेन है, जिससे 
सुचारू यातायात के दौरान काम करना 
संभव नहीं है। ऐसे में एलिवेटेड पुल 
की आगरा से दिल्ली लेन को बंद कर 

यातायात को नीचे शहर के बीच से 
निकाल दिया। सोमवार को अवकाश 
होने के कारण ज्यादा परेशानी नहीं हुई, 
परंतु मंगलवार-बुधवार को सुबह ही 
जाम लगना शुरू हो गया और हालात 
बद से बदतर होते चले गए।

बिना इंतजामों के एलिवेटेड पुल 
बंद, जाम बना लोगों के लिए नासूर 
 प्रशासन ने न तो भारी वाहनों की नो एंट्री लगाई गई और न ही रूट को डायवर्ट किया, लोग परेशान

 कालका-शिमला रेल सेक्शन जनवरी तक खोलने का लक्ष्यकरवाचौथ

अंकुर कपूर | अंबाला 
समर न्यूज 

त्योहारी सीजन में यात्रियों की बढ़ती 
भीड़ को देखते हुए रेलवे ने अंबाला 
मंडल से गुजरने वाली 18 विशेष 
ट्रेनें चलाई हैं। इसके अलावा यात्रियों 
की सुविधा के लिए छह से अधिक 
अतिरिक्त विशेष ट्रेनों की व्यवस्था 
भी की गई है। इन ट्रेनों का संचालन 
चंडीगढ़, बठिंडा, अंबाला और 
सरहिंद सहित विभिन्न स्टेशनों से 
किया जा रहा है। इनमें से अधिकतर 
ट्रेनें पूर्वी राज्यों की ओर जाने वाले 
यात्रियों की सुविधा को ध्यान में 
रखकर चलाई गई हैं।
   अंबाला मंडल के मंडल रेल प्रबंधक 
विनोद भाटिया ने बुधवार को अंबाला 
छावनी रेलवे स्टेशन पर पत्रकारों 
से बातचीत के दौरान यह जानकारी 
दी। उन्होंने बताया कि अंबाला एक 
महत्वपूर्ण पारगमन मंडल है, जहां 
जम्मू और फिरोजपुर मंडलों की ओर 

से आने वाली कई ट्रेनें गुजरती हैं। 
त्योहारों के दौरान यात्रियों को किसी 
तरह की परेशानी न हो, इसके लिए 
रेलवे की ओर से विशेष इंतजाम किए 
गए हैं।
    रेलवे ने प्रमुख स्टेशनों पर यात्रियों 
की सहायता के लिए पूछताछ, टिकट 
संबंधी जानकारी, साफ-सफाई, 
पेयजल और खानपान की सुविधाओं 
पर ध्यान दिया है। टिकट जांच 
कर्मचारियों को भी यात्रियों के साथ 
सहयोगपूर्ण व्यवहार करने के निर्देश 
दिए गए हैं। भीड़भाड़ वाले स्टेशनों 
पर अधिकारियों और पर्यवेक्षकों की 

आठ-आठ घंटे की ड्यूटी लगाई गई 
है, ताकि व्यवस्थाओं की लगातार 
निगरानी की जा सके। वाणिज्यिक 
विभाग, इंजीनियरिंग विभाग और 
रेलवे सुरक्षा बल के कर्मचारी आपसी 
समन्वय के साथ काम कर रहे हैं।
   सर्दियों में कोहरे के कारण रेल 
परिचालन प्रभावित होने की आशंका 
को देखते हुए भी तैयारियां की जा रही 
हैं। रेलवे कर्मचारियों को नई तकनीक 
के इस्तेमाल का प्रशिक्षण दिया गया 
है। सिग्नल की दृश्यता की जांच के 
लिए विशेष समितियां गठित की गई 
हैं। इसके अलावा लोको और क्रू 

निरीक्षक ट्रेन चालकों को सुरक्षित 
परिचालन के संबंध में जागरूक कर 
रहे हैं। चालकों को ब्रेक और इंजन 
नियंत्रण से जुड़ी सावधानियों का 
पालन करने तथा सुरक्षा नियमों के 
अनुसार ट्रेन चलाने के निर्देश दिए गए 
हैं। यात्रियों की सुरक्षा के लिए स्टेशनों 
पर नियमित घोषणाएं भी की जा रही 
हैं। वहीं, कालका-शिमला रेल सेक्शन 
को दोबारा पूरी तरह खोलने के लिए 
निर्माण कार्य जारी है। फिलहाल 
धर्मपुर और शिमला के बीच एक ट्रेन 
का संचालन हो रहा है, जबकि आने 
वाले दिनों में दूसरी ट्रेन शुरू करने 
की योजना है। रेलवे का लक्ष्य है कि 
निर्माण कार्य पूरा होने के बाद जनवरी 
तक पूरे कालका-शिमला रेल सेक्शन 
पर ट्रेन सेवाएं बहाल कर दी जाएं।

त्योहारी सीजन में अंबाला मंडल से गुजर रहीं 18 विशेष ट्रेनें

केवल एडवाइजरी जारी कर प्रशासन ने झाड़ा पल्ला 
बता दें कि पलवल पुलिस द्वारा रविवार को एडवाइजरी जारी कर पल्ला झाड़ लिया 
गया। एडवाइजरी के जरिये निर्देश दिए गए कि सोमवार से बुधवार तक तीन दिन 
के लिए एलिवेटेड पुल निर्माण के चलते बंद रहेगा। इस दौरान कोई विकल्प जनता 
के समक्ष नहीं रखा गया। सर्विस लेन भी खाली नहीं कराए। इन पर कब्जा निरंतर 
बरकरार है। राजमार्ग के दोनों साइड सर्विस लेन पर भी लोगों जाम से जूझते रहे। 
                   वीरवार सुबह तक सामान्य होंगे हालात
जाम को लेकर पुलिस प्रवक्ता संजय कादियान ने बताया कि जाम को लेकर पहले 
ही एडवाइजरी जारी की गई थी। लोगों को गलत दिशा में न चलने व जाम के 
दौरान संयम बनाए रखने के निर्देश जारी किए गए थे। बुधवार को एलिवेटेड पुल 
का कार्य पूरा कर लिया जाएगा। बृहस्पतिवार सुबह से हालात सामान्य हो जाएंगे।
       भारी वाहनों का रूट डायवर्ट कर दी जा सकती थी राहत: राष्ट्रीय राजमार्ग-19 
पर पलवल शहर से करीब चार किलोमीटर पहले केएमपी-केजीपी इंटरचेंज है। यहां 
से भारी वाहनों को रूट डायवर्ट कर स्थानीय लोगों व छोटे वाहन चालकों को राहत 
दी जा सकती थी। भारी वाहनों को इंटरचेंज से केएमपी एक्सप्रेस वे के रास्ते डायवर्ट 
किया जा सकता था। भारी वाहन केएमपी से दिल्ली-वडोदरा एक्सप्रेस वे होते हुए 
वापस कैली गांव के समीप राष्ट्रीय राजमार्ग-19 पर पहुंच सकते हैं।



अरविंद | हमीरपुर
समर न्यूज

जनगणना 2027 की तैयारियों को 
लेकर हमीरपुर जिला में राजस्व 
अधिकारियों का प्रशिक्षण कार्यक्रम 
शुरू हो गया है। इसके तहत 
अधिकारियों को एक महीने तक ट्रेनिंग 
दी जाएगी। प्रशिक्षण के दौरान उन्हें 
जनगणना के पहले चरण में फील्ड 
स्तर पर जुटाई जाने वाली जानकारियों 
और डाटा संग्रह की प्रक्रिया के बारे में 
विस्तार से बताया जाएगा। जनगणना 
के दौरान घर-घर पहुंचकर विभिन्न 
सुविधाओं से संबंधित जानकारी एकत्र 
की जाएगी। 
  इसमें बिजली, पानी, सैनिटेशन 
सहित अन्य बुनियादी सुविधाओं का 
डाटा जुटाया जाएगा। इसके अलावा 
कृषि, बागवानी और अन्य महत्वपूर्ण 
पहलुओं से जुड़ी जानकारियां भी एकत्र 
की जाएंगी। इस डाटा का उपयोग 
भविष्य में लोगों के कल्याण के लिए 
योजनाएं तैयार करने में किया जाएगा।

जनगणना-2027 के 
लिए हमीरपुर में राजस्व 
अफसरों की ट्रेनिंग शुरू

राहुल चावला | कांगड़ा 
समर न्यूज

भाजपा विधायक एवं जसवां-
प्रागपुर के पूर्व मंत्री बिक्रम ठाकुर ने 

मुख्यमंत्री सुखविंदर 
सिंह सुक्खू और 
प्रदेश की कांग्रेस 
सरकार पर तीखा 
हमला बोला है। 

उन्होंने दावा किया कि भारतीय 
जनता पार्टी पूरी तरह एकजुट होकर 
आगामी विधानसभा चुनाव की 
तैयारियों में जुटी है, जबकि कांग्रेस 
के भीतर मुख्यमंत्री पद को लेकर 
खींचतान जारी है। उन्होंने कहा कि 
मुख्यमंत्री कहीं से भी चुनाव लड़ें, 
उनकी हार तय है। विधानसभा के 
शीतकालीन सत्र को लेकर भाजपा 
विधायक ने कहा कि विपक्ष पूरी 
तैयारी के साथ तपोवन पहुंचेगा। 
सदन में प्रदेश से जुड़े महत्वपूर्ण 
जनहित के मुद्दों को प्रमुखता से 
उठाया जाएगा।

मुख्यमंत्री कहीं से भी 
चुनाव लड़ें, उनकी हार 
तय: बिक्रम ठाकुर

समर न्यूज | शिमला

हिमाचल प्रदेश के पूर्व मुख्यमंत्री 
एवं नेता प्रतिपक्ष जयराम ठाकुर ने 
मुख्यमंत्री सुखविंदर सिंह सुक्खू पर 
अपने करीबियों को लाभ पहुंचाने 
के लिए नियमों की अनदेखी करने 
का आरोप लगाया है। उन्होंने कहा 
कि सरकार में युवाओं की योग्यता 
और मेरिट के बजाय मित्रता को 
प्राथमिकता दी जा रही है। लोक 
निर्माण विभाग के वरिष्ठ अधिकारी 
को सेवा विस्तार देने और हिमाचल 
प्रदेश विद्युत नियामक आयोग 
(एचपीईआरसी) के अध्यक्ष की 
नियुक्ति प्रक्रिया रद्द करने से जुड़े 
मामलों में उच्च न्यायालय के फैसलों 
ने सरकार की कार्यप्रणाली पर 
सवाल खड़े किए हैं।
   शिमला में जारी बयान में जयराम 
ठाकुर ने कहा कि सरकार जनहित 
के बजाय मित्रहित को प्राथमिकता 
दे रही है। उनके अनुसार, लोक 
निर्माण विभाग के वरिष्ठ अधिकारी 
को सेवा विस्तार देने के फैसले पर 
न्यायालय की टिप्पणी और विद्युत 
नियामक आयोग के अध्यक्ष की 
नियुक्ति प्रक्रिया रद्द करने के मामले 

में उठे सवाल सरकार की कार्यशैली 
को उजागर करते हैं। उन्होंने आरोप 
लगाया कि आयोग के अध्यक्ष पद 
के लिए चयन समिति ने साक्षात्कार 
के बाद उम्मीदवारों की योग्यता और 
अनुभव के आधार पर सिफारिश की 
थी, लेकिन सरकार ने चयन प्रक्रिया 
रद्द कर दी। जयराम ने कहा कि 
इससे पारदर्शिता और निष्पक्षता पर 
सवाल उठते हैं।
   उन्होंने जल शक्ति विभाग के 
एक अधिकारी के सेवा विस्तार 
का भी उल्लेख किया। जयराम 
के मुताबिक, उच्च न्यायालय ने 
अधिकारी के सेवाकाल को देखते 
हुए उन्हें महत्वपूर्ण कार्यों से दूर 
रखने का निर्देश दिया था। उन्होंने 

कहा कि सरकारी नियुक्तियों और 
सेवा विस्तार में नियमों तथा योग्यता 
का पालन होना चाहिए।
  औद्योगिक नीति पर भी घेरा:  
जयराम ठाकुर ने प्रदेश में औद्योगिक 
नीति नहीं होने का मुद्दा उठाते हुए कहा 
कि इससे 30 हजार से अधिक छोटी-
बड़ी औद्योगिक इकाइयों के सामने 
अनिश्चितता पैदा हो रही है। उन्होंने 
दावा किया कि राज्य की औद्योगिक 
नीति की अवधि 31 दिसंबर को 
समाप्त हो गई थी और सरकार अब 
तक इसकी अवधि तीन बार बढ़ा चुकी 
है। उन्होंने सरकार से नई औद्योगिक 
नीति लाने की मांग की, ताकि उद्योगों 
को भविष्य की योजनाओं और निवेश 
के संबंध में स्पष्टता मिल सके।

मेरिट पर मित्रता पड़ रही भारी, चहेतों को 
सेटल कर रहे सीएम सुक्खू : जयराम ठाकुर 

धर्मवीर | मंडी
समर न्यूज

इलेक्ट्रिक बस खरीदने पर 50 
प्रतिशत और डीजल बस पर 30 
प्रतिशत सब्सिडी, यात्रियों को भी 
मिलेंगी सरकारी किराया रियायतें
मंडी जिला में बेरोजगार युवाओं और 
स्वरोजगार शुरू करने के इच्छुक 
लोगों के लिए अच्छी खबर है। 
राजीव गांधी स्वरोजगार स्टार्टअप 
योजना के तहत जिले के 129 रूटों 
पर बसें चलाने की तैयारी की जा रही 
है। ये वे रूट हैं, जहां फिलहाल बस 
सुविधा उपलब्ध नहीं है। संबंधित 
रूटों की सूची मंजूरी के लिए भेज 
दी गई है। 
   स्वीकृति मिलने के बाद इच्छुक 
लोग योजना के तहत बस खरीदकर 
अपना रोजगार शुरू कर सकेंगे। 
खास बात यह है कि इलेक्ट्रिक बस 
खरीदने पर सरकार की ओर से 
50 प्रतिशत, जबकि डीजल बस 
खरीदने पर 30 प्रतिशत सब्सिडी 
दी जाएगी। जिला रोजगार अधिकारी 
अरविंद सिंह चौहान के अनुसार, 
योजना में 32 सीटर से अधिक 
क्षमता वाली बड़ी बसें शामिल होंगी। 

जिला रोजगार अधिकारी अरविंद 
सिंह चौहान ने बताया कि योजना 
का उद्देश्य लोगों को स्वरोजगार के 
अवसर उपलब्ध करवाने के साथ 
ग्रामीण क्षेत्रों में परिवहन सुविधा को 
मजबूत करना है। 
  इन बसों में सफर करने वाले 
यात्रियों को भी सरकार की ओर 
से सरकारी बसों में मिलने वाली 
किराया रियायतों का लाभ मिलेगा। 
इससे यात्रियों को राहत मिलने के 
साथ निजी बस संचालकों को भी 
प्रोत्साहन मिलेगा।
   उन्होंने बताया कि निर्धारित 
नियम और शर्तें पूरी करने वाले बस 
संचालकों को इलेक्ट्रिक बस के लिए 
75 हजार रुपये और डीजल बस के 
लिए 50 हजार रुपये का अतिरिक्त 

इंसेंटिव भी दिया जाएगा। योजना 
के माध्यम से एक ओर युवाओं 
को रोजगार के अवसर मिलेंगे, वहीं 
दूसरी ओर ग्रामीण क्षेत्रों में बस 
सेवा से वंचित लोगों को आने-
जाने की बेहतर सुविधा उपलब्ध हो 
सकेगी। इलेक्ट्रिक बसों को बढ़ावा  
मिलने से पर्यावरण संरक्षण में भी 
मदद मिलेगी।
   चौहान ने इच्छुक आवेदकों से 
योजना की पात्रता, आवेदन प्रक्रिया 
और अन्य जरूरी शर्तों की जानकारी 
प्राप्त करने के लिए अपने नजदीकी 
रोजगार कार्यालय से संपर्क करने की 
अपील की है। फिलहाल 129 रूटों 
की सूची मंजूरी के लिए भेजी गई 
है। मंजूरी मिलने के बाद आगे की 
प्रक्रिया शुरू होगी।

मंडी में बेरोजगारों के लिए स्वरोजगार 
का अवसर, 129 रूटों पर चलेंगी बसें

राकेश | ऊना
समर न्यूज 

पैरा एशियाई खेलों में ऊंची और 
लंबी कूद, दोनों स्पर्धाओं में स्वर्ण 
पदक जीतकर जिला ऊना के अंब 
क्षेत्र के गांव बदाऊं निवासी निषाद 
कुमार घर लौटे तो उनका जोरदार 
स्वागत किया गया। 
   मैहतपुर प्रवेश द्वार पर ढोल-
नगाड़ों की थाप के बीच परिजनों 
और खेल प्रेमियों ने फूल-मालाओं 
के साथ उनका अभिनंदन किया। 
बेटे की इस ऐतिहासिक उपलब्धि से 
परिवार में खुशी का माहौल रहा। मां 
ने निषाद को गले लगाकर खुशी के 
आंसू बहाए, जबकि पिता रछपाल ने 
हार पहनाकर बेटे को गले लगाया। 
इस दौरान परिवार के सदस्यों ने 
भंगड़ा डालकर जश्न मनाया।
   निषाद अपने साथ जापान में जीते 
दोनों स्वर्ण पदक लेकर पहुंचे थे। 
उन्होंने दोनों पदक अपने माता-पिता 
के गले में पहनाकर उन्हें अपनी 

सफलता का श्रेय दिया। इस भावुक 
पल ने वहां मौजूद लोगों को भी 
भावविभोर कर दिया।
   मैहतपुर में स्वागत के बाद ऊना 
पहुंचने पर भी खेल प्रेमियों ने उनका 
अभिनंदन किया। जिला खेल विभाग 
की ओर से जिला खेल अधिकारी 
प्रिंस पठानिया ने पुष्पगुच्छ भेंट कर 
उन्हें बधाई दी। निषाद कुमार के 
पिता रछपाल ने कहा कि बेटे ने 
अंतरराष्ट्रीय स्तर पर शानदार प्रदर्शन 
कर देश, हिमाचल प्रदेश, जिला 
ऊना और चिंतपूर्णी विधानसभा क्षेत्र 
का नाम रोशन किया है। उन्हें बेटे की 
उपलब्धियों पर गर्व है।
  वहीं, निषाद के कोच नसीम 
अहमद ने बताया कि दोनों स्पर्धाओं 
में स्वर्ण पदक हासिल करने के लिए 
निषाद ने कड़ी मेहनत की थी। उनकी 
तैयारी और लगन का ही परिणाम है 
कि वह दोनों स्पर्धाओं में सफल रहे। 
अब उनका अगला लक्ष्य पैरा 
ओलंपिक में ऊंची कूद और लंबी 
कूद, दोनों में पदक जीतना है।

पैरा एशियाई खेलों में ऊंची व लंबी कूद 
में दो स्वर्ण पदक जीतकर लौटे निषाद 

संजू | शिमला
समर न्यूज 

शिमला जिला में पटाखों की अवैध 
बिक्री और भंडारण पर रोक लगाने 
के लिए जिला प्रशासन ने सख्ती 
बढ़ा दी है। उपायुक्त अनुपम कश्यप 
ने संबंधित अधिकारियों को नियमों 
का उल्लंघन करने वालों के खिलाफ 
कड़ी कानूनी कार्रवाई करने के निर्देश 
दिए हैं। इसी कड़ी में रामपुर के तलाई 
(नोगली) स्थित एक दुकान से 
पटाखों के 22 कार्टन बरामद कर 
जब्त किए गए हैं। पुलिस ने आरोपी 
के खिलाफ एफआईआर दर्ज कर 
मामले की जांच शुरू कर दी है।
   उपायुक्त अनुपम कश्यप ने कहा 
कि पटाखों की बिक्री के लिए वैध 
लाइसेंस होना आवश्यक है। विक्रेता 
केवल प्रशासन द्वारा निर्धारित स्थानों 
पर ही पटाखे बेच सकते हैं। बिना 
लाइसेंस पटाखों की बिक्री या उनका 
अवैध भंडारण करने वालों के 
खिलाफ नियमानुसार कार्रवाई की 
जाएगी। ऐसे मामलों में एफआईआर 
दर्ज करने के साथ संबंधित कानूनी 
प्रावधानों के तहत जुर्माना भी लगाया 
जा सकता है।उन्होंने स्पष्ट किया कि 

पटाखों की बिक्री और भंडारण को 
नियंत्रित करने के लिए विस्फोटक 
अधिनियम, 1884 तथा विस्फोटक 
नियम, 2008 के प्रावधान लागू होते 
हैं। इन नियमों का उल्लंघन करने 
वालों को कानूनी कार्रवाई का सामना 
करना पड़ेगा।
 पुलिस से प्राप्त जानकारी के 
अनुसार, रामपुर के तलाई (नोगली) 
स्थित एक दुकान में अवैध रूप से 
पटाखे रखे जाने का मामला सामने 
आया है। इस संबंध में दीपक बंसल 
पुत्र रविंद्र बंसल, निवासी गांव एवं 
डाकघर रामपुर, तहसील रामपुर, 
जिला शिमला के खिलाफ पुलिस 
थाना रामपुर में एफआईआर दर्ज 
हुई। उपायुक्त ने कहा कि त्योहारों के 
दौरान आमजन की सुरक्षा सुनिश्चित 
करना जिला प्रशासन की सर्वोच्च 
प्राथमिकता है। पटाखों का अवैध 
भंडारण और असुरक्षित स्थानों 
पर बिक्री आगजनी समेत गंभीर 
दुर्घटनाओं का कारण बन सकती है। 

शिमला में अवैध पटाखा कारोबार पर 
प्रशासन सख्त, रामपुर में 22 कार्टन जब्त

राहुल चावला | धर्मशाला
समर न्यूज 

भाजपा अनुसूचित जनजाति (एसटी) 
मोर्चा के राष्ट्रीय अध्यक्ष डॉ. मन्ना लाल 
रावत ने हिमाचल प्रदेश की कांग्रेस 
सरकार पर जनजातीय समुदायों की 
अनदेखी करने का आरोप लगाया है। 
उन्होंने कहा कि जनजातीय क्षेत्रों से 
जुड़े लंबित मुद्दों को प्राथमिकता के 
आधार पर उठाया जाएगा। 
  विशेष रूप से जिला कांगड़ा में गद्दी 
समुदाय की छह उपजातियों को गद्दी 
शब्द के साथ जोड़ने की मांग को 
भाजपा उच्च स्तर पर उठाएगी। उन्होंने 
केंद्र सरकार की जनजातीय विकास 
नीतियों और भाजपा की भावी रणनीति 
पर भी विस्तार से चर्चा की। डॉ. रावत 
ने कहा कि प्रधानमंत्री नरेंद्र मोदी के 

नेतृत्व में केंद्र सरकार जनजातीय 
समुदायों के सामाजिक और आर्थिक 
उत्थान के लिए प्रतिबद्ध है। सरकार 
की ओर से योजनाओं का लाभ पात्र 
लोगों तक पहुंचाने के लिए सेचुरेशन 
अप्रोच अपनाई जा रही है, ताकि कोई 
भी पात्र व्यक्ति सरकारी सुविधाओं 
से वंचित न रहे। उन्होंने कहा कि 
जनजातीय समाज की संस्कृति, 
परंपराओं और स्थानीय नायकों का 
सम्मान करते हुए विकास को गति देना 
भाजपा की प्राथमिकता है। 
  उन्होंने बताया कि शाहपुर में 
आयोजित होने वाली एसटी मोर्चा 
की प्रदेश कार्यसमिति की बैठक में 
जनजातीय क्षेत्रों की समस्याओं, केंद्र 
सरकार की योजनाओं और आगामी 
जनजातीय गौरव दिवस के आयोजन 
को लेकर चर्चा की जाएगी। 

गद्दी समुदाय की 6 उपजातियों को पहचान 
दिलाने का मुद्दा उठाएगा एसटी मोर्चा

संजू | शिमला
समर न्यूज 

हिमाचल प्रदेश में करवा चौथ के 
अवसर पर अब महिलाओं के 
साथ पुरुषों को भी सरकारी छुट्टी 
का लाभ मिलेगा। मुख्यमंत्री ठाकुर 
सुखविंद्र सिंह सुक्खू ने इस संबंध में 
महत्वपूर्ण फैसला लिया है। 
   प्रदेश सरकार की ओर से करवा 
चौथ के अवसर पर सरकारी 
अवकाश घोषित किए जाने से 
सरकारी कर्मचारियों को राहत 
मिलेगी।अब तक करवा चौथ के 
मौके पर महिलाओं को ही छुट्टी का 

लाभ मिलता था। इस दिन विवाहित 
महिलाएं अपने पति की लंबी आयु 
और सुखी वैवाहिक जीवन की 
कामना के लिए व्रत रखती हैं। 

दिनभर निर्जला व्रत रखने के बाद 
महिलाएं शाम को चंद्रमा के दर्शन 
कर पूजा-अर्चना करती हैं और व्रत 
खोलती हैं। इस पर्व का हिमाचल 
प्रदेश सहित देश के कई हिस्सों में 
विशेष महत्व है।
   सरकार के इस फैसले के बाद 
अब पुरुष कर्मचारियों को भी करवा 
चौथ पर अवकाश मिलने का लाभ 
मिलेगा। इससे परिवारों को त्योहार 
एक साथ मनाने का अवसर मिलेगा। 
साथ ही, पति-पत्नी दोनों को पर्व 
की तैयारियों और धार्मिक अनुष्ठानों 
में भाग लेने के लिए समय मिल 
सकेगा।गौरतलब है कि हिमाचल 

प्रदेश सरकार इससे पहले रक्षाबंधन 
के अवसर पर भी पुरुषों को छुट्टी देने 
का फैसला कर चुकी है। अब करवा 
चौथ पर भी पुरुषों को अवकाश 
का लाभ दिए जाने से सरकारी 
कर्मचारियों में खुशी का माहौल रहने 
की उम्मीद है।
   सरकार के इस निर्णय को त्योहारों 
के अवसर पर कर्मचारियों को परिवार 
के साथ समय बिताने का अवसर देने 
की दिशा में महत्वपूर्ण कदम माना 
जा रहा है। हालांकि, अवकाश से 
संबंधित विस्तृत जानकारी के लिए 
सरकार की आधिकारिक अधिसूचना 
देखना उचित होगा।

करवा चौथ पर अब महिलाओं के साथ पुरुषों को भी मिलेगी छुट्टी, हिमाचल सरकार का बड़ा फैसला

अरविंद | हमीरपुर
समर न्यूज 

सतर्कता जागरूकता सप्ताह-
2026 के तहत हमीरपुर में स्कूली 
छात्र-छात्राओं ने जागरूकता रैली 
निकालकर लोगों को भ्रष्टाचार के 
खिलाफ जागरूक किया। गांधी चौक 
से शुरू हुई इस रैली को सतर्कता 
विभाग हमीरपुर के अतिरिक्त पुलिस 
अधीक्षक मनीष डडवाल ने हरी झंडी 
दिखाकर रवाना किया। रैली के दौरान 
विद्यार्थियों ने मुख्य बाजार में भ्रष्टाचार 
मिटाने और ईमानदारी को बढ़ावा देने 
के नारे लगाए। 
   रैली के समापन पर विद्यार्थियों को 
भ्रष्टाचार के खिलाफ जागरूक रहने 
और सतर्कता बरतने की शपथ भी 
दिलाई गई। इस अवसर पर अतिरिक्त 
पुलिस अधीक्षक मनीष डडवाल ने 
बताया कि हर वर्ष की तरह इस बार 
भी 26 से 31 अक्टूबर तक सतर्कता 
जागरूकता सप्ताह मनाया जा रहा है। 
इसके तहत विभाग की ओर से विभिन्न 

जागरूकता कार्यक्रम आयोजित किए 
जा रहे हैं, ताकि लोगों को भ्रष्टाचार के 
दुष्प्रभावों के प्रति जागरूक किया जा 
सके। उन्होंने कहा कि भ्रष्टाचार पर 
अंकुश लगाने के लिए आम जनता की 
भागीदारी बेहद जरूरी है। इसी उद्देश्य 
से विभाग की ओर से शिक्षण संस्थानों 
और पंचायतों में जाकर पंचायत 
प्रतिनिधियों सहित स्थानीय लोगों को 
भी जागरूक किया गया है।
   डडवाल ने बताया कि जागरूकता 
अभियान को आगे बढ़ाते हुए आगामी 
दिनों में सतर्कता विभाग के अधिकारी 
और कर्मचारी हमीरपुर के उखली 
से नादौन तक जागरूकता पथ यात्रा 
निकालेंगे। लोगों को भ्रष्टाचार के 
खिलाफ आवाज उठाने और ईमानदारी 
के साथ अपने कर्तव्यों का निर्वहन 
करने के लिए प्रेरित किया जाएगा।

भ्रष्टाचार के खिलाफ सड़कों पर उतर े
स्कूली बच्चे, निकाली जागरूकता रैली

समर न्यूज | सोलन

हिमाचल प्रदेश के सोलन स्थित 
शामती बाईपास पर पटाखों की 
एक दुकान में आग लगने से भारी 
नुकसान हुआ। आग ने देखते ही 
देखते विकराल रूप धारण कर 
लिया, जिससे दुकान में रखा सामान 
जलकर राख हो गया। इस घटना में 
दुकान के पास खड़ी एक गाड़ी भी 
आग की चपेट में आ गई और पूरी 
तरह जल गई। हादसे के बाद क्षेत्र में 
अफरा-तफरी का माहौल बन गया।
   जानकारी के अनुसार, आग 
इतनी तेजी से फैली कि दुकान में 
रखे सामान को बचाने का मौका 
नहीं मिल सका। इस अग्निकांड में 
व्यापारी को लाखों रुपये का नुकसान 
होने का अनुमान लगाया जा रहा है। 
हालांकि, नुकसान की वास्तविक 
राशि का आकलन किया जाना अभी 
बाकी है। घटना के बाद आग लगने 
के कारणों को लेकर भी सवाल उठ 
रहे हैं। शुरुआती तौर पर शॉर्ट सर्किट 

समेत अन्य संभावित कारणों की 
आशंका जताई जा रही है, लेकिन 
आग लगने की असल वजह अभी 
स्पष्ट नहीं हो पाई है। मामले की 
जांच के बाद ही आग लगने के 
कारणों का खुलासा हो सकेगा। 
पटाखों की दुकान में आग लगने 
की इस घटना ने स्थानीय व्यापारियों 
और आसपास के लोगों की चिंता 
बढ़ा दी है। व्यावसायिक प्रतिष्ठानों 
में अग्नि सुरक्षा के पर्याप्त इंतजाम 
होने की आवश्यकता एक बार फिर 
सामने आई है।

सोलन के शामती बाईपास पर पटाखों 
की दुकान में आग, लाखों का नुकसान

संजू | शिमला
समर न्यूज 

हिमाचल प्रदेश की सियासत में 
लोक निर्माण मंत्री विक्रमादित्य 
सिंह को भविष्य के मुख्यमंत्री के 
तौर पर देखने वाले बयानों के बीच 
अब उनकी प्रतिक्रिया भी चर्चा का 
विषय बन गई है। शिमला में जब 
उनसे रजनीश किमटा के बयान को 
लेकर सवाल किया गया, तो उन्होंने 
मुस्कुराते हुए कहा कि ये किमटा के 
मन के भाव हैं और वह फिलहाल 
जहां हैं, वहां खुश हैं। हालांकि, 
उन्होंने यह भी कहा कि अभी लंबा 
सफर तय करना बाकी है और इस 
दौरान कई उतार-चढ़ाव आएंगे।
   दरअसल, चौपाल दौरे के दौरान 
पूर्व संगठन महासचिव रजनीश 
किमटा ने मंच से विक्रमादित्य सिंह 
को भविष्य का मुख्यमंत्री बताते हुए 
अपनी बात रखी थी। इस बयान के 
बाद प्रदेश की राजनीति में नई चर्चाएं 
शुरू हो गईं। अब विक्रमादित्य सिंह 
ने सीधे तौर पर मुख्यमंत्री पद को 
लेकर कोई दावा करने के बजाय 
अपने काम और प्रदेश के विकास 
पर ध्यान देने की बात कही है। उनके 
जवाब देने के अंदाज को राजनीतिक 

हलकों में कई मायनों में देखा जा 
रहा है। विक्रमादित्य सिंह ने कहा कि 
राजनीति में आगे बढ़ने के लिए समय 
और परिस्थितियां अहम होती हैं। 
उन्होंने स्पष्ट किया कि वह लगातार 
प्रदेश के हित में काम कर रहे हैं। 
साथ ही, उन्होंने अपने विभागों के 
कामकाज का जिक्र करते हुए बताया 
कि पिछले चार वर्षों में उनके अधीन 
दो विभागों के लिए केंद्र सरकार से 
10 हजार करोड़ रुपये से अधिक की 
सहायता लाई गई है।
   उन्होंने यह भी संकेत दिया कि 
उनके लिए जनता की सेवा करने 
का मंच महत्वपूर्ण है। मुख्यमंत्री 
पद से जुड़े सवाल पर उनकी 
मुस्कान और संतुलित प्रतिक्रिया ने 
सियासी चर्चाओं को जरूर हवा 
दी है। फिलहाल विक्रमादित्य सिंह 
ने भविष्य की राजनीति पर कोई 
स्पष्ट दावा नहीं किया, लेकिन उनके 
बयान ने हिमाचल की राजनीति में 
संभावनाओं को लेकर चर्चा तेज 
कर दी है।

सीएम पद की चर्चा पर विक्रमादित्य बोले 
सफर लंबा है, उतार-चढ़ाव भी आएंगे

समर न्यूज | हमीरपुर

मुख्यमंत्री ठाकुर सुखविन्द्र सिंह 
सुक्खू ने आज डॉ. राधाकृष्णन 
राजकीय चिकित्सा महाविद्यालय, 
हमीरपुर में 200 करोड़ रुपये 
की लागत से निर्मित अकादमिक 
ब्लॉक का लोकार्पण किया। यह 
कदम चिकित्सा शिक्षा के बुनियादी 
अधोसंरचना के सुदृढ़ीकरण और 
स्वास्थ्य सेवाओं को बेहतर बनाने 
की दिशा में मील पत्थर साबित 
होगा। इस अवसर पर मुख्यमंत्री 
ने एलाइड एंड हेल्थकेयर कॉलेज, 
हमीरपुर का भी शुभारंभ किया। 
  इस कॉलेज में कुल 210 सीटों के 
साथ चार पाठ्यक्रम शुरू किए गए 
हैं। इनमें बैचलर ऑफ मेडिकल लैब 
साइंस की 60 सीटें, बैचलर ऑफ 
रेडियोलॉजी की 60 सीटें, बैचलर 
ऑफ एनेस्थीसिया की 60 सीटें तथा 
डायलिसिस की 30 सीटें शामिल हैं।
ठाकुर सुखविन्द्र सिंह सुक्खू ने कहा 

कि चिकित्सकों और अन्य चिकित्सा 
पेशेवरों को सहयोग प्रदान करने तथा 
मरीजों की सुविधा के लिए आधुनिक 
स्वास्थ्य सेवाओं की प्रभावी 
उपलब्धता सुनिश्चित करने के लिए 
एलाइड एंड हेल्थकेयर शिक्षा को 
सुदृढ़ करना आवश्यक है। 
  इन पाठ्यक्रमों की शुरुआत 
से स्वास्थ्य क्षेत्र की बढ़ती 
आवश्यकताओं को पूरा करने के 
लिए कुशल कार्यबल तैयार करने 
में मदद मिलेगी। उन्होंने कहा कि 
एलाइड एंड हेल्थकेयर कॉलेज 
प्रदेश में स्वास्थ्य क्षेत्र में अवसरों 

के नए द्वार खोलेगा और युवाओं के 
लिए शैक्षणिक अवसरों का विस्तार 
करेगा। इसके अतिरिक्त, स्वास्थ्य 
सेवाओं के विभिन्न विशिष्ट क्षेत्रों 
में प्रशिक्षित मानव संसाधन की 
उपलब्धता सुनिश्चित करने में भी 
योगदान देगा।
  मुख्यमंत्री ने कहा कि नवनिर्मित 
अकादमिक ब्लॉक, डॉ. राधाकृष्णन 
राजकीय चिकित्सा महाविद्यालय, 
हमीरपुर के संस्थागत बुनियादी 
अधोसंरचना को सुदृढ़ करेगा तथा 
गुणवत्तापूर्ण चिकित्सा शिक्षा और 
विशिष्ट स्वास्थ्य सेवाएं प्रदान करने 

की क्षमता में वृद्धि करेगा। इससे 
क्षेत्र के लोगों को उन्नत चिकित्सा 
सुविधाओं तक बेहतर पहुंच मिलेगी 
और उन्हें बेहतर उपचार के लिए 
प्रदेश से बाहर जाने की आवश्यकता 
नहीं रहेगी।
  मुख्यमंत्री ने 4.30 करोड़ रुपये की 
लागत से निर्मित राज्य चयन आयोग 
के आवासीय परिसर का उद्घाटन 
किया। उन्होंने 1.50 करोड़ रुपये की 
लागत से बनने वाले स्ट्रीट फूड पार्क 
तथा 10 करोड़ रुपये की लागत से 
बनने वाले बाल देखभाल संस्थान, 
हमीरपुर की आधारशिला भी रखी।

डॉ. राधाकृष्णन मेडिकल कॉलेज में अकादमिक 
ब्लॉक का मुख्यमंत्री सुक्खू ने किया लोकार्पण
एलाइड एंड हेल्थकेयर कॉलेज का शुभारंभ किया, चार पाठ्यक्रमों के लिए 210 सीटें उपलब्ध

अरविंद | हमीरपुर
समर न्यूज 

करवा चौथ के अवसर पर प्रदेश 
सरकार द्वारा पुरुष कर्मचारियों के 
लिए भी अवकाश घोषित किए 
जाने से कर्मचारियों में खुशी की 
लहर है। सरकार के इस फैसले 
का कर्मचारियों ने स्वागत करते हुए 
मुख्यमंत्री सुखविंदर सिंह सुक्खू का 
आभार व्यक्त किया है। कर्मचारियों 
का कहना है कि इस निर्णय से करवा 
चौथ के त्योहार की खुशियां दोगुनी 

हो गई हैं और उन्हें अपने परिवार 
के साथ समय बिताने का अवसर 
मिलेगा। कर्मचारी संघ के पदाधिकारी 
ज्योति प्रकाश ने इस फैसले की 
सराहना करते हुए कहा कि करवा 
चौथ पति-पत्नी के आपसी प्रेम, 
विश्वास और समर्पण का प्रतीक 
है। यह त्योहार दोनों मिलकर मनाते 
हैं, लेकिन पहले छुट्टी नहीं होने के 

कारण कई पुरुष कर्मचारियों को इस 
दिन भी ड्यूटी पर जाना पड़ता था। 
ऐसे में उनकी पत्नियां घर पर त्योहार 
मनाती थीं, जबकि पति काम पर 
व्यस्त रहते थे। 
   उन्होंने कहा कि अब पुरुष 
कर्मचारियों को भी अवकाश मिलने 
से वे अपनी पत्नियों के साथ घर 
पर रहकर करवा चौथ मना सकेंगे। 
इससे न केवल परिवार के सदस्यों 
को एक साथ समय बिताने का मौका 
मिलेगा, बल्कि त्योहार का उत्साह 
भी बढ़ेगा।ज्योति प्रकाश ने कहा 

कि प्रदेश सरकार का यह निर्णय 
कर्मचारियों की भावनाओं का सम्मान 
करने वाला है। उन्होंने कर्मचारी वर्ग 
की ओर से मुख्यमंत्री का धन्यवाद 
करते हुए उम्मीद जताई कि भविष्य में 
भी सरकार कर्मचारियों की सुविधाओं 
और पारिवारिक जरूरतों को ध्यान में 
रखते हुए सकारात्मक फैसले लेती 
रहेगी।कर्मचारियों के अनुसार, इस 
पहल से उन्हें त्योहार को पारिवारिक 
माहौल में मनाने का अवसर मिलेगा 
और घरों में उत्सव का आनंद पहले 
से अधिक बढ़ेगा।

करवा चौथ पर छुट्टी से कर्मचारियों में खुशी, मुख्यमंत्री का जताया आभार



गुरशरण सिंह / सुरिंदर सिंह अंकुश
समर न्यूज | मोहाली

चौथे पातशाह धन-धन श्री गुरु 
रामदास जी का 492वां प्रकाश पर्व 
मोहाली के ऐतिहासिक गुरुद्वारा सिंह 
शहीदां सोहाणा में बड़ी श्रद्धा और 
उत्साह के साथ मनाया गया। 
   अमर शहीद जत्थेदार बाबा 
हनुमान सिंह जी के शहीदी स्थान पर 
आयोजित धार्मिक समागम में बड़ी 
संख्या में श्रद्धालुओं ने पहुंचकर 
गुरु साहिब के चरणों में माथा टेका। 
समागम के दौरान भाई जसपाल 
सिंह लुधियाना वालों के अंतरराष्ट्रीय 
ढाडी जत्थे ने चौथे पातशाह श्री 
गुरु रामदास जी के जीवन, उनकी 
शिक्षाओं और श्री हरमंदिर साहिब 
के निर्माण से जुड़े इतिहास के बारे 
में संगत को विस्तारपूर्वक जानकारी 
दी। वहीं, श्री अकाल तख्त साहिब 

अमृतसर के हजूरी रागी भाई महीपाल 
सिंह ने मधुर गुरबाणी कीर्तन के 
माध्यम से संगत को गुरु चरणों से 
जुड़ने की प्रेरणा दी। 
   शिरोमणि प्रचारक भाई 
सिमरनजीत सिंह खडूर साहिब 
वालों ने श्री गुरु रामदास जी द्वारा 
30 रागों में रचित 679 शब्दों के बारे 
में जानकारी साझा की। श्री दरबार 
साहिब अमृतसर के हजूरी रागी भाई 
पलविंदर सिंह, बीबी पालजीत कौर 
लुधियाना वालों के ढाडी जत्थे, भाई 
बलजिंदर सिंह फतेहगढ़ साहिब, 
भाई सुखजीत सिंह गुरुद्वारा बाउली 

साहिब, भाई कुलविंदर सिंह राजपुरा 
और भाई सुरिंदर सिंह फतेहगढ़ 
साहिब ने विशेष रूप से भाग लिया।
     इसके अलावा शिरोमणि 
प्रचारक भाई संदीप सिंह, भाई 
जगसीर सिंह तथा गुरुद्वारा सिंह 
शहीदां के हजूरी जत्थों में भाई 
नितिन सिंह, भाई गुरनाम सिंह, भाई 
सुखविंदर सिंह और भाई जसवंत 
सिंह ने भी कथा, कीर्तन, कविशरी 
और गुरमत विचार प्रस्तुत किए। 
सभी जत्थों को गुरुद्वारा प्रबंधक 
कमेटी की ओर से सिरोपा देकर 
सम्मानित किया गया।

गुरुद्वारा सिंह शहीदां सोहाणा में श्रद्धा से मनाया 
श्री गुरु रामदास जी का 492वां प्रकाश पर्व

फाइनल में मुंबई को हराकर पंजाब अंडर-19 टीम ने रचा इतिहासउपलब्धि

सागर पाहवा | मोहाली
समर न्यूज 

पंजाब की अंडर-19 क्रिकेट टीम ने 
13 साल के लंबे इंतजार के बाद 
वीनू मांकड़ ट्रॉफी जीतकर प्रदेश का 
नाम रोशन किया है। इंदौर के दिल्ली 
कॉलेज ग्राउंड में खेले गए फाइनल 
मुकाबले में पंजाब ने मुंबई को 
हराकर खिताब अपने नाम किया। 
  बुधवार को टीम के पंजाब लौटने 
पर मोहाली एयरपोर्ट पर शानदार 
स्वागत किया गया। पंजाब क्रिकेट 
एसोसिएशन के मानद सचिव 
गुरमीत सिंह मीत हेयर ने खिलाड़ियों 
का स्वागत करते हुए उन्हें इस 

ऐतिहासिक उपलब्धि के लिए बधाई 
दी। टीम के स्वागत के लिए बड़ी 
संख्या में क्रिकेट प्रेमी भी एयरपोर्ट 
पहुंचे। इस दौरान खिलाड़ियों और 
टीम अधिकारियों में उत्साह देखने 
को मिला। 13 साल बाद ट्रॉफी 
जीतने की उपलब्धि ने पंजाब क्रिकेट 
के लिए नया अध्याय जोड़ दिया है।
  मीत हेयर ने कहा कि पंजाब 
अंडर-19 टीम की यह जीत पूरे 
प्रदेश के लिए गर्व का क्षण है। युवा 
खिलाड़ियों ने पूरे टूर्नामेंट में शानदार 
प्रदर्शन किया और फाइनल में मुंबई 
को हराकर अपनी प्रतिभा साबित की। 
उन्होंने खिलाड़ियों, कोचिंग स्टाफ 
और टीम से जुड़े सभी सदस्यों को 

बधाई देते हुए भविष्य में भी ऐसी 
सफलताओं की उम्मीद जताई।   
टूर्नामेंट में पंजाब के खिलाड़ियों 
ने बल्लेबाजी और गेंदबाजी दोनों 
में शानदार प्रदर्शन किया। अर्जुन 
राजपूत 695 रन बनाकर टीम के 
शीर्ष स्कोरर रहे। उन्होंने तीन शतक 
लगाए और गेंदबाजी में 11 विकेट 
भी हासिल किए। इशान सूद ने कुल 
13 विकेट लिए, जबकि फाइनल में 
उनके नाम चार विकेट रहे। सागर 
विरक ने टूर्नामेंट में 351 रन बनाए। 
फाइनल में उन्होंने 111 रन की 
शानदार पारी खेली। 
   साहिबजोतवीर सिंह ने कुल 
19 विकेट लेकर टूर्नामेंट में सबसे 
ज्यादा विकेट लेने का कारनामा 
किया। उमेेश गिल ने 368 रन और 
ऋषभ गुप्ता ने 278 रन बनाए। 
ऋषभ ने सेमीफाइनल और फाइनल 
में अर्धशतक जड़े। लक्ष्य कंसल ने 
भी गेंदबाजी में दम दिखाते हुए 12 
विकेट हासिल किए।

13 साल बाद पंजाब ने जीती वीनू मांकड़ ट्रॉफी

सागर पाहवा | मोहाली
समर न्यूज

रयात बाहरा यूनिवर्सिटी के यूनिवर्सिटी 
स्कूल ऑफ मैनेजमेंट स्टडीज 
(यूएसएमएस) द्वारा विद्यार्थियों में 
वित्तीय जागरूकता बढ़ाने और उन्हें 
सोच-समझकर वित्तीय निर्णय लेने में 
सक्षम बनाने के उद्देश्य से “वित्तीय 
ज्ञान से युवा मस्तिष्कों को सशक्त 
बनाना” विषय पर गेस्ट लेक्चर 
आयोजित किया गया। इस कार्यक्रम के 
दौरान दो विशेष सत्र आयोजित किए 
गए। भारतीय प्रतिभूति और विनिमय 
बोर्ड (सेबी) के डिप्टी जनरल 
मैनेजर नवप्रीत सिंह ने निवेशकों की 
शिक्षा, वित्तीय सुरक्षा और सोच-
समझकर निवेश करने के महत्व 

के बारे में विस्तार से जानकारी दी। 
उन्होंने विद्यार्थियों को निवेश संबंधी 
निर्णय लेने से पहले विश्वसनीय 
स्रोतों से जानकारी प्राप्त करने और 
वित्तीय जोखिमों को समझने के लिए 
प्रेरित किया। दूसरे सत्र में डीन कृष्णा 
बंसल ने व्यक्तिगत और पेशेवर 
जीवन में जिम्मेदार वित्तीय योजना, 
बचत और धन के उचित प्रबंधन के 
महत्व पर जोर दिया। इस अवसर 
पर रयात बाहरा यूनिवर्सिटी के वाइस 

चांसलर प्रो. (डॉ.) संजय कुमार 
और प्रो-वाइस चांसलर प्रो. सतीश 
कुमार बंसल भी उपस्थित थे। इसके 
अलावा, सिटीजन्स अवेयरनेस ग्रुप के 
चेयरमैन सुरिंदर वर्मा, यूएसएमएस 
की डीन डॉ. सुनैना खुराना और डॉ. 
अंशु गौबा ने भी कार्यक्रम में शिरकत 
की। विद्यार्थियों को वित्तीय योजना, 
निवेश से जुड़े जोखिमों और जिम्मेदार 
वित्तीय प्रबंधन के बारे में व्यावहारिक 
जानकारी प्राप्त हुई।

आरबीयू के यूएसएमएस का वित्तीय 
साक्षरता पर गेस्ट लेक्चर आयोजित

गुरशरण सिंह / सुरिंदर सिंह अंकुश
समर न्यूज | मोहाली

मोहाली विधानसभा क्षेत्र से कांग्रेस 
पार्टी के टिकट के मजबूत दावेदार 
एवं राजीव गांधी पंचायती राज संगठन 
कांग्रेस के जिला मोहाली अध्यक्ष 

पहलवान अमरजीत 
सिंह गिल ने कहा 
कि हलके के गांवों 
में लोगों की ओर से 
उन्हें मिल रहा प्यार, 

सम्मान और समर्थन उनकी सबसे 
बड़ी ताकत है। 
   उन्होंने कहा कि क्षेत्रवासियों का 
विश्वास उनके लिए बेहद महत्वपूर्ण 
है और वह इस विश्वास को हमेशा 
कायम रखने के लिए प्रतिबद्ध हैं। 
पहलवान अमरजीत सिंह गिल ने कहा 
कि वह मोहाली विधानसभा क्षेत्र के 
लोगों के साथ लगातार संपर्क बनाए 
हुए हैं। इसके तहत वह विभिन्न गांवों 

का दौरा कर ग्रामीणों से मुलाकात कर 
रहे हैं और उनकी समस्याओं को सुन 
रहे हैं। कांग्रेस नेता गिल ने कहा कि 
गांवों में पहुंचने पर लोगों की ओर से 
मिल रहा भरपूर समर्थन और सम्मान 
उनके लिए गर्व की बात है। जनता का 
यही स्नेह उन्हें और अधिक उत्साह 
तथा समर्पण के साथ काम करने की 
प्रेरणा देता है।
   उन्होंने कहा कि लोगों की समस्याओं 
को समझना और उनके समाधान के 
लिए आवाज उठाना उनकी प्राथमिकता 
है। वह चाहते हैं कि क्षेत्र के प्रत्येक 
व्यक्ति की समस्याओं और जरूरतों 
को उचित मंच पर उठाया जाए। उनके 
लिए राजनीति केवल सत्ता प्राप्त करने 
का माध्यम नहीं है, बल्कि यह लोगों 
की सेवा करने और उनकी परेशानियों 
को समझने का अवसर है। मोहाली 
विधानसभा क्षेत्र के लोगों ने उन पर जो 
विश्वास जताया है, वह उस पर खरा 
उतरने के लिए हरसंभव प्रयास करेंगे।

मैनपाल | पंचकूला
समर न्यूज 

अग्रवाल सभा पंचकूला के चुनाव 
में प्रधान पद को लेकर सरगर्मियां 
तेज हो गई हैं। उम्मीदवार क्लोजियम 
सदस्यों से संपर्क साधने और 
समर्थन जुटाने में पूरी ताकत लगा रहे 
हैं। बैठकों के जरिए चुनावी रणनीति 
तैयार की जा रही है। इसी बीच 
प्रधान पद के उम्मीदवार जगमोहन 
गर्ग ने दावा किया कि उन्हें समाज 
के विभिन्न क्षेत्रों से समर्थन मिल रहा 

है। कुछ वोटरों ने बताया कि उन 
पर दूसरे पक्ष के समर्थन का दबाव 
बनाया जा रहा है, लेकिन वे मतदान 
अपनी टीम के पक्ष में ही करेंगे।
   महासचिव पद के उम्मीदवार 
मुकेश बंसल ने कहा कि अग्रवाल 
समाज की अपनी परंपराएं हैं। 
समाज के लोग किसी विवाद में 
पड़ने के बजाय सोच-विचार कर 
अपने विवेक से निर्णय लेते हैं। 
उन्होंने विश्वास जताया कि मतदाता 
स्वतंत्र रूप से अपने मताधिकार का 
इस्तेमाल करेंगे।

अग्रवाल सभा चुनाव में बढ़ी सरगर्मी 
जगमोहन गर्ग बोले-हमारी जीत तय

समर न्यूज  | मोहाली

मोहाली के घड़ुआं स्थित चंडीगढ़ 
यूनिवर्सिटी के बाहर दोपहिया 
वाहनों की लगातार हो रही चोरी की 
घटनाओं ने छात्रों की चिंता बढ़ा दी 
है। यूनिवर्सिटी के गेट नंबर 2 और 3 
के आसपास एक महीने से भी कम 
समय में कम से कम 16 दोपहिया 
वाहन चोरी होने की खबर सामने 
आई है। पुलिस को आशंका है कि इन 
वारदातों के पीछे कोई संगठित वाहन 
चोर गिरोह सक्रिय हो सकता है।
   अक्टूबर की शुरुआत से ही 
यूनिवर्सिटी के बाहर खड़े दोपहिया 
वाहन लगातार चोरी हो रहे हैं। चोरी 
हुए वाहनों में स्प्लेंडर मोटरसाइकिल, 
बुलेट और एक्टिवा शामिल हैं। इन 
वाहनों के पंजीकरण नंबर हरियाणा, 
हिमाचल प्रदेश, उत्तराखंड, रांची, 
दिल्ली और पंजाब के बताए जा 
रहे हैं। कुराली निवासी कानून के 
छात्र जसनप्रीत सिंह ने बताया कि 
5 अक्टूबर को गेट नंबर 3 के बाहर 

से उनकी मोटरसाइकिल चोरी हो 
गई थी। इसी तरह भागोमाजरा स्थित 
जीबीपी क्रेस्ट के रहने वाले छात्र 
गौरव मिश्रा ने 6 अक्टूबर को अपनी 
काले रंग की मोटरसाइकिल चोरी 
होने की शिकायत की थी। लगातार 
सामने आ रही घटनाओं के कारण 
छात्रों में अपने वाहनों की सुरक्षा 
को लेकर चिंता बढ़ रही है। खरड़ 
सदर पुलिस थाने में 25 अक्टूबर 
को भारतीय न्याय संहिता की धारा 
303(2) के तहत चोरी का मामला 
दर्ज किया गया है।
  यमुनानगर निवासी छात्र अंकित जैन 
ने बताया कि कई बार सुबह 9:30 
बजे के बाद यूनिवर्सिटी परिसर के 
अंदर पार्किंग भर जाती है। इसके 
बाद छात्रों को अपने वाहन परिसर के 
बाहर खड़े करने पड़ते हैं। उन्होंने दावा 
किया कि यहां औसतन रोजाना दो से 
तीन वाहन चोरी हो रहे हैं। अंकित 
के अनुसार, घड़ुआं पुलिस चौकी में 
उनकी प्राथमिकी दर्ज होने में करीब 
एक महीने का समय लग गया।

चंडीगढ़ यूनिवर्सिटी के बाहर वाहन 
चोर गिरोह सक्रिय होने का शक

समर न्यूज | पंचकूला

राजकीय वरिष्ठ माध्यमिक 
विद्यालय, सेक्टर-20 पंचकूला में 
बुधवार को भव्य उद्घाटन समारोह 
का आयोजन किया गया। इस 
अवसर पर वीनस फाउंडेशन की 
संस्थापक एकता सी चौधरी की 
ओर से विद्यालय में नवनिर्मित 10 
वॉशरूम और 9 यूरिनल विद्यालय 
प्रबंधन को सौंपे गए। कार्यक्रम में 
मुख्य अतिथि के रूप में वीनस 
फाउंडेशन की संस्थापक एकता सी 
चौधरी उपस्थित रहीं। जिला मौलिक 
शिक्षा अधिकारी सुमन चौधरी ने 
कार्यक्रम की अध्यक्षता की, जबकि 
जिला शिक्षा परियोजना अधिकारी 
जोगेंद्र सिंह लाठर विशिष्ट अतिथि 
के रूप में शामिल हुए। उप जिला 
शिक्षा अधिकारी रमेश बत्रा एवं 

नरोत्तम शर्मा सम्मानित अतिथि के 
रूप में मौजूद रहे। इसके अलावा 
सामाजिक कार्यकर्ता विनायक सूद, 
मिसेज सुंदरलाल सहित शहर के 
अनेक गणमान्य व्यक्ति भी समारोह 
में उपस्थित रहे। विद्यालय के प्राचार्य 
डॉ. राजवीर सिंह ने सभी अतिथियों 
का अंगवस्त्र एवं पुष्पगुच्छ भेंट कर 
स्वागत किया। वीनस फाउंडेशन की 
संस्थापक एकता सी चौधरी ने कहा 
कि उनकी संस्था का मुख्य उद्देश्य 
विद्यालयों में शिक्षा के साथ-साथ 
स्वच्छता और बेहतर वातावरण का 
विकास करना है। संस्था द्वारा इस 
प्रकार के कार्य पूरे किए जा चुके हैं।

समर न्यूज  | चंडीगढ़

दिवाली पर एमके भाटिया ग्रुप के 
कर्मचारियों के लिए आयोजित खास 
लकी ड्रॉ में पंचकूला की सविता की 
किस्मत चमक गई। दिवाली धमाका 
ड्रॉ के जरिए सविता के नाम फ्री 
ऑल्टो के-10 कार निकली। कार 
जीतने की घोषणा होते ही कर्मचारियों 
में उत्साह और खुशी का माहौल 
बन गया। एमके भाटिया ग्रुप की इस 
पहल ने कर्मचारियों के लिए दिवाली 
की खुशियों को दोगुना कर दिया। 
   खास बात यह रही कि इस ड्रॉ 
में 35 पात्र कर्मचारियों को शामिल 
होने का मौका दिया गया, जिससे हर 
कर्मचारी को अपनी किस्मत आजमाने 
का अवसर मिला। सविता के लिए यह 
दिवाली हमेशा यादगार रहेगी, क्योंकि 
उन्हें त्योहार पर ऐसा तोहफा मिला, 
जिसकी खुशी लंबे समय तक बनी 
रहेगी। गौरतलब है कि गत दिवस हर 
वर्ष की तरह चार किया कारें दिवाली 
गिफ्ट के तौर पर दी गईं थीं।

समर न्यूज  | मोहाली

दिव्य ज्योति जाग्रति संस्थान की 
ओर से श्री राधा कृष्ण मंदिर, फेस 
2 मोहाली में विशेष मासिक सत्संग 
समागम का आयोजन किया गया। 
जिसमें संस्थान के संस्थापक एवं 
संचालक श्री आशुतोष महाराज जी 
की शिष्या साध्वी संयोगिता भारती ने 
बताया कि आज तक आपने संस्थान 
की तरफ से श्रीमद भागवत कथा, श्री 
राम कथा, भगवान शिव कथा, श्री 
कृष्ण कथा इत्यादि अनेकानेक कथाओं 
को श्रवण किया होगा। लेकिन आज के 
इस विशेष सत्संग समागम में साध्वी ने 
गुरु कथा का गुणगान करते हुए बताया 
कि गुरु कथा एक ऐसी विलक्षण कथा 
है जो समस्त ग्रंथों का केंद्र बिंदु और 
सभी कथाओं का सार है।

पंचकूला की सविता 
की चमकी किस्मत 
गिफ्ट में मिली कार

दिव्य ज्योति जाग्रति 
संस्थान का विशेष 

मासिक सत्संग समागम

समर न्यूज | चंडीगढ़

चंडीगढ़ नगर निगम की बुधवार को 
आयोजित सामान्य सदन की बैठक 
में शहर की बदहाल सड़कों और 
मरम्मत कार्यों में हो रही देरी को 
लेकर जमकर हंगामा हुआ। कांग्रेस 
और आम आदमी पार्टी के पार्षदों 
ने अपने-अपने वार्डों में सड़कों 
की खस्ता हालत का मुद्दा उठाते 
हुए नगर निगम के अधिकारियों की 
कार्यप्रणाली पर सवाल खड़े किए।
   बैठक शुरू होते ही कांग्रेस पार्षद 
तरुणा मेहता ने अपने वार्ड की 
अधूरी सड़कों के पोस्टर दिखाकर 
विरोध जताया। उन्होंने अधिकारियों 
से सवाल किया कि उनके वार्ड में 
सड़कों पर दोबारा डामर बिछाने का 
काम आखिर क्यों रोक दिया गया है। 
इस दौरान कांग्रेस पार्षदों ने नारेबाजी 
करते हुए नगर निगम प्रशासन के 
खिलाफ नाराजगी जाहिर की। 

तीन दिनों में सड़क निर्माण 
कार्य शुरू करने का 
आश्वासन: पार्षदों के विरोध के 
बाद नगर निगम के अधिकारियों ने 
आश्वासन दिया कि लंबित सड़क 
मरम्मत कार्य अगले तीन दिनों के 
भीतर शुरू कर दिए जाएंगे। कांग्रेस 
पार्षद मुनव्वर ने भी आरोप लगाया 
कि उनके वार्ड में अब तक सड़कों 
पर दोबारा डामर बिछाने का काम 
शुरू नहीं हुआ है।

वहीं, आम आदमी पार्टी की पार्षद 
अंजू कत्याल ने कहा कि उनके 
वार्ड में भी सड़क मरम्मत का काम 
शुरू नहीं किया गया। पार्षद दलीप 
शर्मा ने अपने वार्ड में अधूरे पड़े 
कार्यों का मुद्दा उठाते हुए इन्हें जल्द 
पूरा करवाने की मांग की। बैठक के 
दौरान कई पार्षदों ने सड़क मरम्मत 
कार्यों में देरी के लिए जिम्मेदार 
ठेकेदारों के खिलाफ कार्रवाई करने 
की मांग की। 

चंडीगढ़ नगर निगम की बैठक में टूटी सड़कों को लेकर 
हंगामा, कांग्रेस और आप पार्षदों ने अधिकारियों को घेरा

सागर पाहवा | मोहाली 
समर न्यूज 

पंजाब में 2027 के विधानसभा 
चुनाव से पहले बलौंगी में आम 
आदमी पार्टी (AAP) को झटका 
लगा है। रीटा शर्मा अपने साथियों 
और टीम सदस्यों के साथ भाजपा में 
शामिल हो गईं। इस मौके पर भाजपा 
के मोहाली जिला अध्यक्ष संजीव 
वशिष्ठ मौजूद रहे।
भाजपा में शामिल होने के बाद रीटा 
शर्मा और उनके साथियों ने कहा कि 
वे प्रधानमंत्री नरेंद्र मोदी के नेतृत्व में 
केंद्र सरकार की नीतियों और विकास 
कार्यों से प्रभावित हैं। उन्होंने भाजपा 

की विचारधारा में विश्वास जताते 
हुए पार्टी को मजबूत करने के लिए 
काम करने का संकल्प लिया।
रीटा शर्मा और उनके समर्थकों ने 
आगामी पंजाब विधानसभा चुनाव 
में संजीव वशिष्ठ को मोहाली से 
भाजपा प्रत्याशी के रूप में समर्थन 
देने की बात भी कही।
भाजपा नेताओं के अनुसार, इस 
घटनाक्रम से बलौंगी क्षेत्र में पार्टी के 
संगठन को मजबूत करने के प्रयासों 
को गति मिल सकती है। हालांकि, 
पार्टी में शामिल होने वाले लोगों की 
संख्या और उनके पूर्व राजनीतिक 
पदों की विस्तृत जानकारी सामने 
नहीं आई है।

मोहाली के लोगों से मिल रहा प्यार व सम्मान 
मेरी सबसे बड़ी ताकत: अमरजीत सिंह गिल

वीनस फाउंडेशन ने राजकीय वरिष्ठ माध्यमिक 
विद्यालय सेक्टर-20 को भेंट किए नौ यूरिनल

बलौंगी में आप को लगा बड़ा झटका, रीटा 
शर्मा साथियों सहित भाजपा में हुईं शामिल

सागर  पाहवा | मोहाली
समर न्यूज 

दिवाली से पहले ही फेस-7 मार्केट में 
रेहड़ी-फड़ी वालों की पर्चियां काटने 
को लेकर विवाद खड़ा हो गया है। 
मार्केट प्रधान सरबजीत सिंह पारस ने 
नगर निगम की कार्रवाई पर सवाल 
उठाते हुए कहा कि निगम की ओर 
से पोस्ट ऑफिस के पास करीब 60 
से 70 रेहड़ी-फड़ी वालों की पर्चियां 
काटी गईं, जबकि वहां इतनी बड़ी 
संख्या में रेहड़ियां लगाने के लिए 
पर्याप्त जगह ही उपलब्ध नहीं है।
   उन्होंने कहा कि उचित व्यवस्था किए 
बिना पर्चियां काटने के कारण दुकानदारों 
में रोष पैदा हुआ। उन्होंने बताया कि 
बाद में दुकानदारों और रेहड़ी-फड़ी 
वालों के बीच पैदा हुई स्थिति को देखते 
हुए नगर निगम की ओर से फैसला 
लिया गया कि जिस रेहड़ी-फड़ी वाले 
की एक दिन की पर्ची काटी गई है, उसे 
एक दिन और जिसकी दो दिन की पर्ची 
काटी गई है, उसे दो दिन स्टॉल लगाने 

की अनुमति दी जाएगी। मार्केट प्रधान 
ने कहा कि यह व्यवस्था व्यापारियों के 
हित में नहीं है। उन्होंने आरोप लगाया 
कि व्यापारियों ने जब दिवाली के स्टॉल 

लगाने के लिए नगर निगम से अनुमति 
मांगी थी, तो उन्हें अनुमति नहीं दी गई, 
जबकि दूसरी ओर रेहड़ी-फड़ी वालों 
की पर्चियां काट दी गईं।

रेहड़ी-फड़ी वालों की पर्चियां काटने पर फेस-7 मार्केट में 
गहराया विवाद, निगम की कार्यप्रणाली पर उठे गंभीर सवाल

सागर  पाहवा   | मोहाली

त्योहारों के सीजन में बाजारों में बढ़ती 
रौनक और लोगों की आवाजाही को 
देखते हुए मोहाली पुलिस ने सुरक्षा 
व्यवस्था कड़ी कर दी है। फेज-11 
थाना पुलिस ने अपने क्षेत्र में चेकिंग 
अभियान तेज करने के साथ रात 
के समय गश्त भी बढ़ा दी है। थाना 
प्रभारी अमन बैदवान खुद रात को 
फील्ड में उतरकर सुरक्षा व्यवस्था का 
जायजा ले रहे हैं। पुलिस की ओर से 
फेज-10, फेज-11 और सेक्टर-67 
के बाजारों व प्रमुख स्थानों पर विशेष 
निगरानी रखी जा रही है।
   त्योहारों के दौरान बाजारों में 
खरीदारी के लिए बड़ी संख्या में लोग 
पहुंचते हैं। ऐसे में किसी भी अप्रिय 
घटना को रोकने के लिए पुलिस टीमों 
को मुस्तैद किया गया है। अलग-
अलग स्थानों पर नाके लगाकर 
संदिग्ध व्यक्तियों और वाहनों की 
चेकिंग की जा रही है। इसके साथ 
ही देर रात तक पेट्रोलिंग कर पुलिस 

कर्मियों की मौजूदगी सुनिश्चित 
की जा रही है। थाना प्रभारी अमन 
बैदवान खुद भी विभिन्न बाजारों और 
संवेदनशील स्थानों पर पहुंचकर 
चेकिंग अभियान की निगरानी कर रहे 
हैं। पुलिस का प्रयास है कि लोग बिना 
किसी डर के त्योहारों की खरीदारी 
कर सकें और क्षेत्र में कानून-

व्यवस्था बनी रहे। अमन बैदवान ने 
कहा कि त्योहारों के मद्देनजर पुलिस 
पूरी तरह सतर्क है। क्षेत्र में नियमित 
गश्त और चेकिंग अभियान जारी 
रहेगा। उन्होंने लोगों से अपील की 
कि वे किसी भी संदिग्ध गतिविधि 
की सूचना तुरंत पुलिस को दें, ताकि 
समय रहते कार्रवाई की जा सके।

थाना प्रभारी अमन बैदवान खुद संभाल रहे सुरक्षा व्यवस्था की कमान

त्योहारों को लेकर फेज-11 थाना पुलिस 
अलर्ट, रात में बढ़ाई गश्त और चेकिंग

दुकानदारों को दिवाली से पहले स्टॉल लगाने की नहीं मिली अनुमति, रेहड़ी फड़ी वालों की काट डाली पर्चियां
रेहड़ी-फड़ी वालों के समर्थन में आए भाजपा पार्षद संजीव वशिष्ठ
मोहाली। भाजपा के जिला अध्यक्ष संजीव वशिष्ठ ने मोहाली के फेज-7 
में रेहड़ी-फड़ी लगाने वाले दुकानदारों के खिलाफ नगर निगम की 
टीम की कथित कार्रवाई की निंदा की है। उन्होंने दिवाली के त्योहार से 
पहले छोटे कारोबारियों को हो रही परेशानी पर चिंता जताते हुए नगर 
निगम की कार्रवाई पर सवाल उठाए। संजीव वशिष्ठ ने कहा कि जिन 
रेहड़ी-फड़ी वालों ने निर्धारित फीस जमा करवाई है और उनके पास इसकी वैध रसीदें भी हैं, 
उनके खिलाफ कार्रवाई करना उचित नहीं है। उन्होंने नगर निगम अधिकारियों पर कथित 
तौर पर भेदभावपूर्ण रवैया अपनाने का आरोप लगाते हुए कहा कि सभी कारोबारियों के साथ 
निष्पक्ष और पारदर्शी व्यवहार किया जाना चाहिए। उन्होंने कहा कि दिवाली के मद्देनजर कई 
छोटे कारोबारियों ने लाखों रुपये का सामान खरीदकर अपनी दुकानें तैयार की हैं।

पर्चियां काटने के बावजूद सामान उठाने और तोड़फोड़ का आरोप, 
आभा बंसल ने निगम कमिश्नर से हस्तक्षेप की मांग की

मोहाली। भाजपा महिला मोर्चा की अध्यक्ष आभा बंसल ने 
आरोप लगाया कि रेहड़ी-फड़ी वालों की पर्चियां काटे जाने के 
बावजूद निगम की टीम ने मंगलवार रात और बुधवार दोपहर 
कार्रवाई की। इस दौरान सामान उठाने, उसे इधर-उधर 
फेंकने और तोड़फोड़ करने के साथ धक्का-मुक्की किए जाने 
के भी आरोप लगाए गए हैं। रेहड़ी-फड़ी वालों का कहना है कि 
इस कार्रवाई से उन्हें आर्थिक नुकसान हुआ है। आभा बंसल ने कहा कि दिवाली को देखते 
हुए रेहड़ी-फड़ी वालों ने बिक्री के लिए लाखों रुपये का सामान जुटाया था। ऐसे समय में 
सामान उठाए जाने और टूटने-फूटने से उन्हें भारी नुकसान उठाना पड़ रहा है। उन्होंने 
कहा कि रेहड़ी-फड़ी वाले भी मेहनत करके अपने परिवार का गुजारा करते हैं। नगर 
निगम को कार्रवाई से पहले उनकी समस्याओं और परिस्थितियों को समझना चाहिए था।

एक तरफ जगह उपलब्ध करवाई जाएगी : तरलोचन सिंह बैदवान
तरलोचन सिंह बैदवान ने बताया कि बैठक के दौरान दोनों पक्षों के बीच यह 
सहमति बनी कि जिन रेहड़ी-फड़ी संचालकों को नगर निगम की ओर से 
रसीदें जारी की गई हैं, उन्हें बाजार क्षेत्र में एक तरफ जगह उपलब्ध करवाई 
जाएगी। ये विक्रेता अपनी निर्धारित जगहों पर उतनी ही अवधि तक कारोबार 
कर सकेंगे, जितनी अवधि उनकी नगर निगम की रसीदों पर दर्ज है।

दस रुपये प्रति वर्ग फीट के हिसाब से काटी गईं पर्चियां : असिस्टेंट कमिश्नर
नगर निगम के असिस्टेंट कमिश्नर मनप्रीत  सिंह ने कहा कि शोरूम संचालकों और 
वेंडरों से दस रुपये प्रति वर्ग फुट के हिसाब से पर्चियां काटी गई हैं। उन्होंने बताया कि 
आपसी विवाद के बाद दुकानदारों की ओर से शिकायत की गई थी कि यह व्यवस्था उनके 
लिए काफी महंगी पड़ रही है। जिसके बाद रेहड़ी-फड़ी वालों को समझाकर उचित स्थान 
पर ठेलियां लगवा दी गई हैं।

अपराध या बदसलूकी करने वालों पर होगी सख्त कार्रवाई: बैदवान
थाना प्रभारी अमन बैदवान ने स्पष्ट किया कि उनके क्षेत्र के 
बाजारों में यदि कोई व्यक्ति आपराधिक घटना को अंजाम देते 
हुए या किसी के साथ बदसलूकी करते हुए पकड़ा जाता है, 
तो उसके खिलाफ नियमानुसार सख्त कार्रवाई की जाएगी। 
ऐसे लोगों को किसी भी सूरत में बख्शा नहीं जाएगा। उन्होंने 
कहा कि त्योहारों के दौरान शांति और कानून-व्यवस्था बनाए 
रखना पुलिस की प्राथमिकता है। लोगों की सुरक्षा से खिलवाड़ 
करने वालों के खिलाफ पुलिस पूरी सख्ती से कार्रवाई करेगी।

सागर पाहवा |  मोहाली
समर न्यूज

सोहाना स्थित रत्तन प्रोफेशनल 
एजुकेशन कॉलेज ऑफ नर्सिंग में 
बुधवार को बीएससी नर्सिंग और 
जीएनएम के अंतिम वर्ष के विद्यार्थियों 
के लिए ‘एटरनिटी’ नाम से विदाई 
समारोह आयोजित किया गया। समारोह 
में विद्यार्थियों ने सांस्कृतिक प्रस्तुतियों, 
संगीत, नृत्य और मनोरंजक गतिविधियों 
के माध्यम से अपनी प्रतिभा का प्रदर्शन 
किया। कार्यक्रम में कॉलेज के चेयरमैन 
सुंदर लाल अग्रवाल, एमडी संगीता 

अग्रवाल, कार्तिक अग्रवाल, प्रिंसिपल 
प्रो. बलकिस विक्टर, नर्सिंग वाइस 
प्रिंसिपल रीना पाल और एकेडमिक 
एडवाइजर कृतिका शर्मा विशेष रूप 
से उपस्थित रहे। इसके अलावा नर्सिंग, 
पैरामेडिकल, बीएड, लॉ सहित विभिन्न 
विभागों के प्रिंसिपल, शिक्षक और 

प्रतिनिधियों ने भी कार्यक्रम में हिस्सा 
लिया। बीएससी नर्सिंग वर्ग में साक्षी 
को मिस फेयरवेल और सौरभ को 
मिस्टर फेयरवेल चुना गया। 
   विकास ने मिस्टर पर्सनैलिटी, 
प्रियंका ने मिस पर्सनैलिटी, अंगमो 
चुस्कित ने मिस चार्मिंग, जसदीप 
ने मिस्टर चार्मिंग, अमना ने मिस 
रत्तन और जांगमो ने मिस ब्यूटीफुल 
ईव का खिताब हासिल किया। वहीं, 
जीएनएम वर्ग में अवनी को मिस 
फेयरवेल, जिया को मिस चार्मिंग व 
पिया और जिया को मिस पर्सनैलिटी 
का टाइटल दिया गया।

जगदीश लाल |  नवांशहर
समर न्यूज

बंगा के चरन कंवल कॉन्वेंट स्कूल 
में वार्षिक खेल उत्सव मनाया गया। 
प्रिंसिपल दया सचदेवा की देखरेख में 
आयोजित खेल मुकाबले संत बाबा 
फतेह सिंह हाउस बना ओवर आल 
चैंपियन, बाबा अजीत सिंह हाउस 
बना रनर आप चैंपियन, तीसरा स्थान 
बाबा जोरावर सिंह व बाबा जुझार सिंह 
हाउस को मिला। 
  पूर्व आईएएस धर्मपाल मुख्य 
अतिथि रहे और उन्होंने विजेता को 
पुरस्कार बांटे । खेल परियोगिता में 
रस्साकशी,खो- खो, रिलेय रेस, 

वॉलीवाल, एवं बच्चों के रोचक खेल 
हुए। नर्सरी के खिलाड़ियों में रिले रेस 
में गर्ल्स विंग के नतीजे में मानसी 
प्रथम, क्रिस्टा द्वितीय, गुरमृत तृतीय 
रही जबकि बॉयज में सिमरजोत 
प्रथम, जोहेब खान द्वितीय, नमिश 
तृतीय रहा। एलकेजी और यूकेजी 
के खिलाड़ियों में रिले रेस के नतीजो 
में गर्ल्स मुकाबलों में अनुरीत कौर, 
नाज़िया (प्रथम), माही, अंशिका 

(द्वितीय), दीपका, तनिष्का 
(तृतीया) रही। ब्वॉयज वर्ग में 
मनराज, रणवीर हैरी, गुरु प्रथम रहे। 
रेयांश अरमान, द्वितीय औरर विहान, 
मिलनदीप तीसरे स्थान पर रहे। गर्ल्स 
विंग में सवा परवीन, देवांशी हीरा, 
सिमरनजीत दीपका, जस्मीन परवीन, 
शक्शी कुमारी प्रथम रही । गीतांजलि, 
मानसी, गर्मन, निष्ठा, सोमिया आरती 
तथा नवरीत कौर द्वितीय रही।

रत्तन कॉलेज में ‘एटरनिटी’ फेयरवेल पार्टी, 
विभिन्न सांस्कृतिक प्रस्तुतियों ने बांधा समां

चरन कंवल कॉन्वेंट स्कूल में वार्षिक स्पोर्ट्स मीट का आयोजन

लक्की भट्टी | लुधियाना 
 समर न्यूज 

दीपक हंस को पंजाब प्रदेश कांग्रेस 
कमेटी के एससी विभाग का वाइस 
चेयरमैन नियुक्त किए जाने पर 
पंजाब लार्ज इंडस्ट्रियल डेवलपमेंट 
बोर्ड के पूर्व चेयरमैन एवं पंजाब 
कांग्रेस के पूर्व महासचिव पवन 
दीवान ने उन्हें नियुक्ति पत्र सौंपकर 
और मुंह मीठा करवाकर बधाई दी।
पवन दीवान ने कहा कि दीपक हंस 
ने पार्टी में विभिन्न पदों पर रहते हुए 
अपनी सेवाएं दी हैं और दलित 

समुदाय की समस्याओं के समाधान 
के लिए समय-समय पर आवाज 
उठाते रहे हैं। इस अवसर पर दीपक 
हंस ने पवन दीवान, पंजाब कांग्रेस 
कमेटी के एससी विभाग के चेयरमैन 
गुरप्रीत सिंह (लक्की पाखो) सहित 
पार्टी के समूचे नेतृत्व का आभार 
व्यक्त किया। उन्होंने कहा कि पार्टी 
द्वारा सौंपी गई जिम्मेदारी को वह पूरी 
निष्ठा और ईमानदारी से निभाएंगे।
इस अवसर पर अन्य लोगों के 
अलावा, पिन्नी हंस, गौतम नाहर, 
निशू भगानिया, अनिल घई और 
शक्ति धारीवाल भी मौजूद रहे।

शुभम शर्मा | फिल्लौर 
 समर न्यूज 

क्षेत्र के लिए गर्व की बात है कि 
सुमित जोशी सब-इंस्पेक्टर बने हैं। 
इस उपलब्धि पर पुलिस अधिकारियों 
डीएसपी अशोक कुमार और एसपी 
अमनदीप कौर ने उन्हें स्टार लगाकर 
सम्मानित किया। उनकी इस सफलता 
से परिवार, रिश्तेदारों और शुभचिंतकों 
में खुशी का माहौल है।
सुमित जोशी की इस उपलब्धि को 
लेकर ब्राह्मण सभा फिल्लौर के प्रधान 
डॉ. वैभव शर्मा ने खुशी जाहिर करते 
हुए उन्हें बधाई दी। उन्होंने कहा कि 
सुमित जोशी ने सब-इंस्पेक्टर बनकर 
अपने परिवार और क्षेत्र का नाम रोशन 
किया है। यह उपलब्धि उनकी मेहनत, 
लगन और समर्पण का परिणाम है। 
उनकी सफलता से युवाओं को भी 

आगे बढ़ने और अपने लक्ष्य हासिल 
करने की प्रेरणा मिलेगी। डॉ. वैभव 
शर्मा ने कहा कि ब्राह्मण सभा फिल्लौर 
की ओर से सुमित जोशी को सम्मानित 
किया जाएगा। उन्होंने कहा कि समाज 
के उन युवाओं को प्रोत्साहित करना 
जरूरी है, जो अपनी मेहनत और 
योग्यता के दम पर सरकारी सेवाओं 
में स्थान हासिल कर समाज की सेवा 
करने के लिए आगे आते हैं। सुमित 
जोशी के सब-इंस्पेक्टर बनने पर क्षेत्र 
के लोगों ने डॉ राकेश शर्मा, सुरिंदर 
शर्मा, अशोक दत्ता, दिनेश जोशी ने 
खुशी जताई।

दलजीत विक्की | लुधियाना 
 समर न्यूज 

हलका पूर्वी में विकास कार्यों को 
गति देते हुए विधायक दलजीत सिंह 
ग्रेवाल भोला ने वार्ड नंबर 7 के ऋषि 
नगर में करीब 99 लाख रुपये की 
लागत से बनने वाली इंटरलॉकिंग 
टाइलों वाली गलियों के निर्माण 
कार्यों का उद्घाटन किया। इन कार्यों 
के पूरा होने से इलाके के लोगों को 
बेहतर सड़क सुविधाएं मिलेंगी और 
आवागमन में भी राहत मिलेगी।
   इस अवसर पर इलाके के लोगों को 
संबोधित करते हुए विधायक ग्रेवाल ने 
कहा कि आम आदमी पार्टी की सरकार 

ने जनता से किए वादों को पूरा करने 
के लिए लगातार काम किया है। लोगों 
के सहयोग और आशीर्वाद से क्षेत्र में 
विकास की रफ्तार को लगातार आगे 
बढ़ाया जा रहा है। विधायक ने कहा 
कि हलका पूर्वी के ज्यादातर विकास 
कार्य पहले ही पूरे करवाए जा चुके हैं। 
इस मौके पर वार्ड इंचार्ज भूषण शर्मा 
ने मुख्यमंत्री भगवंत सिंह मान और 
विधायक दलजीत सिंह ग्रेवाल भोला 

का धन्यवाद किया। कार्यक्रम में वार्ड 
इंचार्ज भूषण शर्मा के अलावा दिनेश 
शर्मा, शांतिदीप सैनी, राजपाल, दीपक 
शर्मा, काला प्रधान, साहिल मेहरा, 
मुकेश, नरेंद्र, विजय कुमार, चिका 
प्रधान, गुरदीप, लक्की, कपिल, रविंदर 
कुमार, गुरमुख सिंह, किरणदीप सिंह, 
हरदीप सैनी, संजीव कुमार, पवन 
कुमार और अश्वनी कुमार सहित बड़ी 
संख्या में इलाके के निवासी मौजूद रहे।

समर न्यूज | लुधियाना 

धान खरीद सीजन के बीच जिला 
प्रशासन ने किसानों से अपील की 
है कि वे फसल पूरी तरह पकने के 
बाद ही कटाई करें और मंडियों में 
निर्धारित मानकों के अनुसार सूखा 
धान लेकर आएं। डिप्टी कमिश्नर 
हिमांशु जैन ने स्पष्ट किया कि धान 
में नमी की अधिकतम सीमा 17 
प्रतिशत निर्धारित है। 27 अक्टूबर 
तक जिले की अनाज मंडियों में 
7,17,865 मीट्रिक टन धान की 
आवक हो चुकी है। किसानों को 
फसल की खरीद के बदले करीब 
1,705.91 करोड़ रुपये का भुगतान 
भी किया जा चुका है।

सहजप्रीत सिंह | लुधियाना 
 समर न्यूज 

सुबह-सुबह बाइक पर निकले युवक 
को रॉन्ग साइड से आई तेज रफ्तार 
पिकअप ने ऐसी टक्कर मारी कि वह 
बाइक समेत सड़क पर घिसटता चला 
गया। चालक ने गाड़ी रोककर घायल 
की मदद करने के बजाय उसे बैक 
कर दोबारा कुचलने की कोशिश की। 
आसपास के लोगों और युवक के 
दोस्तों के शोर मचाने पर चालक मौके 
से फरार हो गया। हादसे की यह घटना 
पास लगे सीसीटीवी कैमरे में कैद हो 
गई है। घायल को इलाज के लिए 
सिविल अस्पताल में भर्ती करवाया 
गया है। हादसा बुधवार सुबह करीब 
6:15 बजे शिमलापुरी इलाके में संत 
ईशर सिंह स्कूल के पास हुआ। घायल 
दुर्गेश कुमार के मुताबिक, वह रोजाना 

की तरह बाइक पर आरएसएस की 
शाखा में जा रहे थे। इसी दौरान रॉन्ग 
साइड से आ रही बोलेरो/पिकअप 
गाड़ी ने उनकी बाइक को सामने से 
जोरदार टक्कर मार दी। टक्कर इतनी 
तेज थी कि वह बाइक समेत करीब 20 
मीटर तक घसीटते चले गए। दुर्गेश ने 
बताया कि टक्कर लगने के बाद वह 
सड़क पर गिर गए थे। चालक ने गाड़ी 
रोकने के बजाय उसे पीछे किया और 
उनके ऊपर दोबारा चढ़ाने की कोशिश 
की। आवाज सुनकर लोग और उनके 
दोस्त घरों से बाहर निकले तो चालक 
गाड़ी लेकर फरार हो गया।

सौरव अरोड़ा | लुधियाना 
 समर न्यूज 

भगवान वाल्मीकि धर्मशाला मंदिर 
प्रबंधक कमेटी, नाली मोहल्ला 
की ओर से भगवान वाल्मीकि 
महाराज जी के पावन प्रकट दिवस 
के उपलक्ष्य में विशाल सत्संग 
समारोह का आयोजन किया गया। 
समारोह का आयोजन कमेटी के 
प्रधान मनदीप मंूग लाडी, चेयरमैन 
राजिंदर हंस, कैशियर मुकेश बेदी, 

जनरल सचिव सुनील हंस एवं समूह 
सदस्यों के सहयोग से किया गया। 
समारोह के दौरान भजन गायक यश 
भट्टी ने भगवान वाल्मीकि महाराज 
जी की महिमा का गुणगान किया। 
समारोह में मुख्य अतिथि के रूप में 
नॉर्थ हलका विधायक चौधरी मदन 
लाल बग्गा, वरिष्ठ डिप्टी मेयर राकेश 
पराशर, राशि अग्रवाल, पार्षद पुष्पिंदर 
बिट्टू भनोट, पार्षद नीरज आहूजा बुट्टा 
व भावाधस के सर्वोच्च निर्देशक कर्मयोगी 
अश्वनी सहोता आदि मौजूद थे।

नीलकमल मोनू | लुधियाना 
 समर न्यूज 

लुधियाना के मॉडल टाउन स्थित 
गुरुद्वारा शहीद बाबा दीप सिंह जी में 
जप-तप चौपहरा समागम श्रद्धा और 
भावपूर्ण वातावरण में करवाया गया। 
इस अवसर पर गुरु घर में माथा टेकने 
के लिए बड़ी संख्या में संगत पहुंची। 
समागम के दौरान संगत का भारी 
इकट्ठ देखने को मिला। गुरु घर में 
नतमस्तक होकर संगत ने गुरु साहिब 

का आशीर्वाद प्राप्त किया। इस मौके 
पर गुरु का लंगर अटूट बरताया गया। 
समागम की समाप्ति पर गुरुद्वारा साहिब 
की प्रबंधक कमेटी की ओर से पहुंची 
समस्त संगत का धन्यवाद किया 
गया। इस अवसर पर मुख्य सेवादार 
सुरिंदरपाल सिंह बिंदरा, जनरल सचिव 
सुखविंदरपाल सिंह सूदन, नवप्रीत सिंह 
बिंदरा, हरप्रीत सिंह राजधानी, जसविंदर 
सिंह सोढ़ी, अमरपाल सिंह सूदन और 
गुरुद्वारा साहिब के ट्रस्टी अमरजीत सिंह 
ढिल्लों ने संगत का धन्यवाद किया।

नीलकमल मोनू | लुधियाना 
 समर न्यूज 

गुरुद्वारा श्री गुरु सिंह सभा (रजि.), 
मॉडल ग्राम, लुधियाना में चौथे 
पातशाह साहिब श्री गुरु रामदास जी 
का प्रकाश पर्व बड़ी श्रद्धा एवं भावना 
के साथ मनाया गया। इस अवसर 
पर श्री दरबार साहिब, अमृतसर 
के हजूरी रागी भाई अमनदीप सिंह 
ने मधुर गुरबाणी कीर्तन के माध्यम 
से संगत को निहाल किया और 
गुरु चरणों से जुड़ने की प्रेरणा दी। 

इस अवसर पर जतिंदर सिंह 
गल्होत्रा, हरभजन सिंह सचदेवा, 
अरविंदर सिंह टाइगर, अरविंदर पाल 
सिंह बंटी, परमजीत सिंह, हरविंदर 
मोहन सिंह खालसा, जसबीर सिंह 
वालिया, कंवलजीत सिंह, भूपिंदर 
सिंह बग्गा, प्रह्लाद सिंह, सुरिंदर पाल 
सिंह, रविंदर सिंह, गुरप्रीत सिंह, 
जगप्रीत सिंह, जसबीर सिंह नानरा, 
इंद्रप्रीत सिंह, इशदीप सिंह, गगनदीप 
सिंह, तेजिंदर सिंह, जगपाल और 
प्रभजोत सिंह सहित अन्य गणमान्य 
व्यक्ति उपस्थित रहे।

नीलकमल मोनू | लुधियाना 
 समर न्यूज 

गुरुद्वारा श्री गुरु हरिकृष्ण साहिब, 
अमन पार्क में चौथे पातशाह श्री 
गुरु रामदास जी के प्रकाश पर्व को 
समर्पित गुरमत समागम श्रद्धा एवं 
उत्साह के साथ आयोजित किया 
गया। इस अवसर पर बीबी सिमरन 
कौर लुधियाना वालों ने गुरबाणी का 
मधुर कीर्तन कर संगत को निहाल 

किया। उपस्थित संगत ने गुरबाणी 
कीर्तन का आनंद लिया और गुरु 
चरणों में नतमस्तक होकर सरबत 
के भले की अरदास की।
   इस अवसर पर परमिंदर सिंह 
मठाड़ू, सतविंदर सिंह, जोगिंदरपाल 
सिंह, डॉ. गुरदीप सिंह, मनजीत 
सिंह, कुलदीप सिंह कंगनीवाल, 
परमिंदर सिंह खालसा, इंदरमीत सिंह 
और सज्जन सिंह सहित अन्य संगत 
मौजूद रही।

 सागर  पाहवा | मोहाली 
 समर न्यूज 

गांव कंडाला निवासी करण कोरी की 
संदिग्ध परिस्थितियों में हुई मौत के 
मामले में आईटी सिटी थाना पुलिस 
ने उसकी पत्नी मधु समेत ससुराल 
पक्ष के चार लोगों के खिलाफ केस 
दर्ज किया है। पोस्टमार्टम रिपोर्ट में 
मौत का कारण गला घोंटना बताया 
गया है। मृतक के परिवार ने ससुराल 
पक्ष पर मारपीट करने और उसे घर 
से बाहर नहीं जाने देने के आरोप 
लगाए हैं। पुलिस ने शिकायत और 

मेडिकल रिपोर्ट के आधार पर मामले 
की जांच शुरू कर दी है। पुलिस को दी 
शिकायत में उत्तर प्रदेश निवासी मृतक 
के भाई समरजीत गौतम ने बताया 
कि करण की शादी करीब पांच साल 
पहले मधु से हुई थी। शादी के बाद 
दोनों के बीच अक्सर विवाद होते रहते 
थे। करण गुजरात में काम करता था, 
जबकि उसकी पत्नी अपने मायके गांव 
कंडाला में रहती थी। शिकायतकर्ता के 
अनुसार, करण पर चंडीगढ़ आने का 
दबाव बनाया जा रहा था। परिवार का 
आरोप है कि करण की मौत के हालात 
की गंभीरता से जांच होनी चाहिए।

नीलकमल मोनू | लुधियाना 
 समर न्यूज 

चौथे पातशाह साहिब श्री गुरु 
रामदास जी महाराज के आगमन 
पर्व को समर्पित गुरुद्वारा श्री गुरु सिंह 
सभा, हरनाम नगर, मॉडल टाउन, 
लुधियाना में विशाल प्रभात फेरी एवं 
विशेष गुरमति समागम श्रद्धा और 
उत्साह के साथ आयोजित किए गए।
   इस अवसर पर श्री गुरु ग्रंथ साहिब 
जी की छत्रछाया में तथा पांच प्यारों 
की अगुवाई में बैंड-बाजों के साथ 
गुरुद्वारा साहिब से विशाल प्रभात 
फेरी सजाई गई। इसमें इलाके की 
संगत ने बड़ी संख्या में शामिल होकर 
गुरु जस का गायन और श्रवण किया 
तथा गुरु साहिब की खुशियां प्राप्त 
कीं। प्रभात फेरी के मार्ग पर संगत 
की ओर से विभिन्न प्रकार के प्रसाद 

और चाय-दूध के लंगर लगाए गए। 
रात्रि दीवान के दौरान भाई साहिब 
भाई सुबेग सिंह ऑस्ट्रेलिया वाले, 
भाई साहिब भाई जगदेव सिंह, भाई 
साहिब भाई अर्शदीप सिंह लुधियाना 
वाले तथा सचखंड श्री हरिमंदिर 

साहिब, अमृतसर के हजूरी रागी भाई 
जसवंत सिंह जी ने रसपूर्ण गुरबाणी 
कीर्तन करके संगत को निहाल 
किया। सुबह और रात के समागमों 
में बड़ी संख्या में संगत ने हाजिरी 
भरी। इस दौरान सुबह और रात को 

गुरु का लंगर अटूट बरताया गया। 
समागम के दौरान गुरुद्वारा प्रबंधक 
कमेटी के प्रधान गुरमीत सिंह 
सलूजा, चेयरमैन बलदेव सिंह 
और वरिष्ठ उपप्रधान गुरचरण सिंह 
चन्न सहित अमरजीत सिंह टोनी 
मक्कड़, कुलविंदर सिंह लाडी, 
दिलजांग सिंह, अमरजीत सिंह  
प्रूथी, जगतार सिंह सोनी, मोहिंदर 
पाल सिंह गिलहोत्रा, कुलदीप सिंह 
दीपा, भूपिंदर सिंह सलूजा, राजिंदर 
सिंह सलूजा, सुरिंदर पाल सिंह, 
जसबीर सिंह जे. संस, हरकिशन 
सिंह मक्कड़, हरमनदीप सिंह 
गिलहोत्रा, भूपिंदर सिंह छाबड़ा 
और कवलजीत सिंह बंगा सहित 
अन्य संगत मौजूद रही। समूची 
प्रबंधक कमेटी की ओर से समागम 
में शामिल हुई संगत का धन्यवाद 
किया गया।

दीपक हंस पंजाब कांग्रेस के एससी 
विभाग के वाइस चेयरमैन नियुक्त

उपलब्धि: सुमित जोशी बने सब-इंस्पेक्टर

बाइक सवार को टक्कर मार 20 मी. तक 
घसीटा, बैक कर कुचलने की कोशिश

भगवान वाल्मीकि महाराज के प्रकट 
दिवस पर विशाल सत्संग समारोह

गुरुद्वारा शहीद बाबा दीप सिंह में जप-तप 
चोपहरा समागम, संगत का उमड़ा सैलाब 

गुरु रामदास जी का प्रकाश पर्व मनाया गुरुद्वारा साहिब अमन पार्क में श्री गुरु 
रामदास जी का प्रकाश पर्व मनाया

पोस्टमार्टम रिपोर्ट में गला घोंटने से मौत 
का खुलासा, पत्नी समेत चार पर केस

श्री गुरु रामदास जी के आगमन पर्व को समर्पित विशाल प्रभात फेरी सजाई 

वार्ड-7 में 99 लाख रुपये से बनेंगी इंटरलॉकिंग टाइलों वाली 
गलियां, विधायक ग्रेवाल ने किया विकास कार्यों का उद्घाटन

मंडियों में 7.17 लाख मीट्रिक 
टन धान पहुंचा, किसानों को 
1,705 करोड़ का भुगतानबोले- हलका पूर्वी के हर वार्ड में बेहतर बुनियादी सुविधाएं उपलब्ध करवाने के लिए प्रतिबद्ध

राहुल शर्मा | लुधियाना 
 समर न्यूज 

भगवान वाल्मीकि जी के पावन 
प्रकट दिवस के अवसर पर सुंदर 
नगर स्थित लक्ष्मी पैलेस में तीसरे 
पावन वाल्मीकि सत्संग समारोह 
का आयोजन किया गया। दीपु घई 
और उनकी समूह टीम की अगुवाई 
में आयोजित इस धार्मिक समारोह में 
श्रद्धा और भक्ति का माहौल देखने 
को मिला। समारोह में भारतीय जनता 

पार्टी युवा मोर्चा के वनीत बहल और 
युवा नेता आशु लखनपाल ने विशेष 
रूप से शिरकत की और भगवान 
वाल्मीकि जी का आशीर्वाद प्राप्त 
किया। दीपु घई और उनकी टीम 
की अगुवाई में आयोजित इस तीसरे 
पावन सत्संग समारोह ने भगवान 
वाल्मीकि जी के प्रकट दिवस की 
धार्मिक महत्ता को दर्शाया। समारोह 
में शामिल नेताओं ने भी इस पावन 
अवसर पर अपनी श्रद्धा व्यक्त की 
और एकता का संदेश दिया।

भगवान श्री वाल्मीकि जी के प्रकट 
दिवस पर सजा सत्संग का दरबार

सहजप्रीत सिंह | लुधियाना 
 समर न्यूज 

नगर निगम के बी जोन कार्यालय में 
बुधवार दोपहर विजिलेंस टीम ने छापा 
मारकर प्रॉपर्टी टैक्स शाखा में तैनात 
क्लर्क शुभम को 25 हजार रुपये की 
रिश्वत लेते हुए गिरफ्तार किया। आरोप 
है कि क्लर्क पैतृक संपत्ति शिकायतकर्ता 
और उसके भाइयों के नाम करवाने के 
बदले रिश्वत मांग रहा था। 
  शिकायत मिलने के बाद विजिलेंस 
टीम ने जाल बिछाया और उसे पैसे 
लेते हुए पकड़ लिया। विजिलेंस ब्यूरो 
के प्रवक्ता के अनुसार, आरोपी के 
खिलाफ अजीत नगर में रहने वाले 
एक व्यक्ति ने शिकायत दी थी। 
शिकायतकर्ता के पिता की मौत के बाद 

पैतृक संपत्ति उसके और उसके भाइयों 
के नाम करवानी थी। इसके लिए उसने 
नगर निगम के बी जोन कार्यालय में 
जरूरी कागजात जमा करवाए थे। 
ये कागजात आगे की कार्रवाई के 
लिए क्लर्क शुभम के पास पहुंचे थे। 
शिकायतकर्ता का आरोप था कि संपत्ति 
अपने और भाइयों के नाम करवाने के 
बदले क्लर्क उससे 25 हजार रुपये 
मांग रहा था। शिकायतकर्ता रिश्वत 
नहीं देना चाहता था। इसलिए उसने 
विजिलेंस ब्यूरो की लुधियाना टीम 

से संपर्क कर शिकायत दी। शिकायत 
मिलने के बाद विजिलेंस टीम ने मामले 
की जांच की और आरोपी को पकड़ने 
की योजना बनाई। बुधवार को टीम 
ने दो सरकारी गवाहों की मौजूदगी में 
क्लर्क शुभम को शिकायतकर्ता से 25 
हजार रुपये लेते हुए पकड़ लिया। 
  गिरफ्तारी के बाद विजिलेंस टीम 
ने क्लर्क के कैबिन में रखे कागजात 
और दूसरे रिकॉर्ड की भी जांच की। 
कार्रवाई के दौरान नगर निगम कार्यालय 
में हलचल मच गई।

25 हजार की रिश्वत लेते नगर निगम 
बी जोन का क्लर्क विजिलेंस ने पकड़ादलजीत विक्की/ लक्की मेहता 

लुधियाना | समर न्यूज 

नगर निगम के 81.54 करोड़ रुपये 
के मैकेनिकल स्वीपिंग टेंडर को लेकर 
विवाद अब पंजाब एवं हरियाणा 
हाईकोर्ट तक पहुंच गया है। नगर 
निगम के छह पार्षदों ने टेंडर को 
चुनौती देते हुए इसकी लागत, जरूरत 
और आवंटन प्रक्रिया पर सवाल 
उठाए हैं। याचिकाकर्ताओं में भाजपा 
के पांच और शिरोमणि अकाली दल 
का एक पार्षद शामिल है। 
  हाईकोर्ट में इस मामले को उठाने 
वाले पार्षदों में भाजपा के गौरवजीत 
गोरा, अनिल भारद्वाज, भवनीत 
कौर, मुकेश खत्री और रूबी गोरियां 
व अकाली दल के कमल अरोड़ा 
शामिल हैं। पार्षदों ने सार्वजनिक धन 
के इस्तेमाल को लेकर पारदर्शिता और 

जवाबदेही सुनिश्चित करने की मांग 
की है। टेंडर को लेकर राजनीतिक 
स्तर पर यह सवाल भी उठाया गया है 
कि इसकी इतनी बड़ी राशि निर्धारित 
करने की जरूरत क्या है और पूरी 
प्रक्रिया में पारदर्शिता किस तरह 
सुनिश्चित की गई। आरोप लगाया 
गया है कि दिल्ली के नेताओं को खुश 
करने के लिए पंजाब के खजाने से 
इतनी बड़ी राशि खर्च की जा रही है। 
हालांकि, इस आरोप पर सरकार का 
पक्ष सामने आना बाकी है। 
   पार्षदों का कहना है कि जनता 
के पैसे का इस्तेमाल पूरी जिम्मेदारी 
के साथ होना चाहिए और टेंडर की 
लागत, आवश्यकता तथा प्रक्रिया से 
जुड़े सभी पहलुओं को स्पष्ट किया 
जाना चाहिए। अब इस मामले में 
हाईकोर्ट की कार्यवाही और संबंधित 
पक्षों के जवाब पर नजर रहेगी।

दलजीत विक्की/ लक्की मेहता 
लुधियाना | समर न्यूज 

लुधियाना नगर निगम में सफाई 
कर्मचारियों की तैनाती और करोड़ों 
रुपये के मैकेनिकल स्वीपिंग टेंडर को 
लेकर राजनीतिक सरगर्मियां तेज हो गई 
हैं। भाजपा ने करीब 1,208 सफाई 
कर्मचारियों सहित आउटसोर्सिंग और 
अस्थायी आधार पर रखे गए बेलदारों, 
सीवरमैनों व अन्य कर्मचारियों की 
फिजिकल वेरिफिकेशन करवाने की 
मांग की है। इसके साथ ही भाजपा ने 
मैकेनिकल स्वीपिंग टेंडर की लागत, 
जरूरत और प्रक्रिया की निष्पक्ष समीक्षा 
करवाने पर जोर दिया है। भाजपा के 

जिला अध्यक्ष एवं पार्षद सुनील 
मोदगिल ने समूह भाजपा पार्षदों की 
ओर से नगर निगम कमिश्नर को 
पत्र लिखकर कहा कि नगर निगम में 
पारदर्शिता और जवाबदेही सुनिश्चित 
करने के लिए कर्मचारियों की जमीनी 
स्तर पर जांच जरूरी है। प्रत्येक 
कर्मचारी किस वार्ड और किस बीट में 
ड्यूटी कर रहा है, इसकी वार्डवार सूची 
तैयार कर संबंधित पार्षदों को उपलब्ध 

करवाई जानी चाहिए। नियुक्ति और 
ड्यूटी से जुड़े रिकॉर्ड की जांच कर यह 
भी सुनिश्चित किया जाए कि सरकारी 
रिकॉर्ड में उन्हीं कर्मचारियों का सही 
ब्योरा दर्ज हो, जो वास्तव में काम कर 
रहे हैं। भाजपा ने करीब 82.5 करोड़ 
रुपये के मैकेनिकल स्वीपिंग टेंडर पर 
भी सवाल उठाए हैं। 
   पार्टी की मांग है कि सड़कों की 
सफाई और धुलाई से संबंधित इस 
टेंडर की लागत, आवश्यकता, शर्तों 
और पूरी प्रक्रिया की निष्पक्ष समीक्षा 
की जाए। भाजपा ने जांच पूरी होने तक 
टेंडर पर आगे की कार्रवाई रोकने और 
नियमों के अनुसार इसे रद्द करने पर 
विचार करने की मांग भी की है।

भाजपा के पांच और शिरोमणि अकाली दल के एक पार्षद ने उठाए सवाल, लागत और प्रक्रिया पर मांगा जवाब, पारदर्शिता सुनिश्चित करने की मांग 

सुनील मोदगिल बोले- कार्रवाई नहीं हुई तो निगम कार्यालय के बाहर देंगे धरना

81.54 करोड़ के मैकेनिकल स्वीपिंग टेंडर को छह पार्षदों ने हाईकोर्ट में दी चुनौती
सफाई कर्मचारियों की फिजिकल वेरिफिकेशन की मांग

श्री खाटू श्याम सालासर मंदिर कोहाड़ा में भाव विभोर हुए श्रद्धालु

दो दिन में दो गुरुद्वारा साहिब पर गोलियों की गूंज से संगत में दहशत... थमेगा सिलसिला या रहेगा जारी 

कमरे के दरवाजे को बनाया निशानागगड़ा का गुरुद्वारा गोपालसर साहिब

दोनों घटनाओं में संबंध की पुष्टि नहीं

एसएसपी सहित पुलिस अधिकारी मौके पर पहुंचे

श्रद्धा

लक्की भट्टी | लुधियाना 
 समर न्यूज 

चंडीगढ़ रोड कोहाडा चौंक के पास  
नवनिर्मित श्री खाटू श्याम सालासर 
मंदिर में  साप्ताहिक हरिनाम संकीर्तन 
ट्रस्टी प्रदीप मित्तल, संदीप अग्रवाल, 
एलआर मित्तल, अनिल मित्तल की 
अध्यक्षता में आयोजित किया। 
   संकीर्तन में बाबा श्याम का 
गुणगान संदीप शर्मा मलेरकोटला 
वालों द्वारा किया गया। संकीर्तन से 
पूर्व आचार्य दीपक पाण्डेय, पंडित 
तारानाथ एवं पंडित करण शास्त्री  
द्वारा मंत्रोचारण से बाबा श्याम का 
पूजन किया गया। ट्रस्ट सदस्यों 
द्वारा ज्योति प्रज्वलित कर संकीर्तन 

का शुभारंभ किया गया संकीर्तन में 
देव उपाध्याय व विष्णु पंडित जी की 
ओर से बाबा का देशी व विदेशी 
फूलों से अलौकिक श्रंगार किया 
गया, जो कि आकर्षण का केंद्र रहा। 
संकीर्तन में संदीप शर्मा मलेरकोटला 
वालो द्वारा “जी लेंगे सरकार तेरी 
सरकारी में, करते हो तुम कन्हैया, 
श्याम घणी का जयकारा” सहित कई 
प्रस्तुतियां दीं। बाबा श्याम सबकी 

मनोकामना पूर्ण करने वाले हैं। 
संकीर्तन की समाप्ति पर आयोजकों 
द्वारा आई हुई संगत को भंडारा 
प्रसाद वितरित किया गया। इस मौके 
अभिषेक गुप्ता, संजय अग्रवाल, 
विजय गोयल, मनीष बाज़ारी चंद्रेश 
भारद्वाज संदीप गोयल, अतुल 
वालिया, सतीश मित्तल, सुशील 
अग्रवाल, बलराज शर्मा, विशाल 
माहेश्वरी, दीपक भारद्वाज, सतीश 

गर्ग, दीपक सिंगला, विनोद गोयल, 
सतीश मित्तल, परमानंद अग्रवाल 
नितिन बंसल अमित बंसल दीपक 
मित्तल जितेंद्र भाटिया प्रदीप राठी 
नितिन गर्ग प्रदीप यादव, हरीश गर्ग, 
सुनील गोयल, नवीन बहल, रमेश 
गर्ग, नरेश अग्रवाल, निधि गुप्ता, 
विनोद गोयल, जतिंद्र बसोतरा, 
दीपक सिंगला आदि ने विशेष 
सहयोग दिया।

लक्की मेहता | लुधियाना 
 समर न्यूज 

विधानसभा चुनाव को लेकर 
राजनीतिक गतिविधियां तेज होने लगी 
हैं। इसी कड़ी में कांग्रेस के वरिष्ठ नेता 
मुकेश जैन नवकार (बिट्टू नवकार) 
ने पंजाब कांग्रेस प्रधान परगट सिंह 
से मुलाकात की। इस दौरान उन्होंने 
गुलदस्ता भेंट कर उनका स्वागत 
किया। बैठक में विधानसभा चुनाव 
की तैयारियों, चुनावी रणनीति और 

पंजाब के मौजूदा राजनीतिक हालात 
को लेकर चर्चा हुई। मुलाकात के 
दौरान बदलते राजनीतिक समीकरणों, 
चुनावी संभावनाओं और संगठन 

की तैयारियों सहित विभिन्न मुद्दों पर 
विचार-विमर्श किया गया। विधानसभा 
चुनाव में अभी समय बाकी है, लेकिन 
नेताओं के बीच बढ़ती मुलाकातों को 

आगामी चुनाव के मद्देनजर राजनीतिक 
गतिविधियों के रूप में देखा जा रहा है। 
मुकेश जैन नवकार और परगट सिंह 
की इस मुलाकात को मिशन 2027 
की तैयारियों के संदर्भ में अहम माना 
जा रहा है। 
  बैठक के बाद किसी औपचारिक 
चुनावी रणनीति या फैसले को लेकर 
सार्वजनिक रूप से कोई जानकारी 
साझा नहीं की गई। इस मौके पर राजीव 
कतना, अभय जैन और भारत भूषण 
सहित अन्य लोग भी मौजूद रहे।

सहजप्रीत सिंह | लुधियाना 
 समर न्यूज 

अदालत में पेशी के बाद हवालाती 
को वापस ले जाने के दौरान उसकी 
जेब से अफीम मिलने के मामले ने 
पुलिस को भी जांच में डाल दिया है। 
पुलिसकर्मी के बयान के मुताबिक, 
अदालत के बाहर भीड़ के बीच एक 
युवक ने हवालाती की जेब में मोमी 
लिफाफा डाल दिया था। 
  बाद में लिफाफे की जांच हुई तो 
उसमें से 7 ग्राम अफीम बरामद हुई। 
थाना डिवीजन नंबर 5 की पुलिस 
ने हवालाती के खिलाफ एनडीपीएस 
एक्ट के तहत मामला दर्ज कर लिया 
है। पुलिस लाइन जगराओं में तैनात 
हरविंदर सिंह ने पुलिस को बताया कि 

तीन फरवरी 2026 को उसकी ड्यूटी 
हवालाती प्रिंस को अदालत में पेश 
करने के लिए लगाई गई थी। प्रिंस के 
खिलाफ थाना सदर रायकोट में पहले 
से एक मामला दर्ज है। अदालत में 
पेशी पूरी होने के बाद जब उसे वापस 
ले जाने के लिए हथकड़ी लगाई जा 
रही थी, उस समय अदालत के बाहर 
लोगों की भीड़ मौजूद थी। 
  इसी दौरान एक युवक ने भीड़ का 
फायदा उठाकर प्रिंस की जेब में मोमी 
लिफाफा डाल दिया। जब लिफाफे की 
जांच की गई तो उसमें 7 ग्राम अफीम 
मिली। इसके बाद पुलिस को जानकारी 
दी गई और आरोपी के खिलाफ 
कार्रवाई शुरू की गई। थाना डिवीजन 
नंबर 5 की पुलिस ने उसके खिलाफ 
केस दर्ज किया है।

सहजप्रीत सिंह | लुधियाना 
 समर न्यूज 

दशहरे पर रावण के पुतले को लेकर 
शुरू हुआ विवाद अब पुलिस कार्रवाई 
तक पहुंच गया है। रावण के पुतले पर 
पंजाब के मुख्यमंत्री, लुधियाना की 
मेयर और हलका पूर्वी के विधायक 
की तस्वीरें लगाकर दहन करने के 
मामले में थाना टिब्बा पुलिस ने केस 
दर्ज किया है। पुलिस ने मंगलवार 
को चार लोगों को नामजद करते हुए 
दो अज्ञात व्यक्तियों को भी मामले 
में शामिल किया है। शिकायतकर्ता 
ने आरोप लगाया कि इस हरकत से 
धार्मिक भावनाओं को ठेस पहुंची और 
एक महिला जनप्रतिनिधि के सम्मान 
को भी नुकसान पहुंचाने की कोशिश 

की गई। पुलिस के अनुसार, यह 
घटना 20 अक्टूबर को दशहरे की रात 
करीब आठ बजे की है। शिकायतकर्ता 
ने अपने बयान में बताया कि रावण 
के पुतले पर नेताओं की तस्वीरें 
लगाकर दहन किया गया। उसने इसे 
धार्मिक त्योहार का अपमान बताया। 
शिकायतकर्ता ने यह भी कहा कि 
लुधियाना की महिला मेयर की तस्वीर 
पुतले पर लगाना उनकी गरिमा और 
सम्मान के खिलाफ है।
   शिकायतकर्ता ने पुलिस को घटना से 
जुड़ी वीडियो वाली पेन ड्राइव भी सौंपी 
है। शिकायत के मुताबिक, वीडियो 
सोशल मीडिया पर भी वायरल हुई 
थी। पुलिस ने शिकायत और उपलब्ध 
वीडियो के आधार पर मामला दर्ज कर 
जांच शुरू कर दी है।

सहजप्रीत सिंह | लुधियाना 
 समर न्यूज 

डाबा इलाके में चोरों ने एक मोबाइल 
शोरूम को निशाना बनाया। रात के 
अंधेरे में चोरों ने कटर से शोरूम 
का शटर उखाड़ा और ताले तोड़कर 
अंदर घुस गए। इसके बाद अलग-
अलग कंपनियों के 12 मोबाइल फोन 
चोरी कर फरार हो गए। घटना का 
पता चलने पर शोरूम मालिक मौके 
पर पहुंचा और पुलिस को सूचना दी। 
थाना डाबा पुलिस ने अज्ञात आरोपितों 

के खिलाफ मामला दर्ज कर जांच शुरू 
कर दी है। शिकायतकर्ता गुरविंदर सिंह 
ने पुलिस को बताया कि डाबा इलाके 
में उनकी प्रिंस गैलरी एंड इलेक्ट्रॉनिक्स 
के नाम से मोबाइल शोरूम है। 21 
अक्टूबर 2026 की रात करीब 2:30 

बजे पड़ोस में रहने वाले एक व्यक्ति 
ने उन्हें फोन किया। उसने बताया कि 
शोरूम के बाहर से काफी आवाजें 
आ रही हैं। सूचना मिलते ही गुरविंदर 
सिंह अपने भाई रणजोध सिंह के साथ 
शोरूम पहुंचे। शोरूम पहुंचने पर 
उन्होंने देखा कि शटर टूटा हुआ था। 
अंदर जाकर सामान की जांच की तो 
12 मोबाइल फोन गायब मिले।घटना 
के बाद शोरूम मालिक ने पुलिस को 
शिकायत दी। थाना डाबा पुलिस ने 
अज्ञात आरोपियों के खिलाफ मामला 
दर्ज किया है।

लक्की मेहता | लुधियाना 
 समर न्यूज 

लुधियाना में बुड्ढा दरिया को प्रदूषण 
मुक्त करने के लिए नगर निगम ने 
सख्त रुख अपना लिया है। दरिया में 
गोबर और डेयरियों का कचरा फेंकने 
वालों के खिलाफ अब सीधे कानूनी 
कार्रवाई की जाएगी। नियमों का 
उल्लंघन करने वालों पर एफआईआर 
दर्ज करने के साथ उनकी संपत्तियां 
सील करने तक की कार्रवाई की 
जा सकती है। नगर निगम कमिश्नर 

डॉ. अंकुर महिंदरू ने संबंधित 
अधिकारियों को स्पष्ट निर्देश दिए हैं 
कि इस मामले में किसी भी तरह की 
लापरवाही बर्दाश्त नहीं की जाएगी। 
बुधवार को सराभा नगर स्थित नगर 
निगम के जोन-डी कार्यालय में बुड्ढे 
दरिया के कायाकल्प प्रोजेक्ट को 

लेकर आयोजित समीक्षा बैठक में 
कमिश्नर ने अधिकारियों को जमीनी 
स्तर पर निगरानी बढ़ाने और गोबर की 
अवैध डंपिंग रोकने के निर्देश दिए। 
बैठक में ज्वाइंट कमिश्नर अमनप्रीत 
सिंह, ज्वाइंट कमिश्नर तपन भनोट, 
एसई एकजोत सिंह, एमटीपी विजय 

कुमार सहित स्वास्थ्य शाखा, पुलिस 
और पशुपालन विभाग के अधिकारी 
मौजूद रहे। बैठक में हैबोवाल और 
ताजपुर रोड स्थित डेयरी कांप्लेक्स से 
गोबर उठाने के लिए नियुक्त ठेकेदार 
को भी तलब किया गया। 
   कमिश्नर ने उसे नियमित रूप से 
गोबर उठाने और इस काम में किसी 
भी तरह की ढिलाई नहीं करने के 
निर्देश दिए। अधिकारियों को कहा गया 
कि वे क्षेत्र में लगातार निगरानी रखें, 
ताकि गोबर और डेयरी वेस्ट दरिया में 
फेंकने की घटनाओं पर रोक लगाई जा 

सके। डॉ. महिंदरू ने डेयरी संचालकों 
से अपील की कि वे बुड्ढे दरिया को 
साफ करने के अभियान में प्रशासन 
का सहयोग करें और गोबर या अन्य 
डेयरी कचरा दरिया में न फेंकें। 
  उन्होंने कहा कि दरिया को प्रदूषण 
मुक्त करना किसी एक विभाग 
की नहीं, बल्कि पूरे समाज की 
सामूहिक जिम्मेदारी है। इसके लिए 
हर व्यक्ति को अपनी भूमिका निभानी 
होगी। कमिश्नर ने स्पष्ट किया कि 
अधिकारियों को सख्त निर्देश जारी 
कर दिए गए हैं। 

अशवनी पाहवा | लुधियाना 
 समर न्यूज 

पंजाब में धार्मिक स्थलों पर लगातार 
हो रही फायरिंग की घटनाओं से 
लोगों की चिंता बढ़ गई है। जगराओं 
के गांव गगड़ा स्थित गुरुद्वारा श्री 
गोपालसर साहिब के बाद अब 
रायकोट के गांव राजोआणा कलां 
स्थित ऐतिहासिक गुरुद्वारा मंजी 
साहिब पातशाही दसवीं में बुधवार 
तड़के गोलियां चलाई गईं। दो दिनों 
के भीतर दो अलग-अलग गुरुद्वारों 
में फायरिंग की घटनाओं से गुरुद्वारा 
साहिब में सेवा करने वाले लोगों के 
साथ-साथ माथा टेकने आने वाली 
संगत में भी दहशत का माहौल है। 
   धार्मिक स्थलों पर हुई इन 
वारदातों के बाद श्रद्धालु अपनी 
सुरक्षा को लेकर चिंतित हैं और 
पुलिस कार्रवाई पर सबकी नजरें 
टिकी हुई हैं। बुधवार सुबह करीब 
3:15 बजे मोटरसाइकिल पर आए 
दो नकाबपोश युवकों ने गुरुद्वारा 
मंजी साहिब में दाखिल होकर मुख्य 
व्यवस्थापक संत बाबा बलदेव सिंह 
के रिहायशी कमरे के दरवाजे की 
तरफ गोलियां चलाईं। वारदात को 
अंजाम देने के बाद दोनों आरोपी 
मौके से फरार हो गए। घटना के 
समय बाबा बलदेव सिंह स्नान करने 
गए हुए थे, जिस कारण वह कमरे 
में मौजूद नहीं थे और बाल-बाल 
बच गए। राहत की बात यह रही कि 
फायरिंग में कोई घायल नहीं हुआ।

अशवनी पाहवा/हेमराज बब्बर 
जगराओं | समर न्यूज 

ब्लॉक सिद्धवां बेट के गांव अकूवाल 
में मंगलवार देर शाम गोलीबारी की 
घटना में एक व्यक्ति गंभीर रूप से 
घायल हो गया। घायल की पहचान 
गुरदीप सिंह पुत्र बलविंदर सिंह के रूप 
में हुई है। बताया जा रहा है कि गुरदीप 
सिंह अपनी बेटी के जन्मदिन के लिए 
सामान खरीदने जा रहा था, तभी 
उसके साथ यह वारदात हुई। घटना 
के बाद उसे तुरंत सिविल अस्पताल 
जगराओं पहुंचाया गया। वहां डॉक्टरों 
ने उसकी गंभीर हालत को देखते हुए 
उसे प्राथमिक उपचार देकर बेहतर 
इलाज के लिए लुधियाना के डीएमसी 
अस्पताल रेफर कर दिया।
   घायल गुरदीप सिंह के अनुसार, 
घटनास्थल पर कुल चार गोलियां 
चलाई गईं, जिनमें से दो गोलियां उसे 
लगीं। एक गोली उसकी दाहिनी बाजू में 
लगी, जो आर-पार निकल गई, जबकि 
दूसरी गोली दाहिनी ओर फोरआर्म 
यानी बांह के निचले हिस्से में लगी। 
गोली लगने के बाद वह घायल हो गया 

और उसे उपचार के लिए अस्पताल 
ले जाया गया। सिविल अस्पताल 
जगराओं में प्राथमिक उपचार के बाद 
डॉक्टरों ने उसकी हालत को देखते 
हुए उसे डीएमसी अस्पताल लुधियाना 
रेफर कर दिया।
   इस गोलीबारी के पीछे करीब तीन 
साल पुरानी रंजिश बताई जा रही है। 
बताया जा रहा है कि लगभग तीन साल 
पहले गुरदीप सिंह ने कथित तौर पर 
दूसरे पक्ष के लोगों पर गोली चलाई 
थी। उस घटना में दूसरे पक्ष का एक 
साथी घायल हो गया था और उसके 
पेट में गोली लगी थी। घटना के बाद 
से दोनों पक्षों के बीच रंजिश होने की 
बात सामने आ रही है। अब मौजूदा 
गोलीबारी की घटना को भी इसी पुरानी 
रंजिश से जोड़कर देखा जा रहा है।

सहजप्रीत सिंह | लुधियाना 
समर न्यूज 

करवाचौथ के त्योहार की तैयारियों 
के बीच खरीदारी करके घर लौट 
रहे एक गर्भवती दंपती की खुशियां 
हादसे में बदल गईं। सूफियां चौक 
के पास शराब के ठेके के बाहर तेज 
रफ्तार स्विफ्ट कार ने बाइक को पीछे 
से जोरदार टक्कर मार दी। हादसे में 
गर्भवती महिला ज्योति और उसके 
पति रवि को सिर पर गंभीर चोटें आईं। 
दोनों को अस्पताल पहुंचाया गया, 
जहां ज्योति की हालत गंभीर होने 
के कारण डॉक्टरों ने उसे सीएमसी 
अस्पताल रेफर कर दिया।
   ज्योति अपने पति रवि के साथ 
करवाचौथ की खरीदारी करने के बाद 
बाइक पर घर लौट रही थी। इसी दौरान 
पीछे से आई तेज रफ्तार कार ने उनकी 
बाइक को अपनी चपेट में ले लिया। 
कार के शीशे टूट गए और एयरबैग 
खुल गए, जबकि बाइक भी बुरी तरह 
क्षतिग्रस्त हो गई। हादसे के बाद मौके 
पर लोगों की भीड़ जमा हो गई और 
घायलों को अस्पताल पहुंचाया गया। 

मौके पर मौजूद लोगों ने कार चालक 
की पहचान राजन के रूप में बताई। 
वह अपने एक साथी के साथ विजय 
नगर स्थित दुकान से घर लौट रहा था। 
प्रत्यक्षदर्शियों ने आरोप लगाया कि 
चालक ने शराब पी रखी थी। कार की 
डिग्गी में शराब की एक पेटी मिली और 
कुछ बोतलें टूटी हुई थीं। हालांकि, पुष्टि 
नहीं हुई है। सब-इंस्पेक्टर जसवीर सिंह 
ने बताया कि पुलिस मामले की जांच 
कर रही है। आरोपों की जांच के बाद 
कार्रवाई होगी।

जी लेंगे सरकार तेरी सरकारी में... जैसे भजनों पर झूमे भक्तजन

पटाखों की जगह गूंजी गोलियां... गगड़ा क े
बाद राजोआणा कलां में गुरुद्वारे में फायरिंग

बेटी के जन्मदिन की खरीदारी करन े
निकले व्यक्ति को मारी गोलियां, गंभीर

मुकेश जैन नवकार ने पंजाब कांग्रेस के प्रधान परगट सिंह से की मुलाकात

हवालाती की जेब से निकली अफीम 
भीड़ के बीच लिफाफा डालने का आरोप

कटर से शटर उखाड़ शोरूम में घुसे चोर, 12 फोन लेकर फरारबुड्ढा दरिया में गोबर फेंका तो दर्ज होगी एफआईआर, डेयरी मालिकों की संपत्ति भी होगी सील

रावण के पुतले पर सीएम, मेयर और 
विधायक की तस्वीरें लगाने पर केस

दंपती की बाइक को कार ने उड़ाया 
गर्भवती महिला की हालत गंभीर

RESIL IENT AUTOCOMP  |    RESIL IENT AUTO BRAKES

मंगलवार तड़के 2 बजे गगड़ा में... बुधवार सुबह राजोआणा कलां में...

गुरुद्वारा साहिब के मुख्य ग्रंथी बाबा कुलवंत सिंह ने 
बताया कि घटना के समय वह एक अन्य सिंह के साथ 
गुरुद्वारा साहिब में मौजूद थे। वे हुकमनामा लेने के 
बाद ही वहां से हटे थे कि अचानक गोलियां चलने की 
आवाज सुनाई दी। आवाज सुनकर जब वह बाहर आए 
तो पता चला कि दो अज्ञात युवक बाबा बलदेव सिंह 
के रिहायशी कमरे के दरवाजे पर फायरिंग कर फरार हो 
चुके थे। दोनों युवकों के चेहरे ढके हुए थे।

मंगलवार सुबह जगराओं के गांव गगड़ा स्थित गुरुद्वारा 
श्री गोपालसर साहिब के मुख्य गेट पर भी फायरिंग की 
घटना सामने आई थी। उस मामले में अज्ञात हमलावर 
की ओर से गोलियां चलाए जाने के बाद धमकी भरा 
पत्र छोड़े जाने की जानकारी भी सामने आई थी। पुलिस 
उस मामले की भी जांच कर रही है। गगड़ा की घटना 
के अगले ही दिन राजोआणा कलां के गुरुद्वारा मंजी 
साहिब में फायरिंग की दूसरी वारदात सामने आने से 
संगत की चिंता और बढ़ गई है।

फिलहाल पुलिस दोनों घटनाओं की जांच कर रही 
है। हालांकि, अभी तक दोनों वारदातों के बीच किसी 
साझा साजिश या आपसी संबंध की आधिकारिक 
पुष्टि नहीं हुई है। पुलिस सीसीटीवी फुटेज, फोरेंसिक 
सबूतों और अन्य जानकारियों के आधार पर 
आरोपियों की पहचान करने में जुटी है। अब जांच 

के बाद ही स्पष्ट हो सकेगा कि इन घटनाओं के पीछे 
कौन लोग हैं और फायरिंग करने का मकसद क्या था। 
लगातार दो दिनों में धार्मिक स्थलों पर हुई गोलीबारी 
से संगत में पैदा हुई दहशत के बीच लोगों की नजरें 
पुलिस की कार्रवाई और सुरक्षा व्यवस्था को लेकर 
उठाए जाने वाले कदमों पर टिकी हैं।

घटना की सूचना मिलने पर लुधियाना रूरल पुलिस 
के वरिष्ठ अधिकारी मौके पर पहुंचे। एसएसपी डॉ. 
अंकुर गुप्ता, एसपी (डी) राजन शर्मा और पुलिस 
की अलग-अलग टीमें मामले की जांच में जुटी हैं। 
फोरेंसिक विशेषज्ञों और साइबर क्राइम टीम की मदद से 

घटनास्थल से सबूत जुटाने का प्रयास किया जा रहा है। 
पुलिस गुरुद्वारा साहिब और आसपास लगे सीसीटीवी 
कैमरों की फुटेज खंगाल रही है, ताकि हमलावरों की 
पहचान की जा सके। इसके साथ ही आरोपियों के आने 
और भागने के रास्तों की जानकारी भी जुटाई जा रही है।


